
Унда мамлакатимиз ижти-
моий-сиёсий ҳаётида дол-
зарб аҳамият касб этувчи 
бир қатор қонун лойиҳалари 
биринчи ўқишда концептуал 
жиҳатдан кўриб чиқилди. 

«Ўзбекистон Республи-
касининг айрим қонун ҳуж-
жатларига ўзгартишлар ва қў-
шимча киритиш тўғрисида»ги қонун лойиҳаси шулар сирасига 
киради. Айтиш жоизки, мазкур қонуннинг кучга кириши нати-
жасида «Табиий монополиялар тўғрисида»ги қонуннинг 20 ва 
«Истеъмолчиларнинг ҳуқуқларини ҳимоя қилиш тўғрисида»ги 
қонуннинг 27-моддалари «Хўжалик юритувчи субъектлар фао-
лиятини давлат томонидан назорат қилиш тўғрисида»ги қонун-
нинг 19-моддаси билан мувофиқлаштирилади. 

 (Мақоланинг давомини кейинги сонда ўқишингиз мумкин.)

1 Австралия доллари 2036,31

1 Англия фунт стерлинги 4145,84

1 Дания кронаси 410,38

1 БАА дирҳами 766,80

1 АҚШ доллари 2816,47

1 Миср фунти 359,70   

1 Исландия кронаси 21,70

1 Канада доллари 2028,13

1 Хитой юани 432,76

1 Россия рубли 38,62

1 Украина гривнаси 117,35

1 Малайзия ринггити 651,81

1 Польша злотийси 714,73

1 СДР 3902,86

1 Туркия лираси 962,73

1 Швейцария франки 2820,13

1 ЕВРО 3087,69

10 Жанубий Корея вони 23,78

10 Япония иенаси 235,51

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2016 йил 5 январдан бошлаб валюта операциялари бўйича бухгалтерия 
ҳисоби, статистик ва бошқа ҳисоботларни юритиш, шунингдек, божхона ва бошқа мажбурий тўловлари учун 
хорижий валюталарнинг сўмга нисбатан қуйидаги қийматини белгилади:*)
*) Валюта қийматини белгилаш чоғида Ўзбекистон Республикаси Марказий банки мазкур валюталарни ушбу 
қийматда сотиш ёки сотиб олиш мажбуриятини олмаган.

Муносабат
«Биз ҳам катта
минбарларга чиқамиз»

Депутатлик гуруҳларида
Ҳоким ўринбосарининг 
дастлабки сарҳисоби 4

Қуйи бўғинларда
Самарадорлик амалий 
ишларда намоён 5

Бизнес-башорат
Маймун йили 
тадбиркорларга нималарни 
инъом этади? 8

Ҳаёт ҳақиқатлари
Ўз эҳтиёжини ўзи 
таъминлаш тараддуди 7

«Мустақиллик» 
посбони — биринчи

Эришилган 
марралар 
хотиржамликка 
асос бўла олмайди 

— Адҳам Хурсанбаевич, суҳбатимизни бе-
восита O`zLiDeP фракциясининг ҳисобот дав-
ридаги фаолиятидан бошласак, нима дейсиз?

— Айни муддао. Ҳар қандай меҳнат са-
мараси сарҳисобда аён бўлади. Биз ишни 
Президентимизнинг Олий Мажлис Қонунчилик 
палатаси ва Сенатининг қўшма мажлисидаги, 
шунингдек, Вазирлар Маҳкамасининг 2014 
йилда мамлакатни ижтимоий-иқтисодий риво-
жлантириш якунлари ва 2015 йилга мўлжал-
ланган иқтисодий дастурнинг энг муҳим усту-
вор вазифаларига бағишланган мажлисдаги 
маърузаларидан келиб чиқиб, палатамизнинг 
2015 йилга ва кейинги йилларга мўлжалланган 
ташкилий-ҳуқуқий тадбирлари, қонун ижод-
корлиги ва назорат-таҳлил фаолияти дастури 
асосида бошлаганмиз. 

Олий Мажлис Қонунчилик палатаси 
депутатларининг янги таркиби иш 
бошлаганига роса бир йил бўлди. Қонун 
ижодкорлари шу йил давомида сиёсий, 
ижтимоий-иқтисодий ҳаётда муҳим аҳа-
мият касб этувчи 60 та қонун лойиҳаси-
ни тайёрлаб, қабул қилдилар. Уларнинг 
аксарияти Президентимиз томонидан 
имзоланиб, кучга кирди. Ушбу жараёнда 
энг кўп депутатлик ўрнига эга O`zLiDeP 
фракцияси ҳам фаол иштирок этди. Пар-
ламентдаги мухбиримизнинг Бюджет ва 
иқтисодий ислоҳотлар қўмитаси раиси 
Адҳам ШОДМОНОВ билан янги йилдаги 
илк мулоқоти мазкур саъй-ҳаракатлар-
нинг тафсилотлари хусусида бўлди.

IJTIMOIY-SIYOSIY GAZETA

TADBIRKORLAR VA ISHBILARMONLAR HARAKATI — O`ZBEKISTON LIBERAL-DEMOKRATIK PARTIYASI NASHRI

Ishbilarmon, mardlik va shijoat sohibi, azmi qat`iy, tadbirkor va hushyor bir kishi ming-minglab tadbirsiz, loqayd kishilardan yaxshidir

Бундан ўн икки йил муқаддам 
тадбиркор ва фермерлар, шунин-
гдек,  хизмат кўрсатиш соҳаси 
вакилларидан иборат бир гуруҳ 
юртдошларимиз мулкдорлар ман-
фаатини ифодаловчи сиёсий пар-
тия тузиш ташаббуси билан чиқиш-
ганди. Мустақиллигимизнинг илк 

йилларидан буён хусусий бизнес 
билан шуғулланаётган тадбиркор 
Тўрабек НАЗАРОВ ана шу таша-
ббускорлардан биридир. O`zLiDeP 
ташкил бўлганидан кейин у парла-
мент қуйи палатасига партиямиз-
дан депутат этиб сайланди. Пар-
тиянинг Олмазор туман кенгаши 

раиси бўлиб ишлади. Бугунги кунда 
у O`zLiDeP Тошкент шаҳар кенга-
ши раиси, халқ депутатлари шаҳар 
кенгашидаги партиямиз депутатлик 
гуруҳи раҳбари, «Тош-
кентмебель» хусусий 
корхонаси директори.

«ХОРИЖНИКИ ЗЎР»
деган тушунчадан
ҚУТУЛИШ ВАҚТИ ЕТДИ

ёхуд «келинг, келишайлик»чилар
иллатлар урчишига улуш қўшаётгани хусусида

Хўш, айни йўналишда 
O`zLiDePчилар нима қила-
япти, деган савол туғилиши 
табиий. Ҳозирча битта жавоб 
билан чекланамиз. 

Масалан, куни кеча 
O`zLiDeP Тахтакўпир туман 
кенгаши томонидан маҳалла 
фуқаролар йиғинларидаги 
бошланғич партия ташкилот-
ларида «Энг яхши маҳалла 
посбони» танлови ўтказилди. 

Туман ҳокимлиги, «Маҳал-
ла» хайрия жамоат фонди, Ма-
даният ва спорт ишлари туман 
бўлимлари билан ҳамкорлик-
да ташкил этилган танловда 
МФЙда фаолият олиб бораёт-
ган посбонларнинг ўз ҳудуди-
да аҳоли тинчлигини таъмин-
лаш, ёшларимизни огоҳликка 
чақириш, ҳуқуқбузарлик ва 
жиноятчиликнинг олдини 
олиш мақсадида олиб борган 
ишлари самараси Ҳакамлар 
ҳайъати томонидан баҳолан-
ди. 

— Ватанимиз сарҳадла-
ри дахлсизлигини асраш, 
жойларда осойишталикни 
сақлашда сафдош-посбонла-
римизнинг ўрни алоҳида, — 
дейди O`zLiDeP Тахтакўпир 
туман кенгаши раисининг 
биринчи ўринбосари Марат 
Шербеков. — Муросасиз кеч-
ган танловда маҳалла фуқа-
ролар йиғинларидаги БПТлар 
вакиллари орасидан ғолиблар 
аниқланиб, ташкилотчилар 
томонидан фахрий ёрлиқ ва 
қимматбаҳо совғалар билан 
тақдирланди.

— Ушбу танловда биринчи 
ўринни олганимдан хурсандман, 
— дейди «Мустақиллик» маҳалла 
фуқаролар йиғини посбони Т. 
Айтимбетов. — Фурсатдан фойда-
ланиб, барча сафдошларимизни 
Ватан ҳимоячилари куни байра-
ми билан чин дилдан қутлайман.  

O`zLiDeP Қорақалпоғистон 
Республикаси кенгаши

Матбуот хизмати.

Она юрт муҳофазаси. Бу тушунча ҳар биримизнинг 
онгу шууримизда эзгу туйғуларни уйғотади. Беихтиёр 
энтикамиз. Ватан ҳимояси фақат ҳарбийлар ёки елкасида 
«юлдуз»и бор инсонларнинггина вазифаси эмаслигини 
теран англаймиз. Зеро, ота макон — туғилган элнинг 
мудофааси барчамизнинг муқаддас бурчимиз. Айниқса, 
жамоат ташкилотлари бу борада ўрнак кўрсатиши 
мақсадга мувофиқдир. Чунки бўлғуси Ватан ҳимоячилари 
айнан жамоатчилик кўз олдида вояга етиб, камол топади.

14 январь —
Ватан ҳимоячилари куни

Мухбир мулоҳазалари

Тараққиётнинг
қўш қаноти

Давлатимиз раҳбарининг Янги йил табриги-
да баён этилган фикрларни ўқиб-ўргангандан 
кейин туғилган мулоҳазалар

Бозор иқтисодиёти ўз қо-
нуниятлари асосида ривожла-
нади. Мамлакатимизда мулкий 
муносабатлар, кичик бизнес, 
хусусий тадбиркорлик ва фер-
мерлик ҳаракати тобора ом-
малашиб бораётганлиги бежиз 
эмас. Эндиликда ишлаб чиқа-
риш, сервис хизмати ва бо-
шқа соҳаларда эришилаётган 

залворли ютуқларни мулкдор-
ларнинг фаол иштирокисиз та-
саввур этиб бўлмайди. Сўзимиз 
ана шу хусусда. Марҳамат, мав-
зуга оид фикр-мулоҳазалари-
миз билан танишинг ва ўзингиз 
хулоса чиқаринг.

Сафдошлар суҳбати

Қўмита «имтиҳон» топширди
Аввал хабар берганимиздек, парламент қуйи палатасидаги Аграр ва сув хўжалиги масалалари қў-

митаси 2015 йилдаги фаолиятини ОАВ вакиллари ҳузурида сарҳисоб қилди. Қўмита раиси, O`zLiDeP 
фракцияси аъзоси Тўлқин Эшназаров дастлаб йиғилганларни Янги  йил билан қутлаб, амалга оши-
рилган ишлар хусусида ахборот берди.

— Мамлакатимиз тараққи-
ётида муҳим из қолдирган 
2015 йил қўмита фаолиятида 
ҳам амалий ишлар билан ёдда 
қолди, — дейди Т. Эшназаров. 
— Хусусан, Олий Мажлис пала-
таларининг қўшма мажлисида 
Президентимиз томонидан 
амалдаги қонун ҳужжатлари-
ни чуқур таҳлил этиш асно-
сида улардаги камчиликларни 
аниқлаш ва бартараф этиш бо-

расида билдирилган таклифлар 
асосида соҳага оид барча қо-
нунлар инвентаризациядан ўт-
казилди. Йил давомида соҳага 
оид 1 та кодекс ва 16 та қонун 
қайта кўриб чиқилди. Мазкур 
йўналишдаги таҳлиллар на-
тижаси эса бу борада айрим 
камчиликлар борлигини кўр-
сатди. Жумладан, баъзи қо-
нунлар бугунги кун талабига 
жавоб бермаслиги, мазмунан 

эскирганлиги, соҳадаги айрим 
норматив-ҳуқуқий ҳужжат-
лар ўртасида ўзаро зиддиятлар 
мавжудлиги шулар жумласи-
дандир. Айтиш жоизки, ушбу 
нуқсонлар қонун ижодкорли-
ги жараёнида бартараф этиб 
борилаётир. Зеро, қабул қи-
линаётган қонунлар қанчалик 
мукаммал бўлса, бундан халқи-
миз ҳам, давлат ва жамият ҳам 
фақат манфаат кўради.

Ҳақиқатан ҳам шундай. 
Бироқ қонунни қабул қилиш 
бошқа, уни ҳаётга изчиллик 
билан татбиқ этиш тамоман 
бошқа масала. Анжуманда шу 
фикрлар билдирилганидан сўнг 
муҳокамалар парламентнинг 
назорат функцияси ва бу борада 
қўмита томонидан амалга оши-
рилган ишлар хусусида кечди.   

Фармон ва ижро

Фракция фаолияти

Кун тартибидаги 
масалалар 
муҳокамаси

Кеча, газетамизнинг янги йилдаги илк сони 
нашрга тайёрланаётган дақиқаларда Олий Маж-
лис Қонунчилик палатасидаги O`zLiDeP фрак-
циясининг навбатдаги йиғилиши бўлиб ўтди.

Зеро, Ўзбекистон Республикаси 
Президентининг 2015 йил 15 майдаги 
«Хусусий мулк, кичик бизнес ва хусусий 
тадбиркорликни ишончли ҳимоя қи-
лишни таъминлаш, уларни жадал риво-
жлантириш йўлидаги тўсиқларни барта-
раф этиш чора-тадбирлари тўғрисида»ги 
фармони айни йўналишда туб бурили-
шларга йўл очиб бермоқда.

Ушбу фармон ижросини таъмин-
лаш мақсадида жойларда «Ягона дар-
ча» марказлари таъсис этилмоқда. 
Худди шундай замонавий марказ Эл-
ликқалъа туманида ҳам очилди. Унга 
Адлия вазирлиги томонидан ишлаб 
чиқилган минимал талабларнинг 
III-типи бўйича туман ҳокимлигининг 
биринчи қаватидан умумий майдони 
140 квадрат-метрга эга бўлган хоналар 
ажратилди. Алоҳида кириш эшиги ва  
машиналар учун тўхташ жойлари бел-
гиланди. Марказ зарур жиҳозлар, ком-
пьютер техникаси, жумладан, 2 Мб/с 

тезликка эга бўлган интернет билан 
таъминланди ва миллий сегмент маъ-
лумотларини узатиш (TAS-IX) тар-
моғига уланди. Марказ фаолиятини 
тўлақонли равишда ташкил этиш учун 
8 нафар олий маълумотли малакали 
ходим танлаб олинди. Айни кунда мар-
каз тадбиркорлик субъектларига 16 
турдаги давлат хизматларини юқори 
савияда кўрсатяпти.

— Ҳозирги кунда бизда 2267 тад-
биркорлик субъекти бор, — дейди Эл-
ликқалъа туман ҳокимлиги ҳузуридаги 
«Ягона дарча» маркази раҳбари И. Бобо-
жонов. — Биринчилардан бўлиб бу янги 
хизмат туридан «Дониёрбек Давлатбек 
ўғли» оилавий корхонаси, «Элликқалъа 
боғи» фермер хўжалиги, якка тадбиркор 
Д. Норимов фойдаланди. Янги иш услуби 
тадбиркорларга кўрсатилаётган хизмат-
ларнинг муддатини бир неча баробарга 
қисқартириш, сифати ва самарадорли-
гини ошириш имкониятини берди. 

«Ягона дарча» маркази очилди
Давлатимиз раҳбарининг байрам табригида «2016 йилимиз 2015 

йилга нисбатан кам бўлмасдан, хосиятли ва самарали бўлиши» учун 
макро ҳамда микроиқтисодиётнинг барча соҳалари қатори кичик биз-
нес ва хусусий тадбиркорликни изчил ривожлантириш кераклиги кўр-
сатиб ўтилгани бежиз эмас.

Муборак шаҳрида болалар 
истироҳат боғи йўқлиги маҳал-
лий кенгашга партиямиздан 
сайланган депутат Панжи Жали-
ловни ташвишга солиб келарди. 
Шундай катта корхоналар жой-
лашган ҳудудда бирорта ҳам дам 
олиш гўшаси фаолият кўрсатма-
ётганлиги ҳақиқатан ажабланар-
ли. У баъзи йиғилишларда бир 
неча бор бу ҳақда айтса-да, ҳеч 
қандай натижага эриша олма-
ди. Шундан сўнг масалани халқ 
депутатлари туман кенгашидаги 
O`zLiDeP депутатлик гуруҳига 
олиб чиқди. Партия вакиллари 
томонидан мазкур мавзу чуқур 
ўрганилиб, муҳокама этилди ва 
депутатнинг қатъий саъй-ҳа-
ракатлари билан сессияга ки-
ритилди. Сессия қарори билан 
эски сайилгоҳ капитал рекон-
струкция қилиниб, жиҳозланиб, 
болалар ихтиёрига топширилди. 

КЕЛГУСИ СОНДА

Жонкуяр 
депутатнинг 
қатъияти
ёхуд сессияга 
киритилган учта 
масала ва тўртта 
эшитув ҳақида



Шундай бўлиши табиий. Би-
нобарин, Президентимиз ташаб-
буси билан мамлакатимизда би-
ринчилардан бўлиб Инқирозга 
қарши чоралар дастури ишлаб 
чиқилиб, ҳаётга изчиллик билан 
татбиқ этилди. Агар кўпчилик хо-
рижий давлатларда қабул қилин-
ган шундай дастурлар кўрилган 
талофатларни бартараф этишга қа-
ратилган бўлса, Ўзбекистоннинг 

изчил ҳаракати хатарнинг олдини 
олиш ҳамда иқтисодиётни янада 
мустаҳкамлаш, унинг рақобатбар-
дошлигини оширишга йўналти-
рилгани билан катта аҳамият касб 
этди. 

Қолаверса, Ўзбекистон му-
стақилликнинг дастлабки йил-
лариданоқ жаҳонда тан олинган 
моделларнинг энг яхши жиҳат-
ларини ўрганиб, ўзимизга мос ва 

ўзимизга хос тараққиёт йўлини 
танлади. Бу йўл Юртбошимиз 
томонидан мамлакатимизнинг 
ижтимоий-иқтисодий салоҳияти, 
халқимизнинг давлатчилик тари-
хи, миллий қадриятлари ҳамда 
жаҳон тажрибаси ҳисобга олин-
ган ҳолда ишлаб чиқилди.

«Ўзбек модели» деб ном олган 
машҳур беш тамойил бозор муно-
сабатларига асосланган ҳуқуқий 
демократик давлат қуриш стра-
тегияси сифатида барча амалий 
ишларимизнинг мустаҳкам пой-
девори, тараққиётимизнинг асо-
сий ҳаракатлантирувчи кучига 
айланди.

Айтиш жоизки, бу модель асо-
сида иқтисодий, сиёсий ва ижти-
моий ислоҳотларни амалга оши-
ришда инқилобий йўлдан эмас, 

балки тадрижий ривожланиш 
йўлидан борилди. Ислоҳотларни 
амалга оширишда давлат бош ма-
съулиятни ўз зиммасига олиши 
ана шундай тадрижийликнинг 
муҳим жиҳатидир, десак асло му-
болаға қилмаймиз. Халқаро таш-
килотлар ҳам бугун ўтиш даври 
иқтисодиётида, чуқур ислоҳот-
ларни амалга оширишда давлат-
нинг роли ҳақиқатан ҳам катта 
экани, буни Ўзбекистон тажриба-
си амалда исботлаганини тан олди. 
Ҳозирги вақтгача давом этаётган 
молиявий-иқтисодий инқироз 
шароитида ҳатто ривожланган 
мамлакатларда ҳам иқтисодиёт-
ни тартибга солишда давлатнинг 
роли ошаётгани Ўзбекистоннинг 
бу борадаги йўли нақадар тўғри 
эканини кўрсатмоқда. 

2

ФРАКЦИЯ ФАОЛИЯТИ
01 (633)-son, 2016-yil 7-yanvar, payshanba  www.21asr.uz,   e-mail: xxi_asr@umail.uz,   «XXI ASR»

Янаям аниқроғи, Ўзбе-
кистоннинг кейинги йил-
лардаги ривожланиш стра-
тегиясини белгилаб берган 
«Мамлакатимизда демокра-
тик ислоҳотларни янада 
чуқурлаштириш ва фуқаро-
лик жамиятини ривожланти-
риш Концепцияси» ғоялари 
ҳамда партиянинг Сайловол-
ди дастуридан ўрин олган дав-
лат ва жамият қурилишини 
либераллаштириш соҳасида-
ги фаолиятини изчил давом 
эттирдик, десам хато бўлмай-
ди. 

— Якунига етган йил 
фракция фаолиятида қай-
си жиҳатлари билан ёдда 
қолди?

— Қонун ижодкорлиги 
доимий ҳаракатдаги жараён. 
Шу боис унда барча фрак-
циялар бирдай фаол ҳаракат 
қилдилар. Йил мобайнида 
Қонунчилик палатасида 37 
та ялпи мажлис ўтказилиб, 
унда жами 48 та қонун лой-
иҳаси муҳокама қилинди. 
Янги таҳрирдаги «Қимматли 
қоғозлар бозори тўғрисида», 
«Ташувчининг фуқаролик 
жавобгарлигини мажбурий 
суғурта қилиш тўғрисида» 
ҳамда «Инвестиция ва пай 
фондлари тўғрисида»ги 
қонунларни маромига ет-
казишда бизнинг фракция 
алоҳида жонбозлик кўрсат-
ди. Бошқа сиёсий партиялар 
фракциялари ва Экоҳаракат 
депутатлар гуруҳи билан бир-
галикда қонунчилик ташаббу-
си ҳуқуқи асосида 7 та қонун 
лойиҳасини ишлаб чиқиб, 
муҳокамаларга киритишга 
эришдик. 

Бундан ташқари, «Маҳал-
лий давлат ҳокимияти 
тўғрисида»ги Ўзбекистон 
Республикаси Қонунига қў-
шимча киритиш ҳақида»ги 
қонун лойиҳаси 2015 йилда-
ги илк ташаббусимиз бўлди. 
Ушбу қонун маҳаллий ҳо-
кимият вакиллик органлари 
назорат функцияларининг 
амалда самарали татбиқ этиш 
ва бунда сиёсий партиялар де-
путатлик гуруҳларининг фаол 
иштирокини тақозо этувчи, 
шунингдек, маҳаллий давлат 
ҳокимияти органлари олди-
да турган ижтимоий-сиёсий, 
социал-иқтисодий ислоҳот-
ларни муваффақиятли амалга 
ошириш ҳамда ҳудудлар фа-
ровонлигини муносиб таъ-
минлашга қаратилгани билан 
аҳамиятлидир. 

2013 йилда қабул қилин-
ган «Ўзбекистон Республика-
си Олий Мажлиси Қонунчи-
лик палатасининг Регламенти 
тўғрисида»ги Ўзбекистон Ре-
спубликаси Қонунига ўзгар-
тиш ва қўшимчалар киритиш 
ҳақида»ги қонунга кўра, қонун 
лойиҳаларини кўриб чиқиш-
нинг барча босқичларида си-
ёсий партиялар фракциялари 
масъул қўмита билан бирга-
ликда иштирок этиб, қонун 
лойиҳалари нафақат масъул 
қўмита, балки фракцияларга 
ҳам юборилиши белгиланган. 
Яъни, фракциялар қонун лой-
иҳаларини масъул қўмита би-
лан бир вақтда кўриб чиқишга 
киришади ҳамда лойиҳани 
ҳар бир ўқишга киритишда 
ўзининг хулоса ва таклифлари-
ни бериб боради. 

Шу муносабат билан қонун 
лойиҳалари бўйича фракция 
позициясини тайёрлаш, қо-
нунчилик ташаббуси ҳуқуқи 
асосида қонун лойиҳаларини 
ишлаб чиқиш ва мукаммал-
лаштириш мақсадида фракци-
ямиз қошида Эксперт кенга-
ши тузилди. Ишбилармонлар, 
давлат ҳокимияти ва бошқа-
руви органлари вакиллари, 
етакчи олимлар ва мутахас-
сисларни ўзида бирлаштирган 
мазкур кенгаш барча лойиҳа-
лар бўйича биринчи ва иккин-
чи ўқишларда фракция нуқтаи 
назарини шакллантириб, са-
марали фаолият олиб борди. 
Ўзини тўла оқлаган мазкур ме-
ханизм O`zLiDeP электорати 

манфаатларининг қонунларда 
акс эттирилиши ва иш сифати-
ни янада оширишга кўмакла-
шиб келмоқда.

— Қонунларнинг жой-
ларда қандай ишлашини 
назорат қилиш ҳам муҳим 
ва кечиктириб бўлмайди-
ган вазифалар сирасига 
киради. Модомики, депу-
татлар қонун ижроси на-
зоратига ҳам масъул, шун-
дай эмасми? 

— Албатта. Президенти-
миз Ўзбекистон Республика-
си Конституцияси қабул қи-
линганлигининг 23 йиллигига 
бағишланган тантанали маро-
симдаги маърузасида таъкид-
лаганидек, «...Олий Мажлис, 
ҳукумат ва қонунчилик та-
шаббуси ҳуқуқига эга бўлган 
бошқа субъектларнинг энг 
муҳим вазифаси шундан ибо-
рат бўлиши керакки, улар қо-
нунлар ва уларни ҳаётга жо-
рий этиш механизмларини 
ҳар томонлама пухта ишлаб 
чиқиши зарур». Шундай экан, 
фаолиятимизни ана шу ҳа-
ётий тамойил асосида янада 
жонлантириш янги йилдаги 
асосий вазифаларимиздан 
бири бўлиб турибди. 

Энди фракциянинг бе-
восита назорат функциясига 
тўхталадиган бўлсак, 2015 
йилда O`zLiDeP масъул-
лигидаги қўмиталар фаол 
ишлашди. Хусусан, Қонунчи-
лик ва суд-ҳуқуқ масалалари 
қўмитаси томонидан Адлия 
вазирининг «Тадбиркорлик 
фаолияти эркинлигининг 
кафолатлари тўғрисида»ги 
қонун талаблари бажарили-
шининг ҳолати ҳақида»ги 
ахбороти тингланди. Саноат, 
қурилиш ва савдо масалалари 
қўмитаси томонидан Ўзбеки-
стон Республикаси Иқтисо-
диёт вазирлигининг «Тайёр 
маҳсулот, бутловчи қисмлар 
ва материаллар ишлаб чиқа-
ришни маҳаллийлаштириш 
соҳасини такомиллаштириш 
бўйича фаолияти натижа-
лари» юзасидан ахбороти 
эшитилиб, муҳокама этилди. 
Аграр ва сув хўжалиги масала-
лари қўмитасининг Сирдарё 
вилоятида «Фермер хўжалиги 
тўғрисида»ги қонун талабла-
рининг ижро этилишини на-
зорат-таҳлил тартибида ўрга-
ниш якунларига бағишланган 
мажлиси бўлиб ўтди.

Шунингдек, Ўзбекистон 
Республикаси Ҳисоб пала-
тасининг 2014 йилдаги фао-
лияти тўғрисидаги ҳисоботи 
тингланди. Ушбу муассаса 
масъуллари ҳисобот даврида 
149 та ташкилотда 33 та йўна-
лиш бўйича ўтказилган назо-
рат-тафтиш ишлари жараёнида 
Давлат бюджети даромадлари 
ва харажатлари, давлат ҳамда 
инвестиция дастурларининг 
рўёбга чиқарилиши, ишлаб 
чиқаришни модернизация 
қилиш ва янгилашнинг ама-
лий натижалари хусусида 
батафсил ахборот бердилар. 
Умуман олганда, фракциямиз 
молиявий қоидабузарликлар-
нинг олдини олиш мақсади-
да парламентнинг назорат 
ваколатларини кучайтириш, 
соҳадаги қонунчилик базаси-
ни янада такомиллаштириш 
масалаларида Ҳисоб палатаси 
билан ҳамкорликни янада  ку-
чайтириш тарафдоридир.

— Депутатлар Олий 
Мажлис Қонунчилик па-
латаси регламентига муво-
фиқ тез-тез сайловчилар 
билан юзма-юз мулоқот-
да бўлишади. Айтинг-чи, 
электоратни асосан қан-
дай масалалар кўпроқ қи-
зиқтирмоқда?

— Бугунги сайловчи пар-
ламентдаги вакили билан 
доимий мулоқотда бўлишни 
истайди. Бу ижобий ҳолат, 
албатта. Зеро, қачонки сай-
ловчи ва депутат ўртасида му-
стаҳкам алоқа ўрнатилсагина, 
қабул қилинаётган қонунлар 
мукаммаллашиб, жойларда 
юзага келаётган муаммолар ўз 

ечимини топиб бораверади. 
Ўтган йили O`zLiDeP 

фракцияси аъзолари ўз сай-
лов округларида ўтказган 
1031 та учрашув жараёнида 
107 мингга яқин сайловчи 
иштирок этди. Бундан ташқа-
ри, махсус ишлаб чиқилган 
Ҳаракат дастурини ижро 
этиш доирасида O`zLiDeP 
Ижроия қўмитаси аппара-
ти томонидан партиянинг 
Қонунчилик палатасидаги 
фракцияси аъзолари билан 
биргаликда барча вилоятлар-
да электорат вакиллари билан 
мақсадли учрашувлар ҳам 
ташкил этилди. 

Амалий мулоқотлар да-
вомида турли соҳаларга та-
аллуқли жами 4400 га яқин 
мурожаат келиб тушди. Аҳа-
миятлиси, уларнинг аксари-
яти жойида ҳал этилди. Бир 
қисми O`zLiDeP фракцияси 
аъзолари томонидан маҳал-
лий давлат ҳокимияти ор-
ганларига ҳамда республи-
канинг тегишли идораларига 
ёзма равишда тақдим этилди. 
Ечими муайян вақт талаб эта-
диган мурожаатлар фракция  
назоратига олинди. Аҳоли-
дан асосан турар-жой, ком-
мунал хизмат, молия, солиқ, 
божхона, банк муассасалари, 
тадбиркорлик тузилмалари-
ни коммуникацияларга улаш 
масалалари, транспорт, қу-
рилиш ва алоқа, қишлоқ хў-
жалиги, фермерлик соҳасига 
тааллуқли савол ва мурожаат-
лар келиб тушмоқда. 

Сайловчилар билан йил 
давомида доимий мулоқотда 
бўлиш мақсадида ОАВ орқали 
чиқишга эътибор қаратаяп-
миз. Зотан, бу ҳам сайловчи-
лар билан мулоқот қилишнинг 
самарали усулларидан бири. 
Имкон қадар «Ахборот», 
«Давр» ва бошқа теледастур-
лар, «Халқ сўзи», «Народное 
слово», «XXI asr» сингари 
марказий газеталар, радиока-
наллар, интернет саҳифалари, 
шунингдек, маҳаллий ОАВда 
кўпроқ чиқишлар қилишга 
ҳаракат қиляпмиз. 

Айниқса, «XXI asr» ижти-
моий-сиёсий газетасининг 
ҳар сонида фракция аъзолари 
томонидан биринчи ўқишдан 
иккинчи ўқишга ўтаётган қо-
нун лойиҳаларига шарҳ, шу-
нингдек, мамлакатимиз ижти-
моий-сиёсий ҳаётида рўй 
бераётган воқеаларга партия 
позицияси нуқтаи назаридан 
келиб чиқиб муносабат бил-
дириш яхши анъанага айлан-
ди. Айрим масалалар бўйича 
керак бўлса икки-уч маротаба 
чиқиш қилинаётгани бежиз 
эмаслигини парламент мух-
бири сифатида яхши биласиз. 
Ушбу мақолаларни тайёр-
лашда иложи борича расмий-
ликдан чекиниб, кўпроқ содда 
тилда баён этишга эътибор 
қаратилаяпти. Бу эса қонун 
лойиҳаларининг аҳолига яна-
да тушунарлироқ бўлишини 
таъминлайди. 

Сўзимнинг якунида айт-
моқчиманки, эришилган мар-
ралар хотиржамликка асос 
бўла олмайди. Чунки юқори-
да таъкидланганидек, қонун 
ижодкорлиги — доимий изла-
нишларга асосланган серқир-
ра фаолиятдир. Кимки замон 
билан ҳамқадам яшамас экан, 
ҳеч шубҳасиз, тез ўзгараётган 
дунёнинг бир чеккасида қолиб 
кетади. Шундай экан, сиёсий 
платформамиз ўзагини таш-
кил этувчи либерал-демокра-
тик ғоялар ва мақсадларни 
ҳаётга татбиқ этиш, бу борада 
ҳар томонлама ва чуқур ўйлан-
ган режаларни амалга ошириш 
2016 йилда ҳам фаолиятимиз-
нинг ўқ-негизини ташкил эти-
ши шак-шубҳасиздир. 

— Мазмунли суҳбатин-
гиз учун ташаккур. «XXI 
аср» жамоаси янги  йилда 
фракция фаолиятига улкан 
муваффақиятлар тилайди. 

— Раҳмат!
Акбар МУЗАФФАРОВ 

суҳбатлашди.

Эришилган марралар 
хотиржамликка асос 

бўла олмайди
Давоми. Бошланиши 1-саҳифада

Нодир РАДЖАПОВ, 
Олий Мажлис Қонунчилик палатасидаги O`zLiDeP фракцияси аъзоси

Агар биз яқин тарихимизга 
назар ташласак, истиқлолнинг 
дастлабки йилларида Ўзбекистон-
да аграр сиёсатнинг асоси — дав-

Тараққиётнинг «ўзбек модели»
Давлатимиз раҳбарининг Янги йил табригини диққат билан тингладим. Чуқур мазмун-моҳият касб этган табрикда 

жаҳон миқёсида глобал иқтисодий инқироз ҳали-бери давом этаётганига қарамасдан, дунёнинг саноқли давлатлари 
қаторида Ўзбекистонда ялпи ички маҳсулотнинг йиллик ўсиш суръатлари 8 фоиздан зиёд бўлиб келаётгани тарихий 
воқеа сифатида тилга олинди.

Адҳам НАЗИРҚУЛОВ,
Олий Мажлис Қонунчилик палатасидаги O`zLiDeP фракцияси аъзоси

Шу маънода олиб қараганда, 
жорий йилнинг Соғлом она ва 
бола йили деб номланишида ҳам 
теран маъно бор. Яъни, она сифа-
тида айтмоқчиманки, оилада аёл 
ўз ҳаётидан қанчалик мамнун бўл-
са, у дунёга келтираётган фарзанд-
лар ҳам эл корига ярайдиган етук 
ва баркамол бўлиб вояга етади. 

Ҳақиқатан ҳам халқимиз ўз 
фарзанди учун борини бахшида 
этади. Унинг порлоқ келажаги-
ни ҳар нарсадан устун қўяди. Шу 

боис мамлакатимизда ёш авлод-
ни ҳар жиҳатдан баркамол авлод 
этиб вояга етказиш масаласига 
жуда катта эътибор қаратилаяпти. 
Зотан, партиямиз Сайловолди да-
стурида қайд этилганидек,  ёшлар 
салоҳиятини юксалтириш — бу 
келажакка сармоя киритиш демак.

Бу борада истиқлол йилларида 
кўплаб ишлар амалга оширилди. 
Ўзбекистон Республикасининг 
«Таълим тўғрисида»ги қонуни, 
Кадрлар тайёрлаш миллий дасту-

ри ва Мактаб таълимини риво-
жлантириш давлат умуммиллий 
дастурининг ҳаётга муваффақи-
ятли татбиқ этилиши таълим 
тизимини давлатимиз танлаган 
демократик ривожланиш йўлига 
мослаштириш, эртанги кунимиз-
нинг ҳал қилувчи кучи бўлган 
ёшларнинг замон талаблари дара-
жасида таълим-тарбия олиши ва 
касб-ҳунар эгаллашига асос бўлди. 
Тўққиз йиллик умумий ўрта ҳамда 
уч йиллик ўрта махсус, касб-ҳунар 
таълимини ўз ичига олган, давлат 
томонидан кафолатланган бепул 
мажбурий таълим тизими жорий 
этилди. Шунга мос тарзда замо-
навий таълим муассасалари қу-
рилди. Мавжудларида таъмирлаш 
ишлари бажарилиб, ўқитувчи ва 
ўқувчилар учун ҳар томонлама қу-
лай шароит яратилмоқда. 

Табрикни тинглар эканман, 
юқорида зикр этилган ислоҳотлар 

2016 йилда ҳам изчиллик билан 
давом эттирилишига амин бўлдим. 
Зеро, Президентимиз ўз табриги-
да яна бир бор шу масалага урғу 
бериб, «...биз дунёдаги ривожлан-
ган, демократик давлатлар қатори-
га кўтарилишни энг юксак мақса-
димиз сифатида қўйган эканмиз, 
бундай ўта муҳим ва масъулиятли 
вазифа, авваламбор, ҳал қилувчи 
куч бўлиб майдонга чиқаётган, за-
монавий билим ва тажрибага эга 
бўлган, мустақил фикрлайдиган, 
ватанпарварлиги ва ҳозиржавоб-
лиги билан ажралиб турадиган 
ёш авлодимиз зиммасига тушади. 
Ўртага қўйилган бундай улкан ва-
зифанинг нақадар чуқурлиги ва 
масъулиятини ҳисобга оладиган 
бўлсак, таълим-тарбия соҳасини 
ривожлантиришда маблағимизни 
ҳам, ўзимизни ҳам аямаслигимиз 
керак» дея бежиз таъкидламади-
лар.

Ёшлар салоҳиятини юксалтириш —
келажакка сармоя киритиш демак

Мамлакатимизда қайси йилга ном берилмасин, ҳамиша мунис опа-сингилларимизнинг ҳуқуқ ва манфаатларини таъ-
минлаш, уларни ҳар томонлама ҳимоя қилишга алоҳида аҳамият қаратилади.

Одинахон ЖАМОЛДИНОВА,
Олий Мажлис Қонунчилик палатасидаги O`zLiDeP фракцияси аъзоси

Фермерлар фаолияти фаол қўллаб-қувватланмоқда
Президентимиз табригида O`zLiDeP электорати бўлган миришкор деҳқон ва  фермерларнинг ўтган йилдаги фаоли-

ятига юқори баҳо берилди. Бу бежиз эмас, албатта. Боиси, бугунги фермер қишлоқда шаклланган мулкдорлар синфи-
нинг энг етакчи вакили сифатида ижтимоий кучга айланиб бормоқда. 

латнинг қишлоқ хўжалиги ишлаб 
чиқаришини тўғридан-тўғри бо-
шқариб боришдан воз кечишга 
қаратилганини кўрамиз. Шунинг 

учун ҳам ўша даврда Ўзбекистон-
да мулк ва мулкдорлик масалала-
рига алоҳида эътибор қаратилди. 
Ерни ўзининг ҳақиқий эгасига 
топшириш аграр сиёсатнинг энг 
устувор масаласига айланди.

Ана шундай изчил ислоҳот-
лар самараси ўлароқ,  ўтган йили 
миришкор деҳқон ва фермерла-
римиз 7 миллион 500 минг тон-
надан зиёд ғалла, 3 миллион 350 
минг тонна пахта, 14 миллион 
500 минг тоннага яқин сабзавот 
ва полиз, 4 миллион 300 минг 
тонна боғдорчилик маҳсулотла-

ри етиштиргани бозор ва дўкон-
ларимиздаги мўл-кўлчиликни, 
нарх-навонинг меъёрида бўли-
шини таъминлашга катта ҳисса 
бўлиб қўшилди.

Ана шундай натижаларга қа-
рамай, фермерликни бутунлай 
янги босқичга олиб чиқиш, улар 
учун янада  қулай шарт-шаро-
итлар яратиш талаб этилмоқда. 
O`zLiDeP депутатлик корпуси 
эса ана шу жараённинг ижроси 
устидан парламент ва жамоатчи-
лик назоратини кучайтириш ке-
рак, деб ҳисоблайди.

Чунки айнан шу жараёнда жойларда қонун 
ижроси қандай таъминланаётгани ойдек рав-
шан бўлади. Қўмита томонидан бу борада олиб 
борилган ишлар мисоллар ёрдамида айтиб ўтил-
ди. Хусусан, Бухоро вилоятида «Суғориладиган 
ерларнинг мелиоратив ҳолатини яхшилаш ва 
сув ресурсларидан оқилона фойдаланиш бўйи-
ча Давлат дастури» ижроси назорат-таҳлилдан 
ўтказилганда, вилоятда мазкур дастур ижроси 
атрофлича қамраб олингани маълум бўлди. Аммо 
ажратилган маблағларнинг мақсадли ва самара-
ли ишлатилиши, томчилатиб суғориш тизими ва 
сув тежайдиган бошқа суғориш технологиялари-
ни жорий этишда айрим камчиликлар мавжудли-
ги кўзга ташланди. Ана шуларни инобатга олган 
ҳолда қўмитанинг тегишли қарори қабул қили-
ниб, унда Бухоро вилояти ҳокимлиги, Қишлоқ 
ва сув хўжалиги вазирлиги, Молия вазирлиги 
ҳузуридаги Суғориладиган ерларнинг мелиора-
тив ҳолатини яхшилаш жамғармасини бошқариш 
департаменти ҳамда Фермерлар кенгашига теги-
шли тавсиялар берилган. 

Журналистлар томонидан берилган кўплаб 
саволларга атрофлича жавоб қайтарилган 
матбуот анжуманида, шунингдек, қўмита томо-
нидан сайловчилар мурожаатлари эътибор ва 
масъулият билан кўриб чиқилаётгани алоҳида 
тилга олинди. Чунончи, ўтган йили жами 144 
та мурожаат кўриб чиқилиб, давлат бошқаруви 
ҳамда маҳаллий ҳокимият органларига жўна-
тилган. Уларнинг мазмунига эътибор беради-
ган бўлсак, кўпроқ фермер хўжалиги ташкил 
қилиш, тадбиркорлик фаолиятини йўлга қўйиш, 
паррандачилик, балиқчилик, чорвачиликни ри-
вожлантириш каби масалалар кўтарилган. Бу 
эса сайловчиларнинг мамлакатимизда олиб 
борилаётган ислоҳотларга дахлдорлик ҳисси 
юксалаётганидан далолатдир.

Қўмита
«имтиҳон» топширди

Давоми. Бошланиши 1-саҳифада

Қонун ижроси билан кучли

— Қуйи палата олдига қўй-
илган вазифаларни муҳокама 
қилиш жараёнида зимма-
миздаги масъулиятни теран 
ҳис этдим, — дейди O`zLiDeP 
фракцияси аъзоси Дониёр 
Абдуқодиров. — Қонуннинг 
кучи унинг ижросида акс эт-
ганидек, биздан қабул қили-
наётган қонунларни амалга 
ошириш механизмларини 
ўз вақтида яратиш талаб эти-
лаётир. Бу эса, ўз навбатида, 
парламентда энг кўп ўринга 
эга бўлган фракциямиз зим-
масидаги вазифалар кўламини 
ҳам кенгайтиради. Эндиликда 
қабул қилинаётган қонунларга 
муносабат билдирар эканмиз, 
унинг ижро механизми бўйи-
ча ҳам аниқ таклиф ва тавси-
яларни тайёрлашимиз шарт. 
Бу борада хориж тажрибаси-
ни ўрганиш, унга таҳлилий 
ва танқидий нуқтаи назардан 
ёндашишимиз яхши самара 
беради. 

Йиғилиш давомида Олий 
Мажлис Қонунчилик палата-
си қўмиталарининг жорий 
йилда ўтказилган қонун ҳуж-
жатлари инвентаризацияси 

ҳақидаги ҳисоботи тинглан-
ди. Депутатларнинг фикрича, 
инвентаризациядан мақсад  
қонунчиликдаги «ҳуқуқий 
бўшлиқлар»ни, «ишлама-
ётган» ва «турлича талқин 
қилиниши мумкин бўлган» 
нормаларни аниқлашдан 
иборат эди. 

Бу борада озми-кўпми кўз-
ланган муддаога эришилди. 
Хусусан, юқорида зикр этил-
ган амалий тадбир натижасида 
айрим муаммолар, жумладан, 
баъзи ижтимоий муносабат-
ларнинг ҳуқуқий жиҳатдан 
тартибга солинмаганлиги ёки 
ҳанузгача амалга ошириш 
механизми билан таъминлан-
маган «ҳаволаки нормалар»-
нинг мавжудлиги аниқланди. 
Уларни бартараф этиш бўйича 
таклиф ва тавсиялар ишлаб 
чиқилди.

Айниқса, мазкур жараён-
да манфаатдор вазирлик ва 
идоралар, фуқаролик жами-
яти институтлари вакиллари 
ҳамда илмий-ўқув муассаса 
профессор-олимларининг 
қатнашганлиги, шунингдек, 
ўрганилган қонунларнинг 

ҳуқуқни қўллаш амалиёти 
ва хорижий тажриба билан 
ўзаро алоқадорликда таҳлил 
этилганлиги, қонун ҳужжат-
ларининг тегишли ижтимоий 
муносабатларни ҳуқуқий тар-
тибга солиш бўйича бугунги 
аҳволини тўғри баҳолаш им-
конини берди. 

Амалий таклиф ва тавсия-
ларга бой бўлган йиғилишда 
ҳозирги кунда ҳуқуқий ахбо-
ротни тарқатиш билан боғ-
лиқ бир қатор масалалар ҳам 
кўриб чиқилди. Масалан, қо-
нунларда норматив-ҳуқуқий 
ҳужжатларни бевосита 
ижрочиларга етказишнинг 
аниқ механизми, муддатла-
ри назарда тутилмаганлиги, 
ушбу йўналишдаги ишларни 
ташкил этишда ягона тизим-
нинг йўқлиги сингари ўз ечи-
мини кутиб турган масалалар 
тилга олинди. Депутатлар-
нинг таъкидлашича, мазкур 
ҳолат қабул қилинган меъ-
ёрий-ҳуқуқий ҳужжатларни 
ижрочиларга етказишни аниқ 
тартибга соладиган махсус қо-
нунни қабул қилишни тақозо 
этмоқда. 

Олий Мажлис Қонунчилик палатасида Демократик институтлар, нодавлат таш-
килотлар ва фуқароларнинг ўзини ўзи бошқариш органлари ҳамда O`zLiDeP фрак-
цияси масъуллигидаги Қонунчилик ва суд-ҳуқуқ масалалари қўмиталари ҳам-
корлигида ташкил этилган  конференцияда қонунларнинг сифатини ошириш ва 
уларни ҳаётга татбиқ этиш механизмларини такомиллаштиришга доир масалалар 
борасида Конституциямизнинг 23 йиллигига бағишланган тантанали маросимда 
Президентимиз Ислом Каримов томонидан белгилаб берилган вазифалар ижроси 
атрофлича муҳокама қилинди.

ИШ БИЛГАНГА
МИНГ ТАНГА

Ҳақиқат қиёслашда кўринади, дей-
дилар. Аслида ҳам шундай. Тарих гувоҳ: 
Ўзбекистон мустақилликкача собиқ шўро 
давлатининг чекка, қолоқ ўлкаларидан 
бири саналар эди. Энди-чи, ўз қадр-қим-
мати, миллий анъаналарини қайта тиклаб, 
барча соҳада жаҳон ҳамжамияти билан 
теппа-тенг қадам ташламоқда. Ўтган давр 
мобайнида одамларнинг онгу тафаккурида 
юз берган туб сифат ўзгаришлари ижти-
моий-сиёсий ислоҳотларни янада  жа-
даллаштириш имконини бераяпти. Бугун 
қўлимизни қаёққа узатсак етади. Шаҳар 
ва қишлоқларимиз қиёфаси таниб бўлмас 
даражада ўзгариб бормоқда. Айниқса, та-
раққиётнинг «ўзбек модели» дунё миқё-
сида кенг эътироф этилмоқдаки, бу билан 
ҳар қанча фахрлансак арзийди. Энг катта 
бойлигимиз эса  юртимизда ҳукм сураёт-
ган тинчлик ва осойишталикдир. 

Шу боисдан бўлса керак, хорижий 
инвесторларнинг Ўзбекистонга қизиқи-
ши тобора ошиб бормоқда. Кейинги беш 
йил мобайнида иқтисодиётимизга жами 
67 млн. доллар миқдорида сармоя кири-
тилганини мамнуният билан таъкидлаб 
ўтиш жоиз. Натижада ялпи ички маҳсу-
лот ҳажмининг ўсиш суръатлари 8 фоиз-
дан юқори бўлиб келмоқда. Ўтган қисқа 
давр мобайнида кичик бизнес, хусусий 
тадбиркорлик ва фермерлик ҳаракатини 
изчил ривожлантириш ҳисобидан ҳу-
дудларда 5 миллионта қўшимча иш ўрни 
барпо этилганлиги янада қувонарлидир. 
Собиқ иттифоқдош республикалар би-
лан қиёслаганда, бу энг юқори кўрсаткич 
ҳисобланади. Давр, замон олдимизга ян-
гидан-янги талабларни қўймоқда. Шуни 
ҳисобга олиб, Президентимизнинг «Ўз-
бекистонда фермерлик фаолиятини таш-
кил қилишни янада такомиллаштириш 
ва уни ривожлантириш чора-тадбирлари 
тўғрисида»ги фармонига асосан бир қа-
тор қонунлар, қонуности ҳужжатларга 
ўзгартириш ва қўшимчалар киритилган 
эди. Эндиликда улар агросаноат тизими-
ни тубдан ислоҳ қилиш ҳамда оптимал-
лаштиришда муҳим ҳуқуқий асос бўлиб 
хизмат қилмоқда. Бу эса мавжуд ер-сув, 
моддий-техника ресурсларидан унум-
ли фойдаланиш, меҳнат унумдорлиги ва 
рентабеллик даражасини ошириш имко-
нини бераётир. 

Илгари мамлакатимиз туманларида 
80000 та фермер хўжалиги фаолият юрит-
ган бўлса, ҳозирда уларнинг сони 101000 
тадан зиёдроқни ташкил этаяпти. Таъкид-
лаш жоизки, оптималлаштириш (мақбул-

лаштириш) сиёсатидан биринчи навбатда 
қишлоқ мулкдорларининг ўзлари ман-
фаатдор бўлишмоқда. Яъни тармоқда 
молия-хўжалик бошқаруви енгиллашиб, 
мавжуд ер-сув ресусрларидан унумли ва 
тежамкорлик билан фойдаланиш учун за-
рур шарт-шароит вужудга келмоқда. Ушбу 
янгилик қисқа фурсат орасида ўз афзал-
лигини намоён этиб улгурди. O`zLiDeP 
Cиёсий Кенгаши Ижроия қўмитаси ва 
Ўзбекистон Фермерлари кенгаши ҳам-
корлигида 2015 йили ўтказилган «Ёш 
фермер» кўрик-танлови натижалари ҳам 
фикримизни тасдиқлайди. 

Танлов, бу аввало, синов. Избоскан-
лик фермер Азизбек Даминов ундан 
муваффақиятли ўтиб, ҳакамлар ҳайъа-
ти қарорига асосан олий ўринга лойиқ 
топилди.  Ишга янгича ёндашув, бурчга 
садоқат, ташаббускорлик — ёш мулкдор-
ни эл-юртга танитаётган хислатлардир. 
Унинг «Жонобод чорваси» фермер  хўжа-
лиги кўп тармоқли бўлиб, ҳозир бу ерда 
37 киши доимий иш билан банд. Польша 
ва Австриядан келтирилган 157 бош насл-
ли қорамолни зооветеринария талаблари 
асосида парваришлаш ҳисобига юқори 
маҳсулдорликка эришилаяпти. Ўтган 
йили мавжуд 19 гектар ғаллазорнинг ҳар 
гектаридан 70 центнердан сара ҳосил 
етиштирилди. Боғдорчилик ва асалари-
чилик эса жамоага қўшимча даромад кел-
тирмоқда. Молиявий манбалар ҳисоби-
дан бир кеча-кундузда 4 тонна сутни қайта 
ишлаш қувватига эга бўлган замонавий 
цех барпо этилди. Ҳаракатда — баракат, 
деганлари шу бўлса керак.

Кўринадики, юртимизда ишлайман, 
яратаман, деган одам учун ҳеч қандай моне-
лик йўқ. Аксинча, уларнинг изланишлари, 
хайрли ташаббуслари ҳар томонлама қўл-
лаб-қувватланиб, ўз вақтида зарур ҳуқуқий 
ва молиявий ёрдам кўрсатилмоқда. 
O`zLiDePнинг Сайловолди дастурида ҳам 
ушбу масалага кенг ўрин ажратилганлиги 
бежиз эмас. Зеро қишлоқда реал мулкдор-
лар синфини шакллантириш асосида аграр 
секторни жадал ривожлантириш, аҳоли 
бандлигини таъминлаш, фаровонлигини 
ошириш, ички бозорни озиқ-овқат маҳ-
сулотлари билан тўлдириш бугун ҳар қа-
чонгидан катта аҳамиятга эгадир. Аслини 
олганда, мулк ва мулкдорлик туйғуси мил-
латимиз учун бегона эмас. Шу ҳақда гап ке-
тар экан, негадир менинг хаёлимга «Яхши-
дан боғ қолади», «Иш билганга минг танга» 
каби сермаъно ҳикматлар келаверади. Улар 
кеча ёки бугун тўқиб чиқарилгани йўқ. 
Балки йиллар, асрлар оша яшаб келмоқда. 
Шунинг ўзи халқ даҳоси билан яратилган 
ҳар қандай соғлом фикр эзгулик ва до-
нишмандлик тимсоли эканлигидан далолат 
беради. Шукр, истиқлол шарофати билан 

жамиятимизда ижтимоий адолат қарор то-
пиб, барча моддий ва маънавий бойликла-
римиз яна бағримизга қайтмоқда. Мана, 
бир мисол. Илгари не машаққатлар билан 
етиштирган пахтамизнинг атиги 8-10 фо-
изи маҳаллий шароитда қайта ишланган 
бўлса, эндиликда бу кўрсаткич 98 фоизни 
ташкил этмоқда. Бунинг иқтисодий сама-
расини айтмай қўя қолайлик. Ўзбекистон 
эндиликда  дунё ва минтақа бозорларига 
хом ашё эмас, балки тайёр маҳсулотлари 
билан кириб бораётганлиги ҳар биримиз-
да фахр-ифтихор туйғусини уйғотади, ал-
батта. 

Яна бир муҳим жиҳатга эътибор қа-
ратайлик. Ислоҳотлар самараси ўлароқ, 
қишлоқ мулкдорлари бугун фаол ижти-
моий кучга айланмоқда. Жумладан, бан-
длик муаммосини ҳал этишда уларнинг 
ҳиссаси катта бўлаётир. 2015 йилнинг 
тўққиз ойи мобайнида деҳқон ва фермер 
хўжаликларини ривожлантириш ҳисоби-
дан 112,8 мингта янги иш ўрни яратил-
ган. Айни пайтда қишлоқ аҳолисининг 
асосий қисми ушбу соҳада банд. Деҳқон-
чилик маданиятини ошириш, ишлаб 
чиқаришни кенгайтиришда партиямиз 
аъзоси саналган фидойи, ташаббускор 
хотин-қизларнинг ҳам ҳиссаси катта 
бўлмоқда. Олтиариқ туманидаги «Нурли 
обод» фермер хўжалиги раҳбари Лолахон 
Муродова ана шулардан биридир.

— Мамлакатимизда эркин фаолият юри-
тиш учун барча шарт-шароитлар яратилган, 
— дейди у. — Бу эса келажакка бўлган ишон-
чимизни мустаҳкамлаб, биз, фермерларни 
янгидан-янги ютуқларга руҳлантирмоқда. 
Дастлаб 25 гектар майдонда деҳқончилик 
қилардик. Бора-бора экин далаларимиз 
420 гектарга кенгайди. Тушган даромад 
ҳисобидан янги, замонавий техника воси-
талари сотиб олдик. Эндиликда улар ҳар 
қандай мушкулимизни осон қилмоқда. 
Фермер аёлларнинг бир вакили сифатида 
шуни мамнуният билан таъкидлайманки, 
озод ва обод юртимизда ҳалол меҳнат қил-
ган одам асло кам бўлмайди. Ўзимдан қиёс. 
«Эл-юрт ҳурмати» ордени, «Ўзбекистонда 
хизмат кўрсатган қишлоқ хўжалиги ходи-
ми» унвони билан тақдирланганман. Жа-
моамиздаги 141 кишининг маоши тайин, 
рўзғори бут. Ана шуларнинг ҳаммаси учун 
истиқлолдан, ҳамиша халқ дарди ва ташви-
ши билан яшайдиган Президентимиздан 
ҳар қанча миннатдор бўлсак арзийди.

ТАДБИРКОРЛИК
ЁШ ТАНЛАМАЙДИ

Бугун дунёқарашимиз ўзгариб, «мулк 
ва мулкдор», «бизнес ва бизнесмен» ата-
малари онгу тафаккуримизга тобора 
чуқурроқ сингиб бормоқда. Бунга ажа-

бланмаса ҳам бўлади. Негаки, эндиликда 
маҳаллий саноат, кенг истеъмол товарла-
ри ишлаб чиқариш ва бошқа соҳаларда 
белгиланган устувор режа-мақсадларни 
рўёбга чиқаришнинг бошқа мақбул йўли 
йўқ ва бўлиши ҳам мумкин эмас. Дунё 
тажрибасидан ўтган ушбу ноёб тажриба 
инсоннинг ички салоҳияти ва ақл-зако-
ватига таяниши билан муҳимдир. Ўзбеки-
стон ҳам ўзи танлаган йўлдан бориб, ўтган 
қисқа давр орасида чинакам мулкдорлар 
мамлакатига айланди. Энг муҳими, улар-
нинг ваколат ва имтиёзлари тўла кафолат-
ланган. «Хусусий мулкни ҳимоя қилиш ва 
мулкдорлар ҳуқуқларининг кафолатла-
ри тўғрисида», «Оилавий тадбиркорлик 
тўғрисида», «Тадбиркорлик фаолияти эр-
кинлигининг кафолатлари тўғрисида»ги 
бир қатор қонунлар бу борада мустаҳкам 
ҳуқуқий асос бўлиб хизмат қилмоқда. 
Дейлик, 2014 йилнинг ўзида ҳудудларда 
25 мингдан ортиқ хусусий бизнес субъ-
екти шакллантирилди. Айни пайтда улар-
нинг ялпи сони 500 мингтадан зиёдроқни 
ташкил этмоқда.

Юртбошимиз Ўзбекистон Республи-
каси Конституцияси қабул қилинганлиги-
нинг 23 йиллигига бағишланган тантанали 
маросимдаги маърузасида таъкидлагани-
дек: «Cўнгги йилларда қабул қилинган ай-
рим қонунлар ва Президент фармонлари 
таркибий ўзгаришлар, хусусий мулк ва ху-
сусий тадбиркорликни жадал ривожлан-
тириш, бу борада қулай ишбилармонлик 
муҳитини яратиш учун кенг йўл очиб бе-
радиган қонунчилик базасини мустаҳкам-
лашда муҳим аҳамият касб этмоқда».

Дарҳақиқат, амалдаги қонунлар, энг 
аввало, инсон ва тараққиёт манфаатлари-
га хизмат қилаётганлиги билан қимматли-
дир. Ушбу фикрнинг ижобатини ҳар бир 
вилоят, шаҳар ёки туман мисолида яққол 
кўриш мумкин. Бошқача айтганда, жой-
ларда кичик бизнес, тадбиркорлик субъ-
ектлари учун яратилган қулай ишбилар-
монлик муҳити янги ташаббусларга қанот 
бағишламоқда. Исбот, дейсизми? Яқинда 
қўлимизга бир ёзма маълумотнома ту-
шиб қолди. Унда хоразмлик тадбиркор, 
халқ депутатлари вилоят кенгаши депута-
ти, O`zLiDeP аъзоси Арслон Қаландаров 
фаолияти ҳақида мухтасар сўз юритил-
ган эди. Одатда ҳар бир инсонни ҳалол 
меҳнати, амалга оширган эзгу ишлари 
элга танитади. Арслон ака ҳам бундан 
мустасно эмас. Тошкент ирригация ва 
қишлоқ хўжалигини механизациялашти-
риш муҳандислари институтини тугатгач, 
дастлаб Урганч бирлашган авиаотряди, 
кейинчалик «Ўзсельхозтехника» вилоят 
бошқармаси, Урганч таъмирлаш заводи, 
«Средазтрансгаз» давлат  корхонаси вило-
ят бўлимида турли лавозимларда хизмат 

қилиб, ўз соҳаси бўйича бой тажриба тў-
плади.

— Айни куч-ғайратга тўлган навқирон-
лик йилларим собиқ шўро тузуми даврига 
тўғри келганидан ҳалигача афсусланаман, 
— дейди у. — Начора, тақдирни ўзгартириб 
бўлмайди. Мустақиллик шарофати билан 
биз каби тадбиркорларнинг кўкрагига 
шамол тегди. Орзуларимиз бирин-кетин 
рўёбга чиқмоқда. Фаолиятимизни 1991 
йилда бошлаганмиз. Бошида «Мини», 
деб номланган кичик корхонамиз энди-
ликда «Мини-аккумулятор» масъулияти 
чекланган жамиятга айлантирилган. Му-
тахассис-ходимлар сони эса 4 нафардан 
40 нафарга етди. Давлатимизнинг доимий 
ғамхўрлиги, банкларнинг молиявий ёрда-
ми туфайли  иш ҳажми тобора кенгайиб 
бормоқда. Эндиликда вилоятдаги хусусий 
корхоналар орасида «Мини-аккумуля-
тор»нинг ўз муносиб ўрни бор. Бу билан 
ҳар қанча фахрлансак арзийди, албатта.

Таъкидлаш жоизки, корхонада қатъий 
меҳнат интизоми йўлга қўйилган. Тўплан-
ган кўп йиллик тажриба асосида ишчи-му-
тахассисларнинг малакаси, касб маҳора-
тини оширишга жиддий эътибор билан 
ёндашилмоқда. Бу ерда тайёрланаётган ак-
кумулятор жамланмалари ўзига хос дизай-
ни ва юқори сифати билан ажралиб тура-
ди. Шу боис буюртмалар тобора кўпайиб 
бормоқда. Жамият раиси А.Қаландаров 
етмиш ёшни қоралаб қолган бўлса-да, ҳа-
мон йигитлардек тетик, бардам. Меҳнат 
ва изланишдан чарчамайди. Унинг наза-
рида, ҳар бир кун, ҳар бир лаҳзанинг ўз 
қадр-қиммати бор. Бизнес, тадбиркорлик 
ёш танламайди, дегани аслида мана шу 
бўлса керак. Фаолият  кўламини кенгай-
тиришда хорижий шериклар билан яқин 
ҳамкорлик жуда қўл келмоқда. Жумладан, 
маҳаллийлаштириш дастури доирасида 
2012 йили Хитой Халқ Республикасидан 
янги, замонавий дастгоҳлар олиб  келиб 
ўрнатилди ва қўшимча 10 та янги иш ўрни 
яратилди. Уларга асосан  касб-ҳунар кол-
лежларини тугатган иқтидорли ёшлар қа-
бул қилинган. 

Тадбиркорликнинг заҳмати билан 

бирга роҳати ҳам бор. А.Қаландаров ким 
билан суҳбатлашмасин, буни қайта-қайта 
эътироф этишдан чарчамайди. Корхонада 
амалга оширилган техник ислоҳотлар-
дан сўнг ишлаб чиқариш қуввати икки 
ҳиссага кўпайди. Бу борада замонавий 
дизайндаги қолиплаш ускуналари жуда 
қўл келмоқда. 2014 йилнинг тўққиз ойи 
мобайнида 352 4358000 сўмлик ёки 
230000 комплект аккумулятор блоклари 
ишлаб чиқарилди ва «Жиззах аккумуля-
тор заводи» АЖга етказиб берилди. 2015 
йилда эришилган натижалар эса янада 
салмоқлироқ. Талаб-эҳтиёжлардан келиб 
чиқилиб, корхонада маҳсулотлар турини 
кўпайтириш, жумладан, юқори сифатли 
сув қувурлари тайёрлашни йўлга қўйиш 
кўзда тутилаётир. Шу мақсадда манфаатли 
ҳамкорликни давом эттириш юзасидан 
хитойлик шериклар билан музокаралар 
олиб борилмоқда. «Ипотека банк»нинг 
Хоразм бўлими эса янги лойиҳаларни 
амалга ошириш учун «Мини-аккумуля-
тор» МЧЖга имтиёзли асосларда 400 
млн. сўм кредит маблағи ажратишни ре-
жалаштирган. 

Чироқ кўтарган одам орқада юрмай-
ди. Бу, баайни, А.Қаландаров сингари 
беором, изланувчан етакчилар шаъни-
га айтилгандек, назаримизда. У жамоат 
ишларида ҳам фаол, ташаббускор. Тур-
муш ўртоғи билан 5 нафар фарзандни 
тарбиялаб вояга етказишди. Ҳозирда улар 
ўзлари танлаган касбларда меҳнат қилиб, 
оила обрўсига обрў қўшишмоқда. Ота 
ибрати фарзандлар учун ўзига хос ҳаёт 
мактабига айланган, десак хато қилмай-
миз. Арслон ака маҳалла фаолларидан 
бири сифатида муҳтожлардан ёрдами ва 
маслаҳатларини аямайди. Кўп йилллик 
хизматлари инобатга олиниб, «Меҳнат 
шуҳрати» ордени ҳамда «Маҳалла жонку-
яри» кўкрак нишони билан тақдирланган. 
Юқорида баён қилинганлар, шубҳасиз, 
унинг фидойи тадбиркор, тиниб-тинчи-
мас замондошларимиздан бири эканли-
гидан далолат беради. Илоҳим, орамизда 
ана шундай диёнатли, юртпарвар инсон-
лар кўпаяверсин!

Тараққиётнинг қўш қаноти
Давоми. Бошланиши 1-саҳифада

Носир ТОШЕВ,
«XXI asr»

Солижон МЎМИНОВ, 
Олий Мажлис Сенати аъзоси, 
Наманган вилоят Соғлиқни сақлаш 
бошқармаси бошлиғи, O`zLiDeP 
вилоят кенгаши раиси 

Мухбир мулоҳазалари

Гап шундаки, юқорида тилга олинган тадбирда 
Юртбошимиз мамлакатимизда амалга оширилаётган 
кенг кўламли ўзгаришларнинг ҳал қилувчи омили 
сифатида одамлар онгу тафаккурида рўй бераётган 
туб ўзгаришлар, уларнинг ён-атрофдаги воқеалар-
га муносабати, дахлдорлик ҳисси, сиёсий фаоллиги 
ва фуқаролик позицияси тобора ўсиб бораётгани 
хусусида мушоҳада юритар экан, бугун мустақил ва 

янгича фикрлайдиган, Ватанимизнинг эртанги куни, 
тақдирини ўз қўлига олишга қодир бўлган фарзанд-
лар катта минбарларга чиқаётганини таъкидлагани 
навқирон авлод вакиллари қалбида акс-садо бериб, 
уларни ҳам илғор тенгдошлари қаторида бўлишга 
ундамоқда. Жумладан, ҳаётий қараш ва интилишла-
рини O`zLiDeP ғоялари билан уйғун кўрган қуйида-
ги ёшлар ҳам матбуот минбарини давлатимиз раҳба-
ри қайд этган катта минбарларнинг пиллапояси, деб 
ҳисоблашмоқда.

«Биз ҳам катта
минбарларга чиқамиз»

Президентимиз Ислом Каримовнинг Ўзбекистон Республикаси Конституцияси қа-
бул қилинганлигининг 23 йиллигига бағишланган тантанали маросимдаги маърузасини 
телевизорда тинглаган, матбуотда ўқиб-ўрганган минг-минглаб ёшларнинг азму шижо-
атга тўла мақсади ана шундай. Эътиборли томони, улар орасида O`zLiDeP аъзолари, 
аниқроғи, партия «Ёшлар қаноти» фаоллари кўпчиликни ташкил этади. 

Сарвиноз ШОКИРОВА,
Сирдарё вилоятидаги «Сарвиноз 
Собиржоновна файзи» фермер 
хўжалиги раҳбари:
— Маърузада бундан 18 йил олдин 

қабул қилинган Кадрлар тайёрлаш 
миллий дастури, шунингдек, сал кей-
инроқ ҳаётга жорий этилган Мактаб 
таълимини ривожлантириш умуммил-
лий дастурининг аҳамияти аниқ ми-
солларда тушунтириб берилгани мен 
каби ёшларнинг ислоҳотлар моҳияти-
ни англаш билан боғлиқ дунёқараши-
ни янада кенгайтирди, деб ўйлайман. 
Таълим-тарбия соҳасида эски қолип 
ва асоратлардан воз кечилгани чин-
дан-да ўзгаларнинг ҳавасини торта-
ётган тарихий воқеа бўлганини бизга 

сабоқ берган муаллимлар ҳам айтиш-
ган. Президентимиз уларга алоҳида 
миннатдорлик билдиргани бежиз 
эмас. Чунки айнан устозларнинг куй-
инчаклиги туфайли, масалан, мен ёш 
фермер, дўстим эса ёш тадбиркор си-
фатида танилдик.

Ҳозир кўп тармоқли субъектнинг 
раҳбариман. 53 гектар ерим бор. 
Кўплаб тенгдошларимни иш билан 
таъминлаганман. Ишчи-ходимлар 
орасида коллежлар битирувчилари 
талайгина. Улар билан бирга ниҳоя-
сига етган 2015 йилги қишлоқ хўжа-
лик мавсумида, пахта ё пиллани қўя 
туринг, ихчамгина боғимиздан 20 
тонна мева ҳосили олдик. Бу қўшимча 
даромад эканини бугун фермер бўл-

маганлар ҳам яхши билади. Яқинда 
«Ўзбекистон белгиси» кўкрак нишони 
билан тақдирланганим эса эзгу инти-
лишларимга яхши маънода керосин 
сепгандек бўлди...

Давронбек ЖАЛИЛОВ,
Фарғона вилоятидаги «Давр 
дурдона мебель» МЧЖ раҳбари:
— Юртбошимиз таълимга қаратил-

ган эътибор, навқирон авлодга ўзини 
кўрсатиш учун яратилган шароитлар 
ҳақидаги фикрини қуйидаги жумла 
билан тугатганида муҳташам кошона 
самимий олқишларга чулғангани кўз 
олдимда турибди: «Ўзингиз айтинг, 
азиз дўстларим, шунинг ўзи эртанги 
кунимизнинг энг мустаҳкам пойдево-
ри эмасми?!».

Дарҳақиқат, шундай. Мисол учун, 
менинг фаолиятимни олайлик. Ёш 
бўлсам-да 18 нафар кишига бошчи-
лик қиляпман. Янги тайёрлаётган биз-
нес-режаларимда ишчилар сонини 

50 нафарга етказиш, кўпроқ коллеж-
лар битирувчиларини жалб қилиш 
мўлжалланган. Бунинг учун ишлаб 
чиқаришни кенгайтирамиз, албатта. 
Ҳозир 100 хил сифатли мебель сота-
ётган бўлсак, демак, яқин келажакда 
мазкур миқдор янада ошади. Модоми-
ки, экспорт имкониятларини ҳам из-
лай бошлаймиз. Президентимизнинг 
«...фарзандларимиз минбарга чиқ-
моқда», деган гапини мен уларнинг 
ҳар бири иқтидори орқали ҳаётда ўз 
йўлини топиши баробарида иқтисоди-
ётимиз ривожига ҳисса қўшаяпти, деб 
тушундим. Ҳали айтганимдай, ўзига 
хос дизайндаги маҳсулотларимни 
экспорт қила олсам, менинг катта 
минбарга чиққаним бўлади. Айни 

пайтда ички бозорга импорт ўрнини 
босувчи маҳсулотлар етказиб бераёт-
ганим эса кичик минбарни эгаллага-
нимни англатади.

Шуҳрат РАҲИМОВ,
«XXI asr»

Хайрли ишлар бардавомдир
Истиқлол йилларида мамлакатимиз тиббиёти ҳам та-

раққиёт сари юз тутди. Муҳтарам Президентимиз раҳна-
молигида изчиллик билан амалга оширилаётган ислоҳот-
лар туфайли халқаро андозаларга мос, аҳолига малакали 
ва сифатли тиббий хизмат кўрсатишга қодир миллий соғ-
лиқни сақлаш тизими шаклланди. Хусусан, бирламчи тиб-
бий-санитария муассасалари фаолияти такомиллашти-
рилгани, шошилинч тиббий ёрдам тармоғи барпо этилгани, 
ихтисослаштирилган даволаш-профилактика масканлари 
ишга туширилгани, фармацевтика саноати ривожланти-
рилгани юртдошларимиз соғлиғини муҳофазалаш дара-
жасини янада ўстириш имконини берди. 

Тиббиётдаги янгиланишлар-
ни Наманган мисолида ҳам яққол 
кўриш мумкин. Чунончи, бир-
ламчи тиббий-санитария хизма-
ти нақадар юксалганини ҳар бир 
қишлоқда фаолият кўрсатаётган  
врачлик пунктлари тасдиқлаб ту-
рибди. Бугунги кунда вилоятда 329 
та даволаш-профилактика муасса-
саси бўлса, улардан 217 таси  ҚВП-
дир. Шунингдек, 35 та шифохона 
ва сиҳатгоҳ, 13 та оилавий поли-
клиника, 8 та ихтисослаштирилган 
тиббиёт маркази фаолият юрит-
моқда.    

Президентимизнинг «2014-
2018 йилларда Ўзбекистонда аҳо-
лининг репродуктив саломатли-
гини янада мустаҳкамлаш, оналар, 
болалар ва ўсмирлар соғлиғини 
муҳофаза қилиш борасидаги Дав-
лат дастури тўғрисида» 2014 йил 1 
августдаги қарори ижросини таъ-
минлаш чоралари изчиллик касб 
этмоқда. 

Инвестиция дастури асосида  
тиббиёт муассасалари моддий-тех-
ник базаси йил сайин мустаҳкам-
ланаётгани ҳам эътиборга молик. 
Жумладан, вилоятда кўп тармоқ-
ли тиббиёт маркази, болалар кўп 
тармоқли тиббиёт ҳамда  карди-
ология марказлари, вилоят онко-
логия диспансери, Янгиқўрғон ва 
Мингбулоқ туманлари марказий 

шифохоналари реконструкция қи-
линди. Зеро, ушбу мақсадлар учун 
ажратилаётган бюджет маблағлари 
салмоғи тобора ортиб боряпти. 
2015 йилнинг ўзида 17 милли-
ард сўмлик қурилиш-таъмирлаш 
ишлари амалга оширилди. Кўркам 
қиёфа касб этган  муассасалари-
миз «Саломатлик-3» лойиҳаси 
доирасида энг замонавий тиббий 
асбоб-ускуналар билан таъминлан-
моқда. Баён этилган мазкур ўзгари-
шлар эса шифокорларнинг билим 
ва кўникмаларини янада бойи-
тишни тақозо этмоқда. Тиббиёт 
олийгоҳлари, тиббиёт марказлари 
билан ҳамкорликда татбиқ қили-
наётган «Маҳорат дарслари» ижо-
бий самара бераётир. Шунингдек, 
вилоятдаги кўплаб даволаш-профи-
лактика муассасаларида ўтказилган 
кўргазмали машғулотлар чоғида 
пойтахтимиздаги клиникаларда 
амалга ошириладиган ўнлаб мурак-
каб жараёнлар бажарилди. Нати-
жада маҳаллий шифокорларнинг 
тажрибаси ортиб, эндиликда бир 
қанча янги амалиётлар ҳудуддаги 
шифохоналарда муваффақиятли ўт-
казилмоқда. 

Кези келганда, бир жиҳатга эъ-
тибор қаратмоқчиман. Давлатимиз 
раҳбарининг Асосий қонунимиз 
қабул қилинганлигининг 23 йилли-
гига бағишланган тантанали маро-
симдаги маърузасини диққат билан 
тинглар эканман, Конституциямиз-
да акс этган улуғвор мақсадлар ҳа-
ётда ўз ифодасини топаётганлиги, 
ҳуқуқий демократик давлат, кучли 
фуқаролик жамияти қуриш йўли-

дан дадил одимлаб, барча соҳаларда 
юксалишларга эришаётганимиздан 
фахрландим. 

Президентимиз қонун ижод-
корлиги бўйича ҳам ғоят қимматли 
таклиф ва мулоҳазалар билдирди. 
Қонунлар ва уларни ҳаётга жорий 
этиш механизмларини ҳар томон-
лама такомиллаштириш зарурлиги-
ни таъкидлади. 

Дарҳақиқат, фуқароларимиз 
ҳуқуқ ва эркинликларини ишон-
чли ҳимоялайдиган идоралар 
мақоми, фаолият ва усулларини 
аниқлаштириш фурсати етди.

Шиддат билан ўзгариб бораёт-
ган бугунги даврда юртимиз тинч-
лиги, ҳуқуқ ва эркинликларимиз 
кафолатланишига хизмат қилади-
ган қонунлар устида ишлаш, улар-
нинг пишиқ-пухта яратилишига 
эришиш Сенат аъзолари зиммасига 
ҳам улкан масъулият юклайди. Биз 
буни дилдан ҳис этган ҳолда фао-
лият олиб боришни ўз бурчимиз, 
деб биламиз. 

Юртбошимиз ташаббуси билан 
2016 йилнинг Соғлом она ва бола 
йили, деб эълон қилиниши эса тиб-
биёт ходими, шифокор сифатида 
мени янада руҳлантириб юборди. 
Маълумки, республикамизда она-
лик ва болаликни муҳофаза қилиш 
соҳасидаги амалий ишлар, тўплан-
ган тажрибаларга халқаро ҳамжа-
мият ҳам юқори баҳо беряпти. 

Юртимизда соғлом ва баркамол 
авлодни вояга етказиш борасидаги 
хайрли саъй-ҳаракатлар ўзининг 
ижобий самарасини кўрсатмоқда. 
Янги йилда эса бу борадаги улуғвор 
вазифалар доираси янада кенгаяди.    

O`zLiDeP вилоят ташкилоти 
Соғлом она ва бола йили муноса-
бати билан партия дастурий мақ-
сад ва вазифаларидан келиб чиқиб, 
соғлом турмуш тарзига ҳисса қў-
шаётган тадбиркорлар фаолиятини 
кенг тарғиб қилиш, хусусий клини-
калар ва фармацевтика воситалари 
ишлаб чиқарувчилар томонидан 
аҳолига хизмат кўрсатиш сифати-
ни янада ошириш, дармондори-
лар билан бойитилган озиқ-овқат 
маҳсулотлари ишлаб чиқарувчилар 
фаолиятини партиявий воситалар 
билан қўллаб-қувватлаш каби талай 
ишларни амалга оширишга тадо-
рик кўрмоқда. Шунингдек, ҳамкор 
ташкилотлар билан ушбу  устувор 
йўналиш бўйича турли тадбирлар-
ни ташкиллаштириш, қатор таша-
ббусларни рўёбга чиқаришни мўл-
жаллаяпмиз. 

Мухтасар айтганда, «Она ва бола 
соғлом бўлса, оила бахтли, оила 
бахтли бўлса, жамият мустаҳкам 
бўлади», деган ҳаётбахш ғоя ҳаётга 
татбиқ этилиши учун сидқидилдан 
хизмат қилишни ўзимизнинг бур-
чимиз, деб биламиз ва уни фаолия-
тимиз мезонига айлантирамиз.

Фермерлик ва тадбиркорлик... Ҳа, эндиликда улар тараққиётнинг 
қўш қанотига айланиб, ҳаётимизга янги маъно ва мазмун бахш этмоқда. 
Кейинги йилларда ҳар икки соҳада амалга оширилган туб ўзгариш ва ян-
гиланишлар асрларга татийди, десак асло янглишмаймиз. Бу ҳам бўлса, 
мамлакатимизда изчиллик билан олиб борилаётган оқилона иқтисодий 
сиёсат самарасидир. Фаровонлик осмондан тушмаслиги ўз-ўзидан маъ-
лум. Унга заҳматли меҳнат орқалигина эришилади. Бас, шундай экан, 
янги — Соғлом она ва бола йилида кўзланган эзгу мақсадларни рўёбга 
чиқариш учун қўлни қўлга бериб ишлашимиз, ғайрат ва ташаббускор-
ликни кўнгил эҳтиёжига айлантиришимиз лозим. Зеро, ўзинг парвари-
шлаб ўстирган боғнинг меваси ҳамма нарсадан азиз ва тотлироқ бўлади!

Халқ депутатлари Сайху-
нобод туман кенгашидаги 
O`zLiDeP депутатлик гу-
руҳининг навбатдаги йиғи-
лиши бўлиб ўтди. Унда халқ 
депутатлари вилоят кенгаши, 
халқ депутатлари Сайхуно-
бод туман кенгаши депутат-
лари, партия фаоллари ва 
тадбиркорлар қатнашди. 

Бугун халқ депутатлари 
Сайхунобод туман кенгаши-
да O`zLiDePдан сайланган 
12, халқ депутатлари Сир-
дарё вилоят кенгашининг 
2 нафар  депутати фаолият 
олиб бормоқда. Улар парти-
янинг дастурий ғоя ва мақ-
садларидан келиб чиқиб, 
электорат манфаатларини 
ҳимоя қилишга алоҳида эъ-
тибор бериш баробарида 
қишлоққа саноатни олиб 
кириш, кичик бизнес ва тад-
биркорликни ривожланти-
риш, хотин-қизлар, айниқса, 
ёшлар бандлигини таъмин-
лашга йўналтирилган муайян 
ишларни амалга ошириш-
моқда.

— Депутатлик гуруҳи аъ-
золари сайловчилар ишон-
чини оқлаш учун белгилан-

ган режа асосида фаолият 
юритмоқда, — деди йиғи-
лишни бошқариб борган 
O`zLiDeP Сайхунобод ту-
ман кенгаши раиси, халқ 

депутатлари Сирдарё вилоят 
кенгаши депутати Улуғбек 
Ниязов. — Тизимли саъй-ҳа-
ракатлар натижасида фер-
мерлик қишлоқда етакчи 
кучга айланди. Депутатлик 
назоратининг изчил йўл-
га қўйилганлиги туфайли 
қишлоқ мулкдорларининг 
ютуқлари янада мустаҳкам-
ланиб, уларни кўп тармоқли 
хўжаликларга айлантириш 
бўйича изчил ишлар олиб 
борилмоқда. Шу билан бир-
га тадбиркорликни риво-
жлантириш, қулай ишбилар-
монлик муҳитини яратишга 
ҳам алоҳида эътибор бери-
ляпти. Бу, ўз навбатида, аҳо-
ли турмуш фаровонлигини 
оширишга хизмат қиляпти. 
Шунингдек, партия фаол-
лари томонидан янги-янги 
корхоналарга асос солина-
ётгани ёшларни, касб-ҳунар 
коллежи битирувчиларини 
иш билан таъминлаш имко-
нини ҳам беряпти.

Пухта режа асосида де-
путатлик эшитувларининг 
ташкил этилаётгани ҳам 
туманда амалга оширилаёт-
ган ислоҳотлар самарадор-
лигини таъминлаб, давлат 
ва жамоат ташкилотлари 

масъулиятини оширишда 
муҳим омил бўлмоқда. Жум-
ладан, 2015 йилда O`zLiDeP 
депутатлик гуруҳи ўнга 
яқин эшитув ташкил этгани 

диққатга молик.
Мазкур йиғилишда 

Сайхунобод туман иқтисо-
диёт бўлими бошлиғи Зо-
киржон  Узоқовнинг ҳам 
ахбороти тингланди.

— Туманни 2015 йилда 
ижтимоий-иқтисодий риво-
жлантириш дастурига асо-
сан жами 29,0 млрд. сўмлик 
97 та лойиҳа амалга оши-
рилиши режалаштирилган 
бўлиб, шунга асосан 2303 
та янги иш ўрни яратилиши 
белгиланган, — деди нотиқ. 
— Бугунги кунда туманда 69 
та саноат корхонаси фаоли-
яти йўлга қўйилган бўлиб, 6 
та янги ана шундай корхона 
ташкил этилди.

Тумандаги саноат кор-
хоналари томонидан 2015 
йилнинг тўққиз ойида  
жами 77317,2 млн. сўм-
лик саноат маҳсулотлари 
ишлаб чиқарилди. Бундан 
ташқари, умумий қийма-
ти 18,6 млрд. сўмлик 18 та 
лойиҳа амалга оширилиши 
натижасида 736 та янги иш 
ўрни яратиш кўзда тутилган 
бўлиб, бунинг учун тадбир-
корларнинг ўз маблағлари 
ҳисобидан 5,6 млрд. сўм ва 
тижорат банклари ҳисоби-
дан 13.0 млрд. сўм маблағ 
сарфланиши режалашти-
рилган.

Йиғилишда сўзга чиққан 
«Оламий» кўп тармоқли 
фермер хўжалиги раиси, 
халқ депутатлари Сайху-
нобод туман кенгаши де-
путати Исмоил Субхонов, 
«Қоржоу» маҳалла фуқаро-
лар йиғини раиси, туман 
кенгаши депутати Ўрозгул 
Сувонова,  «Кўкдала» фер-
мер хўжалиги раҳбари, ту-
ман кенгаши депутати Хўроз 
Ашуров ва бошқалар таъ-
кидлаганидек, 2013-2015 
йилларда вилоятда ижтимо-
ий-иқтисодий масалаларни 
ҳал этиш, ижро ҳокимияти 
органлари фаолияти усти-

дан депутатлик назоратини 
ўрнатиш, Ўзбекистон Ре-
спубликаси қонунлари ва 
ҳукумат қарорлари ижроси 
юзасидан режали текши-
ришларни ташкил этишда 
маҳаллий кенгашлардаги 
сиёсий партиялар депутат-
лик гуруҳлари, доимий ко-
миссиялар иштироки яққол 
кўзга ташланмоқда. Сесси-
яларда амалий таклифлар 
киритишда ташаббускорлик 
ортмоқда. 

Хусусан, кейинги вақт-
ларда депутатлик гуруҳлари 
йиғилишларида мансабдор 
шахсларнинг ҳисоботлари-
ни эшитиш орқали ишти-
рокчилар керакли маълу-
мотларга эга бўлишаётгани 
ҳам эътиборга молик.

Шунингдек, тадбир 
қатнашчилари Президен-
тимизнинг «Она юртимиз 
бахту иқболи ва буюк кела-
жаги йўлида хизмат қилиш 
энг олий саодатдир» номли 
китобининг мазмун-моҳи-
яти, асарнинг долзарб аҳа-
мияти ҳақида ҳам атро-
флича фикр юритдилар. 
Хусусан, китобни ёшлар 
ўртасида кенг тарғиб қи-
лиш мақсадида коллежларда 
тадбирлар ташкил қилиниб, 
унинг моҳиятини келажак 
ворисларига етказиш бўйи-
ча режали ишлар белгилаб 
олинди.

Тадбир қатнашчилари, 
шунингдек, халқ депутатла-
ри вилоят, туман ва шаҳар 
кенгашлари фаолиятини 
тартибга солувчи норма-
тив-ҳуқуқий ҳужжатлар, 
депутатларнинг сайловчи-
лар ҳамда ОАВ билан ҳам-
корлигини мустаҳкамлаш, 
жамият ҳаётида улар ишти-
рокини кенгайтириш хусу-
сида ҳам фикр алмашдилар. 

Таъкидланганидек, ма-
съул раҳбарлар ҳисобот-
ларини тинглашдан мақсад 
мавжуд муаммолар ечими-
ни топишга кўмаклашишда 
сайловчиларни ўйланти-
раётган масалаларни атро-
флича ўрганиш, доимий 
комиссиялар ва сессиялар 
муҳокамасига киритишда 
янада ташаббускорлик кўр-
сатишдан иборат.

Йиғилиш қатнашчилари 
томонидан туман ҳудудида 
қулай инвестицион муҳит 
яратиш, иқтисодиётга ки-
ритиладиган инвестициялар 
ҳажмини ошириш, аҳоли, 
хусусан, ёшлар ва хотин-қиз-
лар бандлигини таъминлаш, 
коллеж битирувчиларини 
ишга жойлаштириш маса-
лалари юзасидан олиб бо-
рилаётган ишлар атрофлича 
таҳлил этилиб, муҳокама 
этилган масалалар юзасидан 
тегишли қарорлар қабул қи-
линди.

Тарғибот таъсирчан бўлсин
Айни пайтда халқ депутатлари Сирдарё вилоят кенгашида O`zLiDePнинг 20 нафар, туман 

ва шаҳар кенгашларида 103 нафар депутати фаолият юритмоқда
Дилора ЭСОНОВА,
«XXI asr»

— Йиғилишларимиз кун тар-
тибига кўпроқ партиянинг бош 
мақсадларидан бўлган кичик биз-
нес ва хусусий тадбиркорликни 
ривожлантиришга бутун чоралар 
билан кўмаклашиш, хусусий мулк 
дахлсизлиги ва мулкдорлар синфи 
вакилларининг ҳуқуқ ҳамда манфа-
атларини муҳофаза қилиш сингари 
масалаларни киритишга эътибор 
қаратяпмиз, — дейди халқ депутат-
лари Навоий вилоят кенгашидаги 
O`zLiDeP депутатлик гуруҳи раҳ-
бари Абдумажид Жўраев. — Зеро, 
Юртбошимиз Ўзбекистон Респу-
бликаси Конституцияси қабул қи-
линганлигининг 23 йиллигига бағи-
шланган тантанали маросимдаги 
маърузасида келгуси йиллар амалга 
ошираётган ислоҳотларимизни 
янада чуқурлаштириш ҳамда улар-
нинг самарасини  кучайтиришда 
янада юксак босқич бўлишини таъ-
кидлагани бежиз эмас. 

Бу ўринда гап иқтисодиётда  
сифат жиҳатидан туб таркибий 
ўзгаришларни амалга ошириш, 
хусусий мулк ва тадбиркорлик-
ни жадал ривожлантириш, улар-
нинг  манфаатларини ҳар томон-
лама ҳимоя қилиш, чет эллик 
шериклар албатта акциядорлари 
бўладиган янги корпоратив таш-
килотларни шакллантириш, мам-
лакатимиз иқтисодиётида давлат 
улушини қисқартириш, шунин-
гдек, хорижий инвестицияларни 
янада кенг жалб қилиш учун бар-
ча шароит ва преференцияларни 
яратиш ҳақида бормоқда. Бундай 
вазифаларнинг амалга оширили-

ши эса бевосита сафдошларимиз, 
партия электорати ва тарафдор-
лари манфаатларига хизмат қи-
лиши билан ниҳоятда муҳимдир. 

Депутатларга ҳисобот берган 
вилоят иқтисодиёт бош бошқарма-
си бошлиғи ўринбосари Ҳамиджон 
Исмоиловнинг айтишича, Прези-
дент қарори асосида умумий ер 
майдони 33 гектарлик 62 та қури-
лиш материаллари, 1 та енгил сано-
ат, 1 та ноозиқ-овқат маҳсулотлари 
ишлаб чиқариш, 8 та иссиқхона 
лойиҳаларини амалга оширишни 
кўзда тутувчи 4 та кичик саноат зо-
налари ташкил этилган. Ушбу мақ-
садлар учун жами 11,8 млрд. сўм, 
шундан 10,8 млрд. сўм тадбиркор-
ларнинг ўз маблағлари ва 1,0 млрд. 
сўм банк кредити ўзлаштирилиши 
белгиланган. Бугунга келиб Қизил-
тепа туманидаги саноат зонасида 
амалга оширилган 20 та лойиҳа-
да умумий қиймати 3,1 млрд. сўм 
маблағ ўзлаштирилиши эвазига 

115 та янги иш ўрни яратилишига 
эришилди. Навоий шаҳри ҳудуди-
да амалга оширилган 27 та лойиҳа 
асосида салкам 4,4 млрд. сўм маблағ 
ўзлаштирилиб, 130 тадан зиёд янги 
иш ўрни барпо этилган. 

— Президентимизнинг «Иқтисо-
диётда хусусий мулкнинг улуши ва 
аҳамиятини ошириш чора-тадбир-
лари тўғрисида»ги қарори ижроси-
ни таъминлаш бўйича Ўзбекистон 
Республикаси хусусийлаштириш, 
рақобатни ривожлантириш ва моно-

полиядан чиқариш давлат қўмитаси 
Навоий вилоят ҳудудий бошқарма-
сида муайян ишлар қилинди, — деди 
шу хусусда ҳисобот берган «Навоий 
вилоят давлат мулкини ижарага бе-
риш маркази» ДУК директори Улуғ-
бек Жўраев. — Белгиланган Низом 
асосида вилоятдаги давлат мулки 
объектларининг умумий сони ҳи-
собидан бошланғич нархи ўртача 8 
млрд. сўмни ташкил этгани ҳолда па-
сайтириш механизми қўлланилгани-
дан кейинги кўрсаткич ўртача 4 млрд. 
сўмга тушди. Бундан кўринадики, 
мазкур давлат мулки объектлари тад-
биркорларга 50 фоиз арзонлашти-
рилган нархларда таклиф этилиб, 4 
миллиард сўмдан ортиқ маблағ те-
жалган. Бундан ташқари, эндиликда 
давлат мулки объектларини қисмлар-
га бўлиб сотиш ҳамда тўловларни 24 
ой (икки йил)гача бўлган муддатда бў-
либ-бўлиб тўлаш имконияти ҳам яра-
тилди. Иқтисодиётда давлат улушини 

стратегик ва иқтисодий асосланган 
даражагача қисқартириш устувор 
йўналишлардан бири  эканлигини 
ҳисобга олиб, жойларда бўш тур-
ган, фойдаланилмаётган, стратегик 
аҳамиятга эга бўлмаган давлат мулки 
объектлари қайта танқидий хатлов-
дан ўтказилиб, янги хусусийлашти-
риш дастури ишлаб чиқилди. 15 та 
объектда давлат улуши қисман ёки 
тўлиқ тугатилди. 70 та яроқсиз объ-
ект бузилиб, улар эгаллаб турган  5,8 
гектар ер майдони 11 та тадбиркор-
лик субъектига  берилди. Сотилиши 
белгиланган 44 та давлат активининг 
18 таси «ноль» қийматда берилиши 
белгиланди. Объектларнинг барча-
си қарийб 22 миллиард сўм ва 720, 
3 минг АҚШ доллари миқдорида ин-
вестиция киритиш ҳамда 700 га яқин 
янги иш ўрни яратиш шарти билан 
тадбиркорларга тўлиқ топширилди.  

Шунингдек, депутатлар томо-
нидан мутасаддиларнинг «Навоий 
ҳудудий электр тармоқлари корхо-
наси» АЖ ҳамда «Ғарбгазтаъминот» 
УК вилоят филиалида қарорлар 
ижроси юзасидан кичик саноат зо-
наларида тадбиркорлик субъектла-
рини жойлаштириш бўйича ишлаб 
чиқилган лойиҳаларга мувофиқ 
ўз маблағлари ҳисобидан  зарур 
муҳандислик коммуникациялари ва 
инфратузилмалар қурилишини таъ-
минлаш бўйича амалга оширилган 
ишлар хусусидаги ҳисоботлари ҳам 
тингланди.

Йиғилишда халқ депутатла-
ри маҳаллий кенгашларидаги 
O`zLiDeP депутатлик гуруҳлари 
аъзолари, партия вилоят, туман 
(шаҳар) кенгаши раислари, ОАВ ва-
киллари, шунингдек, корхона, таш-
килотларнинг раҳбарлари иштирок 
этишди.

Эшитув қатнашчилари муҳока-
ма этилаётган мавзунинг вилоятда 
кичик бизнес ва хусусий тадбир-
корликни янада жадал ривожлан-
тириш, қолаверса, аҳоли турмуш 
фаровонлигини таъминловчи асо-
сий омил бўлган янги иш ўринла-
ри яратишдаги аҳамияти ниҳоятда 
долзарблигини таъкидлаган ҳол-
да фикр-мулоҳазалар ва тегишли 
таклифлар билдиришди.

Тадбиркорлик ривожи
партия назоратида

Халқ депутатлари Навоий вилоят кенгашидаги 
O`zLiDeP депутатлик гуруҳининг навбатдаги йиғилиши-
да Ўзбекистон Республикаси Президентининг 2014 йил 3 
июлдаги «Давлат мулки объектларини кичик бизнес ва 
хусусий тадбиркорлик субъектларига сотиш борасидаги 
қўшимча чора-тадбирлар тўғрисида» ҳамда 2015 йил 28 
апрелдаги «Иқтисодиётда хусусий мулкнинг улуши аҳа-
миятини ошириш чора-тадбирлари тўғрисида»ги қарор-
ларининг жойлардаги ижроси хусусида мутасадди таш-
килотлар раҳбарларининг ҳисоботлари эшитилди.

Мансур АСЛОНОВ,
«XXI asr»

Таъкидланганидек, мамлакатимизда ёши улуғ ин-
сонлар, айниқса, 1941-1945 йиллардаги уруш ва меҳнат 
фронти фахрийларига ижтимоий, молиявий ва тиббий 
ёрдам кўрсатишни такомиллаштириш, навқирон авлод-
ни кўп асрлик миллий қадрият ва анъаналар руҳида тар-
биялашда уларнинг бой тажрибасидан фойдаланиш ҳар 
қачонгидан катта аҳамият касб этмоқда.

— Ўзбекистон Республикаси Президентининг 2015 
йил 18 февралдаги «Кексаларни эъзозлаш йили» Давлат 
дастури тўғрисида»ги қарори асосида туманимизда бир 
қатор ишлар амалга оширилди, — деди ўз сўзида ҳоким 
ўринбосари. — Бу борада 23 кишидан иборат назо-
рат-таҳлил комиссиясининг фаолиятини ҳам алоҳида 
таъкидлаш жоиз. 

Давлат дастури доирасида туманимиз бўйича 36 
млрд. 97 млн. сўм ва 90 минг доллар маблағ сарфлаш 
кўзда тутилган эди. Ҳозиргача ушбу режа 92,1 фоизга 
бажарилди. Якка-ёлғиз қариялар ва ногиронлар ҳам 
ғамхўрликдан четда қолишаётгани йўқ. Мисол учун, 
таянч-ҳаракат тизими ва юрак-қон томир хасталикла-
рига чалинган отахон ва онахонларга малакали тиббий 
хизмат кўрсатиш, уларнинг ихтисослаштирилган сана-
торий-соғломлаштириш муассасаларида даволанишла-
рини таъминлаш учун биргина Бағдод тумани бўйича 
318,1 млн. сўм маблағ сарфланди. 

Эшитув якунларига кўра, халқ депутатлари туман 
кенгашидаги O`zLiDeP депутатлик гуруҳининг «Кекса-
ларни эъзозлаш йили» Давлат дастурини ҳаётга татбиқ 
қилиш, бу борада депутатлик ва жамоатчилик назора-
тини кучайтириш юзасидан аниқ нуқтаи назари баён 
этилиб, мутасадди раҳбарларга тегишли тавсиялари 
берилди.

Йиғилишда муҳокама этилган масалалар юзасидан 
депутатлик гуруҳининг тегишли қарори қабул қилинди.

Ҳоким 
ўринбосарининг 
дастлабки 
сарҳисоби

Халқ депутатлари Бағдод туман 
кенгашидаги O`zLiDeP депутатлик 
гуруҳининг навбатдаги йиғилишида 
«Кексаларни эъзозлаш йили» Дав-
лат дастурида белгиланган вазифа-
лар ижроси  юзасидан туман ҳокими 
ўринбосари Й.Бойигитовнинг ҳисобо-
ти эшитилди.

O`zLiDeP 
ташаббуси сессия 
муҳокамасида

Унда O`zLiDeP депутатлик гуруҳи ташаббуси билан 
киритилган, Президентимизнинг «Ўзбекистон Республи-
касида Ёшларга оид давлат сиёсатини амалга оширишга 
қаратилган қўшимча чора-тадбирлар тўғрисида»ги қа-
рорида белгиланган вазифалардан келиб чиқиб, вилоят 
ёшларини ватанпарварлик руҳида, юксак маънавиятли, 
баркамол авлод этиб тарбиялаш, уларда турли мафкура-
вий таҳдидларга қарши иммунитетни шакллантириш ма-
саласи ҳам муҳокама қилинди. 

O`zLiDeP Жиззах вилоят кенгаши раиси, халқ депу-
татлари Жиззах вилоят кенгашидаги O`zLiDeP депутат-
лик гуруҳи раҳбари Эркин Холматов юртимизда ёшларга 
эътибор давлат сиёсати даражасига кўтарилганлиги, улар-
нинг билим олишлари, касб-ҳунар ўрганишлари учун 
барча шарт-шароитлар яратилганлигини таъкидлади. 

Сўнгра бу борада O`zLiDeP Жиззах вилоят кенгаши 
томонидан ишлаб чиқилган чора-тадбирлар дастури би-
лан таништирди. 

Дастурда депутатларнинг назорат-таҳлил фаолияти-
га алоҳида эътибор қаратилган. Хусусан, таълим тизи-
ми мансабдор шахсларининг 2016 йил давомида ўқувчи 
ва талабаларни касбга йўналтирувчи тўгаракларга жалб 
этиш, спорт билан шуғулланишлари учун шароит яратиш 
бўйича олиб борган ишлари юзасидан халқ депутатлари 
вилоят кенгашининг сессияларида ҳисоботларини эши-
тиш режалаштирилган. 

Халқ депутатлари Жиззах вилоят кенгаши-
нинг навбатдаги сессияси бўлиб ўтди

Баҳром МИРЗАҚОБИЛОВ,
«XXI asr»

Унда Президентимиз Ислом Каримовнинг Ўзбекистон Респу-
бликаси Конституциясининг 23 йиллигига бағишланган тантана-
ли маросимдаги «Асосий вазифамиз — жамиятимизни ислоҳ этиш 
ва демократлаштириш, мамлакатимизни модернизация қилиш 
жараёнларини янги босқичга кўтаришдан иборат» номли маъ-
рузасининг мазмун-моҳиятини кенг оммага тушунтириш, Соғлом 
она ва бола йилидаги долзарб вазифалар, хотин-қизларнинг фа-
оллигини янада ошириш масалаларига эътибор қаратилди. 

— Конституциямиз суверен демократик давлат барпо этиш, 
кўп укладли бозор иқтисодиёти таркибида хусусий мулк устувор-
лигини мустаҳкамлаш ва унинг ҳимоясини кафолатлаш, шунин-
гдек, инсон манфаатлари, ҳуқуқ ва эркинликлари олий қадрият 
ҳисобланган фуқаролик жамиятини шакллантиришда муҳим аҳа-
мият касб этмоқда, — дейди O`zLiDeP Қорақалпоғистон Республи-
каси кенгаши масъул ходими Ойжамол Юсупова. — Ўзбекистонда 
хотин-қизларнинг ижтимоий-сиёсий ва ҳуқуқий саводхонлигини 
ошириш, уларни ҳар томонлама қўллаб-қувватлаш, тадбиркор-
ликка кенгроқ жалб этиш мақсадида 100 дан зиёд норматив ҳуж-
жат қабул қилинган. 

Юртбошимизнинг «Она юртимиз бахту иқболи ва буюк кела-
жаги йўлида хизмат қилиш — энг олий саодатдир» номли кито-
бида ҳам аёлнинг кайфияти яхши бўлса, аёл ҳаётдан рози бўлса, 
оила ҳаётдан рози бўлади. Агар оила рози бўлса, маҳалла, бутун 
эл-юрт рози бўлади. Аёл гўзал бўлса — олам гўзал, аёл бахтли бўл-
са — оила, бутун жамият бахтли бўлади, дейилгани бежиз эмас. 

Суҳбат юқорида зикр этилган масалалар бўйича фикр-му-
лоҳазаларга уланиб, иштирокчиларнинг савол-жавоблари билан 
давом этди.

O`zLiDeP  Қорақалпоғистон Республикаси кенгаши
Матбуот хизмати.

Хусусий мулк — устувор
O`zLiDeP Қорақалпоғистон Республикаси кенгаши то-

монидан «Давлат бошқаруви тизимида хотин-қизларнинг 
ижтимоий-сиёсий фаоллигини ошириш масалалари» мав-
зусида давра суҳбати ўтказилди.

Масъул раҳбарлар ҳисоботларини 
тинглашдан мақсад мавжуд 
муаммолар ечимини топишга 
кўмаклашишда сайловчиларни 
ўйлантираётган масалаларни 
атрофлича ўрганиш, доимий 
комиссиялар ва сессиялар 
муҳокамасига киритишда янада 
ташаббускорлик кўрсатишдан 
иборат.

— Ирмоқлар чашмалардан, дарё-
лар ирмоқлардан, уммонлар дарё-
лардан бошланади, — дейди «Асака»-
банкнинг Жиззах вилоят филиалида 
фаолият юритаётган БПТ етакчиси 
Ҳаким Маликов. — Таъбир жоиз бўл-
са, O`zLiDeP ҳам «чашма»лар — бо-
шланғич партия ташкилотларидан 
бошланади. 

Ҳаким аканинг қиёси мантиқдан 
холи эмас. Дарҳақиқат, O`zLiDeP 
«Биргаликда биз кучмиз» деган ши-
орни илгари сураяпти. Партиямиз ўз 
Низом ва Дастури, Сайловолди плат-
формасида баён этилган вазифалар-
ни ҳаётга татбиқ этишда айнан қуйи 
бўғинлардан қувват олаяпти. БПТлар 
фаолиятининг самарадорлиги эса 
кўпгина омиллар қатори унинг етак-
чисига ҳам боғлиқ. Чунки маслакдо-
шларни бир мақсад сари йўналтириш 
етакчидан нафақат хоҳиш-истак ва  ўз 
маслагига садоқат,  балки билим, ма-
лака, ҳаётий тажрибани талаб қилади.

Ҳ.Маликов ана шундай БПТ етак-
чилари сирасига киради. У асли Фо-
риш туманининг Ухум қишлоғидан. 
Падари бузруквори Лутфулла ака 
меҳнатда суяги қотган, чорвачилик, 
боғдорчилик билан машғул бўлишни 
хушлайдиган, бу касблар сир-асро-
рини яхши биладиган инсонлардан 
бири бўлган. 

—  Элнинг  тўй-у маъракаси, ҳаша-
ридан қолмайдиган, камсуқум одам 
эди. Ёнғоқ, узум экиб, парваришлар-
ди. Қиш кунлари қўни-қўшнининг 
фарзандларига қуруқ мева тарқатиб, 
раҳмат эшитса, боши осмонга етарди. 
Қаранг-а, ер билан тиллаша оладиган 
шундай инсоннинг на бир парча ху-
сусий ери, на қўрасида арзирли моли 
бор эди. Ҳолбуки, айнан шундай ин-
сонларнинг меҳнати эвазига кўпай-
тирилган сурув-сурув чорва моллари 
яйловларни тўлдириб юрарди. Бироқ 
улар хўжаликники, демакки, собиқ 
тузумники эди. Уни парваришлайди-
ганларнинг бу мол-ҳол ёки мева-чева-
га заррача ҳаққи йўқ эди, — дейишади 
ҳамқишлоқлари у ҳақда эслашганда.

Ҳаким аканинг O`zLiDeP дасту-
рий ғоя ва мақсадларини чинакам 
қўллаб-қувватлаб,  биринчилардан 
бўлиб партия сафига кирганининг туб 
илдизлари балки ўша ёшлик чоғла-
ри ўзи кўрган, гувоҳи бўлган ҳаётий 
кузатувлар орқали шакллангандир 
балки… Яна ким билади дейсиз? Хул-
лас, нима бўлганда ҳам, узоқ йиллар 
солиқ ва банк тизимида  ишлаб, мин-
глаб одамлар билан мулоқотда бўлган, 
уларнинг турмуш тарзи билан яқин-
дан танишган, ўй-у хаёлларидан боха-

бар бўлган Ҳаким ака биринчилардан 
O`zLiDeP сафига кирди.

— Партиямиз томонидан илгари 
сурилаётган ғоялар, ундан келиб чиқа-
диган мақсад ва вазифаларни жамоат-
чиликка қанча кўп тарқатсак, шунча 
яхши, — дейди Ҳ.Маликов. — Эъти-
бор берсангиз, сўнгги йилларда юр-
тимизда хусусий мулк ва хусусий тад-
биркорликни жадал ривожлантириш, 
қулай ишбилармонлик муҳитини 
яратиш учун кенг йўл очиб берадиган 
тадбиркорлик субъектлари фаолияти-
нинг барча жиҳатларига тааллуқли 40 
дан ортиқ меъёрий-ҳуқуқий ҳужжат-
га ўзгартиш ва қўшимчалар киритил-
ди.

БПТ раиси Президентимизнинг 
Ўзбекистон Республикаси Консти-
туцияси қабул қилинганлигининг 
23 йиллик тантанали маросимидаги 
маърузасидан ўрин олган қуйидаги 
сўзларга яна бир карра диққат қара-
тишимни сўради:

«Ҳеч шубҳасиз айтиш мумкинки 
— хусусий мулк, кичик бизнес эгала-
ри, тадбиркорларимизнинг йўлини 
янада кенгайтириб берадиган бундай 
қарор ва тадбирларимизни кўпайти-
ришимиз ва самарадорлигини оши-
риш бугунги кунда энг долзарб вази-
фамизга киради».

Мушоҳада юритиб кўрилса, маз-
кур фикр эришилган ютуқлардан қа-
ноатланиб қолмасликка, хотиржам-
ликка берилмасликка, ҳаммамизни 
янада фаолроқ бўлишга ундаяпти. 
Зеро, ўз меҳнати билан нафақат ои-
ласи фаровонлигини таъминлаёт-
ган, балки халқимиз дастурхонининг 
тўкин бўлиши, юртимизнинг иқти-
содий салоҳияти ошишига ҳисса қў-
шаётган  тадбиркор, фермерларнинг 
кўпайиши, завқ-шавқ билан илҳом-
ланиб ишлашидан юртимиз бундан-да 
кўркамлашади, куч-қувватга тўлади.

— Ҳозирги пайтда бошланғич пар-
тия ташкилотимиз 18 нафар маслак-
дошни бирлаштирган. Қувонарлиси, 
партияга ўтиш истагини билдирган-
лар тобора кўпайиб бораётир, — суҳ-
батни давом эттирди қуйи бўғин етак-
чиси. — Бу эса либерал ғояларнинг 
қанчалик ҳаётий ва кўпларга маъқул 
эканининг яна бир далолати.  Бироқ 
барчани ёппасига сафимизга қўшиш 
ҳам мақсадга мувофиқ эмас. Хоҳлов-
чилар билан изчил иш олиб бориши-
миз зарур. Чунки сафимизга  билим-
ли, ғайратли, энг муҳими, Ватанини 
юракдан севадиган ёшлар қўшилса, 
партиямизнинг Низом ва Дастури 
ҳамда Сайловолди платформасида 
белгиланган вазифаларни ҳаётга та-
тбиқ этиш имкониятимиз шунчалик 
кенгаяди.

Яқинда БПТ сафига ўтган Фарҳод 
Тошбековнинг айтишича, у ўз сиёсий 
қарашларини айнан шу партия орқа-
ли ифода этишга қарор қилган. Зеро, 
ривожланган мамлакатлар тажрибаси 
шундан далолат берадики,  хусусий 
мулк ва хусусий тадбиркорликкина 
давлатни юксак тараққиётнинг катта  
йўлига олиб чиқиши мумкин. Эъти-
борлиси, юртимизда тадбиркорлар-
нинг эмин-эркин ишлаши учун қу-
лай шарт-шароит яратилаяпти ва бу 
муҳим ишда O`zLiDePнинг ҳам ўзига 
хос улуши бор. Сафдошимиз яқинда 
шаҳар партия ташкилоти томонидан 
ўтказилган мулоқотда иштирок этди. 
«Партия фаоллари, депутатларнинг 
гапларидан шуни тушундимки, тад-
биркор фойда кўриш учунгина ҳара-
кат қилмайди. Бугунги ислоҳотларга 
дахлдорликни сезган ҳолда фаолият 
кўрсатади. O`zLiDeP эса ўрта қатлам-
нинг салоҳияти тўла рўёбга чиқиши 
учун бор куч ва имкониятини ишга 
солмоқда. Айтайлик, бугунги кунда 
ишлаб чиқарилаётган, етиштирила-
ётган маҳсулотларнинг асосий қисми 
ўрта синф вакиллари ҳисобига тўғри 
келмоқда, бу эса юртимизнинг буюк 
истиқболини бунёд этиш мулк эгала-
ри қўлида эканини кўрсатади», — дей-
ди Б.Тошбеков. 

Мамлакатимизда парламент фа-
олиятини кучайтиришга қаратилган 
кенг кўламли ишлар ва демократик 
ислоҳотлар маълум маънода сиёсий 
партиялар ўз электоратининг манфа-
атларини ифодалай олиши ва ҳимоя 
қилиши учун амалга оширилмоқда. 
Бинобарин, партиянинг асосий бўғи-
ни бўлган бошланғич  ташкилотлар 
электорат манфаатларини ифодалаш 
учун тузилишини яхши англаган етак-
чи ташаббуси билан талай хайрли 
ишлар амалга оширилаяпти. Биргина 
мисол — ўз бизнесини йўлга қўйиш 
истагида бўлган касб-ҳунар коллежи 

битирувчиларидан Воҳиджон Қўзи-
боев, Дилноза Ўринбоева, Мафтуна 
Худайбердиева, Шаҳноза Йўлдошева, 
Садоқат Темирова, Зоҳида Мўмин-
жоновага банкдан кредит маблағлари 
олишга амалий ёрдам берилди. Де-
мак, тадбиркорлар яна олти нафарга 
кўпайди.

  Қайд этиш керакки, етакчи БПТ 
йиғилишлари мунтазам ўтказилишига 
алоҳида эътибор қаратаяпти. Чунон-
чи, яқинда бўлиб ўтган мажлисда тад-
биркорлик субъектларининг давлат 
бошқаруви идоралари, солиқ ва на-
зорат тузилмалари билан ўзаро алоқа-
ларида очиқлик ва ошкораликни таъ-
минлаш борасидаги ишлар қизғин 
муҳокама қилинди. Унда мазкур бо-
шланғич ташкилотга бириктирилган 
депутат ҳам иштирок этди. Шунин-
гдек, тадбирда ишбилармонлар ҳам 
қатнашди. Масала муҳокамаси даво-
мида бу борада бажарилиши лозим 
бўлган ишлар,  учраётган ҳолатлар со-
лиштирилиб, тадбиркорлик субъек-
тлари фаолиятида юзага келган муам-
молар ечими бўйича аниқ таклифлар 
билдирилди. 

— Халқимизда амалга оширган 
ишларингдан ғурурланиб, маҳлиё 
бўлгандан кўра, қиладиган ишларинг 
ҳақида кўпроқ ўйла, деган гап бор, — 
дейди таянч тузилма раиси. — Камта-
рона ютуқларимиздан кўра, амалга 
оширишга интилаётган, олдимизда 
турган вазифалар салмоғи катта. Улар-
ни ҳам бажаришнинг тўла уддасидан 
чиқсаккина ҳар биримиз ғурур би-
лан Ўзбекистонимизни ривожланган 
давлатлар қаторига олиб чиқиш, юр-
тимизнинг гуллаб-яшнашида менинг 
ҳам ҳиссам бор, деб фахрлансак ар-
зийди.

Дил тубидан чиққан бу фикрларни 
ҳар биримиз албатта астойдил қўл-
лаб-қувватлаймиз. Шундай эмасми?!

Диққат: янги рукн!

«ЕТАКЧИЛАР ҲАҚИДА ҲИКОЯЛАР»
Таҳририятдан: БПТ раислари 

уларнинг фаолиятига кўп нарса 
боғлиқлигини чуқур англашлари 
керак. Ҳар бир таянч тузилма пар-
тиянинг амалдаги курашчан ва 
ишчан бўғини бўлиши зарур. Бу-
гунги кунда бошланғич ташкилот-
ларнинг қарорлар қабул қилиш, 
партия ҳаётини демократлашти-
ришдаги фаоллигини таъминлаш 
биринчи даражали масалага ай-

ланмоқда. Бу эса O`zLiDePнинг 
қуйи бўғинлардаги ишчан етакчи-
ларни қўллаб-қувватлаш, аниқ по-
зиция ва инновацион ғояларга эга 
ёшларни излаш ва илгари суриш-
ни тақозо этмоқда. Зеро, БПТлар 
фаоллиги — O`zLiDeP мавқеини 
ва унга бўлган ишончни  ошириш-
нинг энг муҳим омилидир. 

Ана шуларни яна бир карра 
онгу шуурдан ўтказиб,  янги йилда 

янги рукн — «ЕТАКЧИЛАР ҲАҚИ-
ДА ҲИКОЯЛАР»ни йўлга қўйишга 
қарор қилдик. Туркум мақолалар 
газетхонларда наинки ибрат эга-
лари бўлган БПТ раисларининг 
қиёфаси ҳақида муайян тасаввур 
ҳосил қилиш, балки илғор тажри-
баларни оммалаштириш, етакчи-
ларни маънавий жиҳатдан рағбат-
лантиришга хизмат қилади, деган 
фикрдамиз. 

Баҳром МИРЗАҚОБИЛОВ,
«XXI asr»

«Бошланғич 
ташкилот 
партиянинг асосий 
бўғини. Аҳолининг 
турли қатламлари 
вакиллари билан 
бевосита алоқада иш 
юритиш ва уларга 
таъсир кўрсатиш 
имконига эга бўлган 
қуйи тузилмадир. 
Бошланғич 
партия ташкилоти 
ҳар томонлама 
билимдон, сиёсий 
ва ижтимоий 
тайёргарлик, 
мамлакатда олиб 
борилаётган 
ислоҳотларни 
чуқурлаштириш 
соҳасида янги ғоя 
ва таклифларга 
эга бўлган, партия 
воситалари билан 
тадбиркорлар, 
фермерлар, хусусий 
сектор вакиллари 
манфаатларини 
ифодалашга қодир, 
обрўли ва жонкуяр 
шахсларнинг 
ихтиёрий равишда 
бирлашишидан 
ташкил топади.
Бошланғич 
партия ташкилоти 
ташаббускор ва 
ишчан, партиянинг 
тактик вазифаларига 
мувофиқ иш шакли 
ва услубларини 
тез ўзгартириш 
қобилиятига 
эга бўлиши, 
аҳолининг долзарб 
муаммоларини ҳал 
этишда амалий 
тадбирларни 
бажариш билан 
шуғулланиши керак».

O`zLiDeP Уставидан.

Деярли 3 минг партия аъзосини бирлаштирган 
бошланғич ташкилотлар саъй-ҳаракати билан тад-
биркорлик тузилмалари ва таълим муассасаларида 
«Ишбилармонликни қўллаб-қувватлаш — иқтисодий 
тараққиёт омили», «Ҳақ-ҳуқуқингни бил, тадбир-
кор!», «Тадбиркорлик тараққиётида O`zLiDePнинг 
ўрни» ва  «Ташқи савдо амалиёти: миллий ва хорижий 
тажриба» мавзуларидаги давра суҳбатларида асосий 
эътибор соҳага оид қонунлар, Президент фармонла-
ри ва қарорлари мазмун-моҳиятига қаратилди. Очиқ 
мулоқотлар тарзида ташкил этилган тадбирлар, авва-
ло, хусусий сектор вакилларининг касбий билим ва 
маҳоратлари ҳамда ҳуқуқий саводхонлигини оши-
ришга хизмат қилди. Шу ўринда уларда шаҳар кен-
гашидаги партиямиз депутатлик гуруҳи вакиллари, 
мутахассислар иштирок этаётгани партия фаолияти 
юзасидан кенгроқ ахборот тарқатиш имконини  бера-
ётганини қайд этиш жоиз. 

Ана шундай тадбирларда «Янги Себзор» МФЙ 
ҳудудида, «Аъло, омад, ривож», «Шоиста-Шейла», 
«Кайс», «Рамз» хусусий корхоналари, «Эверест» савдо 
ва «Шаҳноз» ўқув марказларида иш олиб бораётган 
бошланғич ташкилотлар жонбозлик кўрсатди.  Хусу-
сан, «Янги Себзор» маҳалласида ҳар ойда бир марта 
«Ижтимоий-сиёсий минбар» номли туркум тадбир-
лар ўтказилаяптики, эркин, самимий руҳда, савол-жа-
воблар тарзида  ташкил қилинаётган мулоқотлар кўп-
чиликда қизиқиш уйғотмоқда.  

— Партия ўзининг ижтимоий-сиёсий фаолиятини 
аҳоли ўртасида қанчалик жонлантириб, кенгайтириб 
борса, халқимиз ва сайловчиларимизнинг сиёсий 
онги ва фаоллиги шунча юксалиб, уларнинг ислоҳот 
ва ўзгаришларга дахлдорлиги тобора ортиб боравера-
ди, — дейди O`zLiDeP туман кенгаши раисининг би-
ринчи ўринбосари Сожида Абидова. — Шу маънода 
БПТ аъзоларининг сайловчилар, электорат вакиллари 
ичига тобора чуқурроқ кириб бораётгани уларнинг ўз 
зиммаларидаги масъулиятни теран англаётганликла-
ридан далолатдир. 

Аҳиллик, баҳамжиҳатлик, кўпчилик билан 
маслаҳатлашиш, фикр тўплаш ва умумлаштириш 
O`zLiDePга хос иш услубларидан биридир.  Партия 
туман бўлими ходимлари ўтган йил мобайнида ўтка-
зилган кенг қамровли акцияда ҳам фаол қатнашдилар. 
80 дан зиёд корхона ва ташкилот, маҳаллага бевосита 
кириб бориб, юртдошларимиз билан мулоқотда бўл-
дилар, уларни ўйлантираётган масалалар юзасидан 
атрофлича фикр юритдилар, партиявий воситалар 
билан ушбу масалаларнинг ечимини топишга кўма-
клашдилар. 

Партиявий ишларга астойдил ёндашув талай ижо-
бий самаралар келтирди. Чунончи, 18 та янги БПТга 
асос солинди. Уларнинг 12 таси тадбиркорлик субъ-
ектларида тузилгани эътиборга молик. Маслакдошла-
римиз эса 250 нафарга кўпайди. Янги аъзолар — янги 
кучларнинг аксарияти ёшлар экани қувонарли.  

Партия таянч нуқталари маслакдошларимизни 
қўллаб-қувватлаб, O`zLiDePнинг амалий ишлар пар-
тияси эканини ҳам намойиш этмоқдалар. Масалан, 
«Шоиста-Шейла» ва «Шаҳноз» тадбиркорлик тузил-
маларида рўйхатдан ўтган партия таянч бўғинлари 
коллеж битирувчилари, партиямизнинг тадбиркор-
ликка иштиёқи баланд аъзолари — Осиё Саидума-
рова, Моҳинур Набиева, Насиба Абдувалиевага ҳам 
ҳар жиҳатдан кўмак беришни ўзларининг бурчи, деб 
билдилар. Ана шундай хайрихоҳлик шарофати ҳамда 
ўз истеъдоди, лаёқати туфайли улар ўтган йили пар-
тиямизнинг «Диплом билан — бизнесга» лойиҳасида 
ғолиблар қаторидан ўрин олдилар.    

 Мухтасар айтганда, партия дастурий мақсад ва 
вазифаларининг она юрт  манфаатлари билан, БПТ-
лар  фаолиятининг эса O`zLiDeP саъй-ҳаракатлари 
билан вобасталиги ҳаётимизнинг янада кўркамлашу-
вига хизмат этаётир. Буни Олмазор туманидаги пар-
тия қуйи тузилмалари фаолияти мисолида ҳам яққол 
кўриш мумкин.  

Самарадорлик 
амалий ишларда 
намоён

O`zLiDeP Олмазор туман кенгаши то-
монидан 2015 йил мобайнида 83 та қуйи 
бўғин кўмагида электорат манфаатлари 
ифодаланган 100 га яқин тадбир ташкил 
этилди. Эътиборлиси, уларнинг баъ-
зиларида Олий Мажлис Сенати аъзоси 
Хайрулла Ҳикматов, халқ депутатлари 
Тошкент шаҳар кенгаши депутати Абду-
воҳит Тошпўлатов ва бошқалар ишти-
рок этди.

Тадбирда фалсафа фанлари 
номзоди, доцент Тоҳир Қур-
бонов, O`zLiDeP Ғузор туман 
кенгаши раиси Шуҳрат Қур-
бонов, Фуқаролик жамияти 
шаклланишини мониторинг 
қилиш мустақил институти 
вилоят минтақавий бўлинма-
си мутахассиси Элёр Ибраги-
мов ва бошқалар сўзга чиқиш-
ди. 

— Юртбошимиз мамлака-
тимизда кичик бизнес ва ху-
сусий тадбиркорликни риво-
жлантиришга устувор йўналиш 
сифатида қараш лозимлиги, 
бунга сиёсий партиялар, депу-
татлар ҳам муносиб ҳисса қў-
шишлари кераклигига алоҳида 
урғу бердилар, — деди Ш.Қур-
бонов. — Дарҳақиқат, бугун 
ишбилармонларсиз иқтисоди-
ётимиз тараққиётини тасаввур 
эта олмаймиз. Уларнинг эркин 
фаолият юритиши учун амалий 
ёрдам бериш барчамизнинг 

асосий вазифамиздир. Одам-
ларни эзгу мақсадлар йўлида 
бирлаштира оладиган, теран 
фикрли, Ватан ва халқ манфа-
атларига хизмат қилишни ўзи-
нинг муқаддас бурчи деб била-
диган депутатга халқ ишонади. 
Биз тадбиркорларнинг эркин 
фаолият кўрсатишлари учун 
зарур барча шарт-шарт яратиш 
тарафдоримиз. Одамларнинг 
меҳнатга, мулкка бўлган муно-
сабатини тубдан ўзгартириш, 
уларда ҳақиқий тадбиркорлик 
руҳини қарор топтириш бо-
расида тушунтириш ишлари-
ни олиб бораяпмиз. Бу борада 
бизга Президентимиз маъру-
заси дастуриламал вазифасини 
ўтайди. 

Тадбир сўнгида маърузани 
аҳоли, хусусан, партия элек-
торати ўртасида кенг тарғиб 
қилиш ҳамда «Соғлом она ва 
бола йили» Давлат дастури-
га  киритиш учун бир қанча 
таклиф ва тавсиялар ишлаб 
чиқилди.

Долзарб мавзуда давра суҳбати
«Шўртангазкимё» мажмуасида фаолият юритаётган БПТ 

ташаббуси билан  Президентимизнинг Ўзбекистон Республи-
каси Конституцияси қабул қилинганлигининг 23 йиллигига 
бағишланган тантанали маросимдаги маърузасини ўрганиш 
ва унда белгилаб берилган долзарб вазифалар ижросини таъ-
минлашга бағишланган давра суҳбати бўлиб ўтди.

— Ўзбекистон 
Республикасининг 
«Сиёсий партиялар 
тўғрисида»ги қонуни 
4-моддасида белгилаб 
қўйилганидек, партияга 
мансублигига кўра 
фуқаронинг ҳуқуқларини 
ҳар қандай чеклаш, 
шунингдек, унга имтиёзлар 
ёки устунликлар бериш 
тақиқланади. 

Қуйидагилар сиёсий 
партияларга аъзо бўла 
олмайдилар:
судьялар;
прокурорлар 
ва прокуратура 
терговчилари;
ички ишлар органлари, 
миллий хавфсизлик 
хизмати ходимлари;
ҳарбий хизматчилар;
хорижий давлатларнинг 
фуқаролари ва фуқаролиги 
бўлмаган шахслар.
Сиёсий партияларга 
аъзолик якка тартибда 
қайд этилади.

Аниқ саволга 
аниқ жавоб

— O`zLiDePга 
аъзо бўлмоқчиман. 
Аъзолик менга 
қандайдир 
имтиёзлардан 
фойдаланиш 
имконини берадими? 
Беистисно барча 
фуқаролар ўз сиёсий 
қарашларини партия 
сафига кириш ва 
ижтимоий-сиёсий 
фаолият билан 
шуғулланиш орқали 
ифодалашлари 
мумкинми?

Сайфулла ИКРОМОВ,
«XXI asr»

Беҳзод ИСРОИЛОВ,
«XXI asr»



Бугунги кунда мавжуд 19 
та архив муассасасида 7035 та 
фонд мавжуд бўлиб, 1 млн. 329 
мингдан зиёд турли ҳужжат 
сақланмоқда, — деди вилоят дав-
лат архиви ҳудудий бошқармаси 
бошлиғи Абдиалим Маматов. 
— Сўнгги беш йилда ҳужжатлар 
сақланиши сифатини ошириш  
ва улардан фойдаланишни ях-
шилаш мақсадида вилоят давлат 
архиви, Самарқанд туман ва Кат-
тақўрғон шаҳар давлат архивла-
рига замонавий лойиҳалар асо-
сида ҳар бири 100 минг сақлов 
бирлигидаги ҳужжат сиғимдор-

лигига эга бўлган 3 та қўшимча 
бино қурилиб, 4,5 минг пагоно-
метрдан зиёд металл жавонлар 
ўрнатилди. Шунингдек, Нарпай 
туман давлат архиви ва Ургут ту-
ман идоралараро хўжалик ҳисо-
бидаги шахсий таркиб ҳужжат-
лари архивида ҳашар йўли билан 
қўшимча сақловхоналар ишга 
туширилди. Жомбой туман ҳо-
кимлиги ташаббуси билан туман 

идоралараро хўжалик ҳисобида-
ги шахсий таркиб ҳужжатлари 
архивининг биноси қурилишига 
киришилди.

Анжуманда вилоят давлат ар-
хивларида ҳужжатларнинг элек-
трон нусхасини яратиш бўйича 
катта ишлар амалга оширилаёт-
ганига эътибор қаратилиб, бир-
гина 2015 йилда 4499 сақлов 
бирлигидаги ўта қимматли ҳуж-
жатлардан 115020 та кадр олин-
гани алоҳида таъкидланди. 

Тадбирда ўтган йили  вилоят, 
туман ва шаҳар давлат ҳамда идо-
ралараро хўжалик ҳисобидаги 
шахсий таркиб ҳужжатлари ар-
хивларига 36 минг 375 та  ижти-

моий-ҳуқуқий аҳамиятга эга 
бўлган сўровлар тушган бўлиб, 
шундан 35 мингга яқини ижо-
бий ҳал этилгани қайд этилди. 
Мурожаат этувчиларнинг юздан 
ортиғи интерактив  ва 54 таси 
gov.uz Ягона интерактив давлат 
хизматлари порталидан фойда-
лангани эса тармоқда замонавий 
хизматларга жиддий эътибор қа-
ратилаётганидан далолатдир.

Маълумки, O`zLiDePнинг дастурий ғоя ва мақ-
садларини аҳоли турли қатламлари, жумладан, 
ўрта синф вакилларига етказишда жойларда иш 
олиб бораётган тарғиботчиларнинг муносиб ўрни 
бор. Зеро, партия сафларини янада кенгайтириш, 
ижтимоий-иқтисодий ислоҳотлар самарадорлиги-
ни ошириш уларнинг сиёсий жараёнлардаги фа-
оллигига кўп жиҳатдан боғлиқ эканлиги ўз-ўзидан 
маълум.

Самарқандда «Архив материалларини сифатли 
сақлаш, улардан фойдаланиш борасидаги янгиликлар 
хусусида» матбуот анжумани бўлиб ўтди.

Архив ҳужжатлари  — 
электрон нусхаларда

— Тўрабек ака, тани бошқа дард 
билмас, дейдилар. Партиямиз ўз ма-
съул ходимларининг айнан мулкдор-
лар орасидан чиқишини хоҳлаши 
ҳам шундан. Бирор кун йўқ-ки, ё 
партия вакили, ё тадбиркор сифати-
да ишбилармонлар билан мулоқот-
да бўлмасангиз. Шундай экан, бугун 
улар нимадан хурсанд-у, нимадан 
хурсанд эмас, деган савол билан суҳ-
батимизни бошласак. 

— Ён-атрофга разм солсангиз, ишнинг 
кўзини биладиган тадбиркорларимиз 
данғиллама уйлар қураётгани, чиройли 
тўйлар қилаётгани, дам олгани чет эллар-
га бораётгани, зўр-зўр машиналар мина-
ётганини кўрасиз. Муҳтарам Президен-
тимиз саъй-ҳаракатлари, раҳнамолиги 
шарофати билан юртимизда бизнес юри-
тиш учун қулай шарт-шароит яратилма-
ганида улар шундай тўкин-сочин турмуш 
кечира олармидилар? Ўзимдан қиёс: хо-
риждан келтирилувчи ёғоч маҳсулотла-
ри, дастгоҳлар божхона тўловидан озод 
қилинган. Солиқлар камайтирилган. Бу-
лар ҳам чегара эмас. Вақт ўтгани сайин 
ишбилармонларимиз турли идоралар 
билан боғлиқ юмушлардан, ортиқча на-
зорат, буйруқбозлик каби тўсиқлардан 
халос бўлиб бораяпти. Бундай ижобий 
ўзгаришлардан баҳра олмаётган бирор 
ижтимоий қатлам, бирор инсон борми-
кан Ўзбекистонда? Шунинг учун ҳам пар-
тиямиз обрўси баланд, шунинг учун ҳам 
бизни қўллаб-қувватловчилар кун сайин 
кўпайяпти. 

Энди, нимасини айтасиз, иш бор жой-
да хато-муаммо ҳам бўлар экан-да... Холис 
бўлайлик: баъзилар ҳавас қиладиган дав-
латлардаги бизнесменларнинг ҳам ўзига 
яраша дарди, безовта қилаётган ташвиши 
бор. Касални яширсанг, иситмаси ошкор 
қилади.

Кейинги пайтда менга асосан ер ажра-
тилиши, коммуникацияларга уланиш, 
кредит олиш билан боғлиқ масалалар-
да мурожаат қилишаяпти. Аслида булар 
фақат тадбиркорлар ёхуд қайсидир идо-
ралар эмас, балки барчамизга, айниқса, 
маслакдошларимизга тааллуқли муаммо-
лар. Хусусий сектор манфаатини ҳимоя 
қилиш учун сиёсий майдонга чиққан 
O`zLiDeP уларнинг ечимини топишга 
астойдил ҳаракат қилаяпти. 

Дўкондор бир дўстим бор. Айтиши-
ча, биринчи навбатда хориждан келти-
рилган ширинликлар, кейин ўзимиз-
ники сотиларкан. Нима, бизникининг 
сифати пастроқми? Асло йўқ. Талай 
бўлажак келинларимиз ота-онасига «хи-
тойнинг мебелидан олиб беринг» деб 
хархаша қилишаяпти. Лекин мен — шу 
соҳада сочи оқарган киши, биламан-ку: 
бу мамлакатнинг бозоримизга кириб 
келаётган мебеллари белгиланган стан-
дартга мос эмас. Кўпчилиги прессланган 
қоғоздан ясалган. Сирти жимжимадор 
этиб безакланган, холос. Хуллас, яхши-
ми-ёмонми, хорижий маҳсулотларнинг 
ишқибози кўп. Нега? Менимча, кўплаб 
юртдошларимиз онгида ҳалиям «бари-
бир хорижники зўр» деган тасаввур яша-
япти. Ўзимизнинг бир кинода айтади-ку: 
«Хўрозқанд чет элники бўлса, ётиб ялай-
ди». 

Тадбиркорларимиз рекламанинг 
куч-қудратини ҳали тўла англаб етмаганга 
ўхшайди. Ажнабий ишбилармонлар фой-
данинг 50-60 фоизигача рекламага сарф-
лайдики, бу бежиз эмас, албатта. Илгари 
ҳам айтганман, яна такрорлайман: кичик 
бизнес субъектларига реклама бўйича 
имтиёзлар берилса, нур устига нур бўлар-
ди. 

Ишлаб чиқаришни, саноатни янада 
ривожлантиришимиз зарур. «Савдо-со-
тиқ билан шуғулланганим афзалроқ», 
дегувчилар ҳозир ҳам кўп. Мисол учун, 
пойтахтимизнинг Ўрикзор мавзесида 

10 мингдан зиёд савдога ихтисослашган 
субъект мавжуд. Ишлаб чиқариш корхо-
налари эса улардан бир неча баробар кам. 
Шу каби масалаларга кенг жамоатчилик 
эътиборини жалб этишимиз, бу борада 
тизимли иш олиб боришимиз даркор.

Тан олиш керакки, лоқайд, дангаса, 
боқимандалик кайфиятида юрган тадбир-
корлар йўқ эмас. Амалдаги қонунларга 
итоат қилиш ўрнига «келинг, келишай-
лик» қабилида иш тутиб, жамиятда айрим 
иллатлар урчишига улуш қўшаётганлар 
ана шу тоифадагилар ичидан чиқаяпти. 
Қувонарлиси, бундай «омилкор»лар то-
бора камайяпти. Ва бу ижобий ўзгари-
шларга партия ташкилотимизнинг ҳам 
меҳнати сингаётганини мамнуният билан 
эътироф этаман. 

— Вилоятлардаги тадбиркорлар 
билан ҳам доимий алоқадасиз. Пой-
тахт билан ҳудудлардаги бизнес ва-
киллари муаммолари орасида тафо-
вут борми? 

—  Назаримда, коммуникация ва 
транспорт тармоқларига яқинлик, ички 
ва ташқи бозорларга чиқиш, нодавлат 
ташкилотлари билан ҳамкорлик, консал-
тинг хизматларидан фойдаланиш сингари 
масалаларда бизга анча ўнғай...  

— Тошкентда янги-янги хусусий 
корхоналар очилиши баробарида та-
лай тадбиркорлик субъектлари ёпи-
лаяпти ҳам. Бунинг сабаблари ўрга-
нилаяптими? 

— Ҳали айтганимдай, корхоналар 
вужудга келиши, баъзиларининг фаоли-
яти тўхташи — бутун дунёда кечадиган 
табиий, одатий жараён. Шу йўналишда 
доимий мониторинг олиб бораяпмиз. 
Қолаверса, шаҳар статистика бошқар-
масидан маълумотлар олиб турибмиз. 
Пойтахтимизда 45 мингга яқин тадбир-
корлик субъекти бор. Таҳлилларнинг 
кўрсатишича, ўз ихтиёри билан фаоли-
ятини тўхтатганлардан ташқари қонун-
ларни яхши билмаслик, талаб-эҳтиёж-
ни етарлича ўрганмасдан иш бошлаш, 
рақобатга дош беролмаслик, нўноқлик, 
танбаллик, олинган кредитни қайтара 
олмаслик ана шундай оқибатларга олиб 
келаётган омиллар ичида кўп учрайди-
гани. Шу ўринда таъкидлашни истар-
димки, Юртбошимизнинг ўтган йил 
15 майдаги Фармони ва унинг асосида 
ишлаб чиқилган қонун, таъбир жоиз 
бўлса,  ана шу каби оғриқли нуқталарни 
бартараф этяпти. Эътиборлиси, йиғи-
лишларимизда ана шу муҳим норматив 
ҳужжатлар билан бирга  давлатимиз 
раҳбарининг Асосий қонунимиз қа-
бул қилинганининг 23 йиллигига бағи-
шланган маросимдаги маърузаси маз-
мун-моҳиятини ҳам чуқур ўрганаяпмиз. 
Чунки унда туб ислоҳотлар жараёнлари-

нинг ҳар бир иштирокчиси учун янги 
йўналишлар кўрсатиб берилди. Хусусан, 
жамоатчилик назорати институтини 
янада кучайтириш тўғрисида сўз юри-
тилди. Бинобарин, устувор вазифаларни 
белгилаб, бажаришга киришдик. 

Қийин аҳволга тушиб қолган мул-
кдорлар билан учрашиб, муаммони ўр-
ганяпмиз. Ваколатларимиз доирасида 
ёрдам беряпмиз. Хусусан, депутатлик 
гуруҳи йиғилишлари, доимий комисси-
ялар ва сессияларда кўрилиб, ижобий 
ечим топган масалалар оз эмас. Бу ишлар-
га кенгашимиз аъзолари, БПТлар, ҳамкор 
ташкилотлар жалб қилинаяпти.     

— Тадбиркорлар манфаатини ҳи-
моялаётган ташкилотлар кўп. Айниқ-
са, Тошкентда. Улар билан ҳамкор-
лик ҳақида нима дея оласиз?

— Савдо-саноат палатаси, Тадбиркор-
ликни қўллаб-қувватлаш маркази, Мар-
казий банк ва бошқа ташкилотларнинг 
шаҳар бўлинмалари билан биргаликда 
иш юритаяпмиз. Ҳамкорлигимиз кўпроқ 
тадбиркорликни қўллаб-қувватлашга 
бағишланган турли тарғибот тадбирлари 
ўтказилишида намоён бўлаяпти. 

— O`zLiDeP Тошкент шаҳар таш-
килоти, халқ депутатлари шаҳар 
кенгашидаги депутатларимиз мул-
кдорлар, сайловчилар ишончини қо-
зонишга эришди, дея ишонч билан 
айта оласизми? 

— Учрашувларда, мулоқотларда тад-
биркорлар бизга нисбатан илиқ муноса-
бат билдиришаяпти. Сайловда берилган 
ваъдаларни бажариш борасида олиб бо-
раётган ишларимиз уларга маъқул. Элек-
торат вакиллари янги таклифлар, ғоялар 
билан чиқишаяпти. Маълумки, одамлар 
партиядан амалий иш кутади. Шу маъ-
нода биргина ёшлар билан ишлаш йўна-
лишини олиб кўрайлик. Ўтган йилда 
партиявий лойиҳалар доирасида ишби-
лармонликка мойиллиги бор 208 нафар 
ёшга 500 млн. сўмдан ортиқ бошланғич 
сармоя берилишига кўмаклашдик, 700 
га яқин коллеж битирувчиси тадбир-
корлик субъектларига ишга жойлашти-
рилди. Бошқа йўналишлар бўйича ҳам 
шунга ўхшаш яна кўплаб мисоллар кел-
тиришим мумкин.

Шунингдек, ҳеч бир мурожаат эъти-
боримиздан четда қолаётгани йўқ. Аҳоли 
билан иш олиб бориш ҳақида гап кетган-
да, партия туман ташкилотлари масъул 
ходимларига, депутатларга бу борада биз 
учун иккинчи даражали масала йўқлиги-
ни доим уқтираман. Ахир, ҳар бир муро-
жаат ортида инсон бор. Борингки, таклиф 
ёки шикоят муаллифи аҳамиятсиз ёки қо-
нунларни билмаслиги оқибатида қандай-
дир ноўрин масалани кўтаргандир. Лекин 
шунда ҳам унинг мурожаати эътибордан 

четда қолмаслиги лозим. Унга ҳуқуқий 
маслаҳатлар берилиши, масалага тааллуқ-
ли билимлари оширилиши, дунёқараши 
кенгайишига кўмаклашиш  бизнинг бур-
чимиз, вазифамиздир. 

2015 йил мобайнида депутатлик гу-
руҳимиз ва партия ташкилотимизга 600 
дан ортиқ ариза, илтимоснома келиб туш-
ди. Уларнинг 82 фоизи ижобий ҳал этил-
ди. Қолганлари, жумладан, асосланмаган, 
мавҳум мазмунли ва бошқа шу каби му-
рожаатлар бўйича ҳуқуқий маслаҳатлар 
берилди. Бу ишларнинг партия обрўси 
ошишида аҳамияти катта. Дарвоқе, муро-
жаатларнинг 70-75 фоизи коммунал-маи-
ший масалаларга бевосита алоқадорлиги-
ни таъкидламоқчиман.

— Шак-шубҳасиз, партия тадбир-
корлар, фермерларга ёрдам бериши 
керак. Лекин у фақатгина хусусий 
секторнинг ҳар-хил муаммолари би-
лан шуғулланадиган ташкилот ҳам 
эмас. Баъзилар тасаввурида эса пар-
тия, депутатлар айнан шунинг учун 
мавжуддек. Бу икки тушунча ораси-
даги чегара қаерда?  

—  Қушлар боласини учирма қилган-
да, гарданидан чангаллаб, бирга учмайди. 
Демоқчиманки, тадбиркор муаммонинг 
ечимини аввало ўзи топишга ҳаракат 
қилсин, йўллар, чоралар ахтарсин. Шун-
да уддабурон, чайир бўла боради, маъ-
нан-руҳан тобланади. Ўткинчи қийинчи-
ликлар — ақлнинг чархи-ю, ғайратнинг 
қайроғи, деган экан донолар. Ҳеч илож 
тополмаса, бизга мурожаат қилсин. Иш-
билармонлар учун ҳамиша эшигимиз 
очиқ. Лекин унутмаслик керакки, пар-
тиянинг ҳар бир тадбиркорга дастёрлик 
қилишга имкони йўқ. O`zLiDePнинг асо-
сий вазифаларидан бири — мулкдорлар 
муаммоларини ўрганиш, умумлаштириш 
ҳамда тегишли идоралар, қонун ижод-
корларига ҳавола қилиш, уларга кенг 
жамоатчилик диққатини қаратиш, шу та-
риқа бизнес учун янада қулай муҳит яра-
тилишига кўмаклашишдир. 

— Кадрлар масаласи. Партия ту-
ман ташкилотларидаги ходимлар са-
вия ва малакаси. Шу ҳақда... 

— Барча ходимларимизнинг савияси, 
салоҳияти кўнгилдагидек, дея олмай-
ман. Уларнинг баъзилари партиявий иш 
одамдаги куч-қувват, ақл-заковат ва қалб 
қўрининг бир бўлагини эмас, ҳаммасини 
талаб қилишини тушунишмаяпти. Лекин 
бу масалани ўз ҳолига ташлаб қўймаган-
миз. Изланяпмиз. Масалан, ходимларни 
ўқувларга жўнатаяпмиз, тажрибали ҳам-
касбларига бириктираяпмиз. 

— Бир неча ой илгари O`zLiDeP 
Сиёсий Кенгаши Ижроия қўмита-
си томонидан тузилган ишчи гуруҳ 
шаҳар ташкилоти ва унинг таркиби-
даги тузилмалар фаолиятини ўрга-
ниб чиқди. Унинг якунларидан қан-
дай хулосалар чиқардингиз?

— Бу ўрганишни юқори партия орга-
нининг ёрдами, десак, тўғрироқ бўлади. 
Комиссия фаолияти биз учун бамисо-
ли бир кўзгу бўлди. Унда ютуқларимиз 
ҳам, камчиликларимиз ҳам яққол кўзга 
ташланди. Хулосаларни муваффақиятла-
римизни мустаҳкамлаш, камчиликлари-
мизни тузатиш учун йўл-йўриқ сифатида 
қабул қилдик. 

— Айримлар партиявий тадбир-
ларнинг расмий, зерикарли бўлиб 
қолаётганини айтишаяпти...

— Бу фикрга қўшилмайман. Аммо 
ҳаммага бирдек ёқиб бўлмаслиги ҳам 
бор гап. Лекин ёшлар, ишбилармонлар 
тадбирларимизни интиқлик билан ку-
тишаяпти, олдиндан тайёргарлик кўриб 
келишаяпти. Чунки мулоқотларимиз 
баҳс-мунозараларга йўғрилган ҳолда, 
очиқ-ошкора, самимий руҳда ўтаяпти.       

Беҳзод ИСРОИЛОВ («XXI asr»)
суҳбатлашди.

«ХОРИЖНИКИ ЗЎР» деган тушунчадан 
ҚУТУЛИШ ВАҚТИ ЕТДИ

Давоми. Бошланиши 1-саҳифада

Ўтган йилнинг август ойида партия Бухоро вилоят кенгаши таша-
ббуси билан Фуқаролик жамияти шаклланишини мониторинг қилиш 
мустақил институти ҳудудий бўлинмаси ва республика Маънави-
ят-тарғибот маркази вилоят бўлими билан ҳамкорликда  «O`zLiDeP-
нинг фаол тарғиботчиси» кўрик-танловини ўтказиш юзасидан қўшма 
қарор қабул қилинган эди. Ўтган давр мобайнида танловнинг шаҳар 
ва туман босқичлари ташкил этилди. Унда ғолибликка эришган 13 на-
фар маслакдош партиявий беллашувнинг вилоят босқичида ўзаро куч 
синашди.

— Ушбу танлов сиёсий тарғиботчиларнинг  илғор иш тажриба-
ларини оммалаштириш, жойларда ташвиқот тадбирларини кучай-
тириш, аҳолининг турли қатламлари, айниқса, аёллар ва ёшларнинг 
ғоявий саводхонлигини ошириш, БПТлар фаолиятининг самара-
дорлигини таъминлашга хизмат қилиши билан муҳимдир, — дейди 
O`zLiDeP вилоят кенгаши раиси, халқ депутатлари вилоят кенгаши 
депутати  Фармон Аминов.

Тадбир давомида истиқболли партиявий лойиҳаларни амалга 
оширишда жонбозлик кўрсатаётган, ижтимоий-иқтисодий ва сиёсий 
жараёнларда фаол қатнашаётган тарғиботчилар ўз назарий билим ва 
амалий кўникмаларини пухта ишлаб чиқилган тақдимотлар шаклида  
ҳакамлар ҳайъати аъзолари ҳукмига ҳавола этдилар. Ушбу жараёнда 
уларнинг омма билан ишлаш, хусусан, мулкдорлар синфи вакиллари-
нинг қонуний манфаатларини ҳимоя қилиш, корхона-ташкилотлар, 
ўқув муассасалари ҳамда истиқомат жойларида олиб борилаётган 
тарғибот-ташвиқот тадбирлари самарадорлигини таъминлаш бора-
сидаги натижаларга алоҳида эътибор қаратилди. 

Ҳакамлар ҳайъати қарорига асосан O`zLiDeP Қоровулбозор ту-
ман кенгаши бошланғич партия ташкилоти етакчиси, «Камолот» ЁИҲ 
туман кенгаши раиси, халқ депутатлари туман кенгаши депутати Фар-
руҳ Рустамов фахрли биринчи ўринга лойиқ топилди. 2- ва 3-ўринлар 
эса Когон қишлоқ хўжалик касб-ҳунар коллежи ўқитувчиси, «Когон» 
ҚФЙ ҳудудидаги партия қуйи бўғини раиси Дилноза Жамолова  ҳамда  
Жондор тумани Ромиш қишлоқ фуқаролар йиғинидаги БПТ раҳбари, 
46-умумтаълим мактаби директорининг маънавий-маърифий ишлар 
бўйича ўринбосари Роҳила Бозоровага насиб этди. 

  Танлов якунларига кўра ғолиб  ва совриндорларга O`zLiDeP ви-
лоят кенгашининг фахрий ёрлиқлари, диплом ва  қимматбаҳо совға-
лари топширилди.

O`zLiDePнинг 
Бухородаги энг фаол 
тарғиботчиси

Асхор ИСТАМОВ,
«XXI asr»

Юртимизда кичик бизнес 
ва хусусий тадбиркорликнинг 
ривожланиши натижасида қан-
долатчилик билан шуғулланувчи 
тадбиркор хотин-қизлар сафи 
кун сайин кенгайиб бораётир. 
Улардан бири  Юнусобод ту-
манидаги «Shoh product plus» 
МЧЖ раҳбари, O`zLiDeP фаоли 
Назира Исроиловадир.    

— 2011 йилдан буён турли 
ширинликлар ишлаб чиқариб 
келаяпмиз, — дейди тадбиркор. 
— 20 хилдан зиёд миллий пиши-
риқлар, буюртма асосида торт-
лар тайёрлаяпмиз. Ўтган йили 
Шайхонтоҳур туманида ши-
ринликлар дўконини ҳам очдик. 
Сифатли маҳсулотнинг харидо-
ри ўзи билан деганларидек, ми-
жозларимиз кундан-кунга ортиб 

бораётир. Айни пайтда 8 нафар 
ходим доимий иш билан банд. 
Турли байрамлар арафасида қў-
шимча ишчи кучига эҳтиёж се-
замиз. Бундай пайтда шогирдлар 
доимо ёрдамга шай. 

Назира опанинг айтишига 
қараганда, Янги йил байрами 
кунлари шартнома асосида 25 
ташкилотга 1000 дан ортиқ торт 
ва ширинликлар тарқатилиб, 
соф фойда 20 млн. сўмни таш-
кил этибди.

Бугун мамлакатимизда На-
зира опа сингари минглаб тад-
биркорларнинг эркин фаолият 
юритишлари учун кенг шароит-
лар яратилгани боиси улар сафи 
йил сайин кенгайиб бораётир. 

— Икки йилдан буён 
ишлайман, — дейди Шоҳиста 
Ҳакимова. — Аввал 3-4 хил 
пишириқ тайёрлашни билар-

дим. Бу ерда турли-туман ши-
ринликлар пиширишнинг ўзига 
хос сир-асрорларини ўргандим. 
Назира опага шогирд тушганим-
дан мамнунман.

Ишбилармон опанинг орзу-
лари бисёр. Тошкентнинг ҳар 

бир туманида биттадан ширин-
лик дўкони очиб, коллеж би-
тирувчиларини иш билан таъ-
минлаш ва халқимизга манзур 
маҳсулотларни етказиб бериш 
— шулардан айримлари, холос.

Икки-уч кунда 20 млн. фойда
Халқимиз меҳмондўст. Топганини дастурхонга қўйиш, уйига ташриф буюрганларнинг иззатини қилиш азалий 

урф-одатларимиздан бири саналади. Тўкин дастурхонни эса қандолат маҳсулотларисиз тасаввур этиш қийин.
Дилноза НОМОЗОВА,
«XXI asr»

Анжуманда вилоят давлат архивларида 
ҳужжатларнинг электрон нусхасини яратиш 
бўйича катта ишлар амалга оширилаётганига 
эътибор қаратилиб, биргина 2015 йилда 
4499 сақлов бирлигидаги ўта қимматли 
ҳужжатлардан 115020 та кадр олингани 
алоҳида таъкидланди.

Ҳикмат 
излаганга 
ҳикматдир 
дунё!
БИР ИШБИЛАРМОН ВА 
МЕҲНАТКАШДАН:
— ҚАНИ, АЙТИНГЧИ, 
НОЧОР ВА ОЖИЗ КИШИ 
ҚАНДАЙ БЎЛАДИ? — ДЕБ 
СЎРАДИЛАР.
У КИШИ ШУНДАЙ ДЕДИ:
— НОЧОР, ОЖИЗ, ДАН-
ГАСА, ЯЛҚОВ ДЕГАНИ 
ШУНДАЙ КИШИКИ, ОИЛА 
БОҚИШ ВА ТИРИКЧИЛИК 
ВОСИТАЛАРИНИ ТОПИШ-
ГА НОҚОБИЛ БЎЛАДИ. 
ҒАЙРАТИ КАМ, ҲИМ-
МАТИ ЭСА ПАСТ БЎЛИБ, 
ХОТИНИНИНГ ЁНИДАН 
ЧИҚМАЙ, УЙДА ЎТИРАВЕ-
РАДИ.

Реклама ўрнида

Божхона бекати

Айни пайтда сурхон воҳасида  
10 минг 757 та кичик бизнес ва ху-
сусий тадбиркорлик субъекти фао-
лият юритаяпти. Вилоят ялпи ички 
маҳсулотида кичик бизнеснинг 
улуши 79,1, хизматларда эса 43,2 
фоизга етди. Соҳани молиявий 
қўллаб-қувватлаш учун тижорат 
банклари томонидан 2015 йилнинг 
тўққиз ойида 448,8 млрд. сўм кре-
дит ажратилди. Бу  ўтган йилнинг 
шу даврига нисбатан 97,4 млрд. 
сўмга кўпдир. 

Вилоятни ижтимоий-иқтисо-
дий ривожлантириш дастурига му-
вофиқ, ўтган  йилнинг дастлабки 9 
ойида 210,7 млрд. сўм  ва 250 минг 
доллар қийматидаги 1211 та лой-
иҳа амалга оширилиб, 9759 та янги 
иш ўрни яратилди. Қирққа яқин 
турдаги янги маҳсулотни ишлаб 
чиқариш йўлга қўйилди. 

Юртимизда кичик бизнес ва 
хусусий тадбиркорликни риво-
жлантириш, қулай ишбилармон-
лик муҳитини яратиш юзасидан  
амалга оширилаётган изчил чо-
ра-тадбирлар аҳолини арзон, айни 
пайтда рақобатбардош озиқ-овқат 
маҳсулотлари билан таъминлашда 
ҳам муҳим ўрин тутмоқда. Тер-
миз шаҳридаги «Саиджон-Муҳам-
маджон музқаймоқлари» масъули-
яти чекланган жамияти бунга яққол 
мисолдир. Мазкур корхона 1 млн. 

200 минг АҚШ доллари сарфлаб, 
энг замонавий технология асоси-
да иш бошлади. Бунгача вилоятга 
музқаймоқлар Тошкент шаҳри ва 
қўшни вилоятлардан олиб кели-
нар эди. Янги корхона бу масала-
га тўлиқ барҳам берди. Аҳолини 
сифатли маҳсулот билан узлуксиз 
таъминлаш учун туманлар марказ-
ларида улгуржи савдо шохобчала-
ри ташкил этилиб, юздан ортиқ 
янги иш ўрни яратилди. Корхонада 
ишлаётганларнинг асосий қисми-
ни коллежларни битирган ёшлар 
ташкил этади. 

— Ўттиз турдан ортиқ музқай-
моқ ишлаб чиқараяпмиз, — дейди 
корхона раҳбари Ў.Сатторов. — Бу 
ерда самарали ишлаш учун барча 
шароит муҳайё. Шаҳарга узоқроқ 
ҳудудлардан келган ишчилар учун 
шинам ётоқхона мавжуд. Келгу-
сида ишлаб чиқариш ҳажми ва 
маҳсулот турини янада ошириш, 
қўшимча иш ўринлари яратиш та-
раддудидамиз. Шу мақсадда 250 
минг доллар қийматидаги хориж 
технологиясини ўрнатиб, 15 тур-
даги қандолатчилик маҳсулотлари 
ишлаб чиқаришни йўлга қўйишга 
ҳозирлик кўраяпмиз. Ушбу лойиҳа 
амалга оширилса, яна  юздан ортиқ 
йигит-қиз иш билан таъминланади. 

Якунланган йилда янги турдаги 
маҳсулот ишлаб чиқаришни йўлга 
қўйган корхоналардан яна бири  -
  — Денов туманидаги «The best oil 
is south oil» масъулияти чекланган 

жамиятидир.  Мазкур корхонада 
енгил ва юк автомобиллар учун 
мотор мойлари ишлаб чиқарила-
ди. Айни пайтга қадар ушбу турдаги 
маҳсулотлар ҳам вилоятга четдан 
олиб келинган. Энг муҳими, янги 
корхонада ишлаб чиқарилаётган 
мотор мойлари хорижникидан 
сира қолишмайди. 

Вилоят марказида фаолият бо-
шлаган «Сурхон Термиз чинни» 
масъулияти чекланган жамиятида 
янги турдаги маҳсулот ишлаб чиқа-
рилишига «Алоқабанк» акциядор-
лик-тижорат банки Сурхондарё 
филиали томонидан ажратилган 
7 миллиард 400 миллион сўмлик 
кредит маблағи жуда қўл келди.

Мазкур корхонанинг замона-
вий ускуналар билан жиҳозланган 
кенг, ёруғ цехларида бўлсангиз, 
ёшларнинг чет давлатларникидан 
қолишмайдиган маҳсулот ишлаб 
чиқараётганига гувоҳ бўласиз. Ҳо-
зир бу ерда 150 нафар ишчи икки 
сменада меҳнат қилиб, ўндан зиёд 
турдаги чинни буюмларини тайёр-
ламоқда. Янги жамоа йилига сак-
киз миллион донадан ортиқ чинни 
буюм ишлаб чиқариш имконияти-
га эгадир.

— Тежамкор технологиялар 
ютуқларимиз омили бўлмоқда, 

— дейди мазкур МЧЖ ижрочи ди-
ректори Р. Неъматуллаев. — Бежи-
рим буюмларимизга бошқа вило-
ятлардан ҳам буюртмалар келиб 
тушаяпти. Келгусида маҳаллий 
бозордан ортган қисмини экспорт 
қилиш ниятимиз бор.

Бир пайтлар аграр ҳудуд ҳи-
собланган вилоятда кичик бизнес 
корхоналари томонидан озиқ-
овқат, чарм-пойафзал, эркаклар, 
аёллар ва болалар кийим-кечакла-
ри, қурилиш материаллари, фарма-
цевтика маҳсулотлари, кўмир бри-
кети каби маҳсулотларни ишлаб 
чиқариш йўлга қўйилаётгани, хиз-
мат кўрсатиш салмоғи ва сифати 
ўсаётгани қувонарли, албатта. Би-
роқ вилоятда 1 минг 668 та тадбир-
корлик субъекти ўз фаолиятини 
тугатгани ҳам бор гап.  

— Бунинг ўзига яраша сабаблари 
бор,  — дейди Савдо-саноат палата-
си вилоят ҳудудий бошқармаси бо-
шлиғи ўринбосари Х.Абдурасулов. 
— Фаолиятини тугатаётган аксарият 
кичик бизнес субъектлари эгалари-
да соҳага оид билим ва кўникмалар 
етарли эмас. Натижада бошланган 
иш узоққа бормаяпти. Чунки биз-
неснинг ўзига хос қонун-қоидала-
ри бор. Муаммога барҳам бериш 
учун жойларда соҳага илк қадам 

ташлаётган тадбиркорлар учун 
ўқувлар ташкил этиб, уларнинг кў-
никмаларини мустаҳкамлашга эъ-
тиборни кучайтираяпмиз. 

Шу ўринда яна бир нарсани 
таъкидлаш лозим: маҳаллий ҳоки-
миятлар кўпинча тадбиркор учун 
ер майдони ажратишга етарлича 
эътибор қаратмаяптилар. Айрим 
тижорат банкларида кредит ол-
моқчи бўлганлардан ортиқча ҳуж-
жатлар талаб қилинаётганидан ҳам 
кўз юмиб бўлмайди. Айни пайтда 
республика ялпи ҳудудий маҳсу-
лотида вилоятнинг саноат маҳсу-
лотлари ҳамда истеъмол моллари 
улуши нисбатан камлиги ҳам воҳа-
да кичик бизнеснинг катта имко-
ниятларидан тўлиқ фойдаланилма-
ётганидан далолатдир. Ваҳоланки, 
Сурхон воҳаси табиий ер ости ва 
ер усти бойликлари сероб ҳудуд-
лардан биридир. 

Ўйлаймизки, янги йилда мав-
жуд салоҳиятдан унумли фойда-
ланиб, аҳоли турмуш даражасини 
янада юксалтириш ва воҳа обод-
лигини таъминлашга бел боғлаган 
тадбиркорлик субъектларига эъти-
бор янада кучайтирилади. Янги-ян-
ги иш ўринларини яратишдек эзгу 
ниятдаги инсонлар ҳар жиҳатдан 
қўллаб-қувватланади. 

Ўз эҳтиёжини ўзи таъминлаш тараддуди
Мамлакатимизда хусусий секторни ривожлантириш 

орқали аҳолининг фаровон турмушини таъминлаш юзаси-
дан кўрилаётган чора-тадбирлар иқтисодиёт тармоқларида 
рақабатбардош маҳсулотлар ишлаб чиқаришда муҳим омил 
бўлмоқда. Қисқа йилларда бундай салмоқли ютуқларни 
қўлга киритиш учун тадбиркорлик фаолиятини қўллаб-қув-
ватлашга йўналтирилган қонунлар, фармон ва қарорлар қа-
бул қилиниб, уларнинг ҳуқуқий ҳимоясини мустаҳкамлашга 
эътибор кучайтирилмоқда. Тадбиркорлик субъектлари, шу 
жумладан, хорижий инвестициялар иштирокидаги корхона-
лар учун солиқ, божхона ва бошқа йўналишларда бир қатор 
имтиёз ҳамда преференциялар қўлланилмоқда. Президен-
тимизнинг «Хусусий мулк, кичик бизнес ва хусусий тадбир-
корликни ишончли ҳимоя қилишни таъминлаш, уларни жа-
дал ривожлантириш йўлидаги тўсиқларни бартараф этиш 
чора-тадбирлари тўғрисида»ги фармони эса ишбилар-
мон юртдошларимизни янада куч-ғайрат билан ишлашга 
руҳлантирди. 

Муҳриддин НУРМАНОВ,
«XXI asr»

Нигора НИШОНБОЕВА,
«XXI asr»

Унда «Кafolat sug`urta kompaniyasi» акциядорлик жамияти му-
тасаддилари мамлакатимизда суғурта бозорини ривожлантириш, 
ихтисослашган ташкилотларнинг самарали фаолият кўрсатиши 
учун ҳуқуқий, ташкилий-техник шарт-шароитлар яратиш, аҳоли 
ва мижозларга қулай жойларда хизмат кўрсатиш шохобчаларини 
ташкил этиш юзасидан амалга оширилаётган ишлар хусусида ба-
тафсил ахборот беришди. 

Жумладан, «Кafolat sug`urta kompaniyasi» АЖ томонидан 
мажбурий суғурта турлари бўйича суғурта мукофотларини ҳисо-
блаш ҳамда тузилаётган шартномаларнинг тўғрилигини назоратга 
олиш мақсадида марказлашган компьютер дастури ишлаб чиқи-
либ, барча бўлинмаларга ўрнатилгани мижозларга сифатли хизмат 
кўрсатиш имконини бераётгани алоҳида таъкидланди. Транспорт 
воситалари эгаларининг фуқаролик жавобгарлигини мажбурий 
суғурта қилиш бошлангандан буён икки миллионга яқин суғурта 
полиси сотилганига эътибор қаратилди.

— Якунига етган 2015 йилда суғурта тўловларининг деярли 70 
фоизи Тошкент шаҳрида амалга оширилди. Чунки пойтахтлик 
транспорт воситалари эгалари бошқа минтақаларга кўра мажбу-
рий суғурта тизимининг афзалликларини эрта тушуниб етишди. 
Улар йўл-транспорт ҳодисалари содир бўлганда ўз ҳуқуқларидан 
фойдаланмоқдалар, — деди жамият раиси Саидолим Насретдинов.

Мулоқот давомида «Иш берувчининг фуқаролик жавобгар-
лигини мажбурий суғурта қилиш тўғрисида»ги қонун ходимнинг 
меҳнат вазифаларини бажариши жараёнида унинг ҳаёти ва соғ-
лиғига етказилган зарарни ундириш, иш берувчининг мулкий ман-
фаатларини ҳимоя қилиш, ходимларнинг меҳнат шароитларини 
замон талабларига мос равишда яхшилашга хизмат қилаётгани 
таъкидланди. 2015 йилда ушбу суғурта тури бўйича 6,75 миллиард 
сўмдан зиёд суғурта мукофоти туширилди. 470 дан ортиқ ҳодиса 
асосида суғурталанган шахсларга 12,4 миллиард сўм тўланди.

«Кafolat»дан 
кафолатли кўмак

Миллий матбуот марказида «Транспорт воси-
талари эгаларининг фуқаролик жавобгарлигини 
мажбурий суғурта қилиш тўғрисида» ва «Иш бе-
рувчининг фуқаролик жавобгарлигини мажбурий 
суғурта қилиш тўғрисида»ги қонунлар ижросига 
бағишланган анжуман бўлиб ўтди.

2018 йилга қадар
65 та лойиҳа 

«Дори-дармон» акциядорлик компанияси томони-
дан аҳоли ва даволаш-профилактика муассасалари-
ни кенг турдаги дори воситалари билан таъминлаш, 
хизмат кўрсатиш маданиятини такомиллаштириш бо-
расида амалга оширилаётган ишлар ва истиқболдаги 
вазифаларга бағишланган матбуот анжумани ташкил 
этилди.

Таъкидлаш керакки, ком-
пания республика фармацев-
тика бозорида қатор йиллар-
дан бери самарали фаолият 
юритиб келмоқда. Бугунги 
кунда унинг таркибида 8 та 
акциядорлик жамияти, 12 та 
МЧЖ, 15 та назорат-таҳлил 
лабораторияси ҳамда турли 
ҳудудларда 1381 та дорихо-
наси бор. Кейинги йилларда 
Тошкент шаҳрида 6,5 минг 
квадрат метр майдонга эга 
бўлган, халқаро стандартлар-
га тўла мос келадиган фарма-
цевтика омбори, Гулистон 
шаҳрида логистика маркази 
қуриб битказилди. Бу эса 
доришунослар учун катта қу-
лайлик яратмоқда. 

— «Дори-дармон» акци-
ядорлик компанияси мазкур 
тармоқдаги улгуржи-чакана 
корхоналаридан биридир. Мав-
жуд дорихоналарнинг етмиш 
фоиздан кўпроғи қишлоқ ҳу-
дудларида жойлашган, — дейди 
компания раиси Абдуғани Ко-
милов. — Хусусан, кўчма дори-
хоналар фаолияти йилдан-йилга 
кенгайтирилаяпти. 14 та махсус 
жиҳозланган «ISUZU» русумли 
изотермик автофургон, «Damas» 
русумли 50 та автомобиль чекка 
ҳудудларга зарур дори восита-

ларини ўз вақтида етказиб бер-
моқда. Натижада жорий йил-
нинг ўзида 4 миллиард сўмдан 
кўпроқ дори воситалари савдо-
си амалга оширилди.

«Дори-дармон» АК маҳал-
лийлаштириш дастурини ҳаёт-
га татбиқ этишга ҳам муносиб 
ҳисса қўшиб келаётир. Жумла-
дан, компаниянинг Самарқанд 
шаҳридаги «Integra DD» масъу-
лияти чекланган жамиятида 10 
турдаги дори воситаларини тай-
ёрлаш йўлга қўйилди. Бунинг 
натижасида 100 дан зиёд янги 
иш ўрни яратилди. Айни пайтда 
маҳсулот турларини кўпайти-
риш ва ишлаб чиқариш кўлами-
ни ошириш, халқаро сифатни 
бошқариш тизимини жорий 
этиш юзасидан изланишлар 
олиб борилмоқда.

Маълумки, жаҳон тиб-
биётида доривор ўсимли-
клардан олинган шифобахш 
воситаларга талаб-эҳтиёж 
ҳамиша катта бўлган. «До-
ри-дармон» ҳам 2018 йилга 
қадар ушбу йўналишда 65 та 
лойиҳани амалга оширишни 
режалаштирган. Жумладан, 
ўсимлик хомашёсини қайта 
ишлаш ва қадоқлаш бўйича 
қўшимча корхоналар, маҳ-
сулот сақланадиган янги ом-
борхоналар барпо этиш мўл-
жалланмоқда. 

— Бу ерда божхоначилар учун барча 
қулайликлар яратилган, — дейди Қо-
рақалпоғистон Республикаси божхона 
бошқармаси катта инспектори Полвон 
Манғитов. — Енгил ва юк автомашина-
ларини сканер қилувчи назорат қурил-
малари ўрнатилиб, хизмат фаолияти 
такомиллаштирилган.

Саҳро ўртасида қад кўтарган хиз-
мат уйининг фойдаланишга топшири-
лиши эса божхоначилар учун ўзига хос 
байрам туҳфаси бўлди. 32 хонадондан 
иборат мазкур 2 қаватли уй услуби ва 
яратилган шарт-шароитлари жиҳатдан 
таҳсинга сазовордир. Бу ерда 7,2 млрд. 

сўмлик қурилиш-монтаж ва ободон-
лаштириш ишлари амалга оширилди. 
Мамлакатимизнинг шимолий дарво-
засида барпо этилган «Даут ота» чега-
ра-божхона пости Устюрт платосига 
ўзгача кўрк бағишлаб турибди. 

Юксак эътиборнинг намунаси си-
фатида бунёд этилган «Янгийўл» ТИФ 
божхона постида божхоначиларнинг 
самарали хизмат кўрсатишлари учун 
барча шарт-шароитлар муҳайё қилин-
ган. Бу ерда божхона расмийлаштиру-
ви ва божхона кўригини амалга оши-
рувчи ходимлар учун шинам хоналар, 
замонавий мебель жиҳозлари, энг 

сўнгги русумдаги ахборот технология-
лари юксак даражада божхона хизмати 
кўрсатилишини таъминлашда муҳим 
роль ўйнайди. 

Божхона постида тадбиркорлар 
учун экспорт ва импорт операцияла-
рини амалга оширишда «Бир дарча» 
механизми йўлга қўйилган. Электрон 
декларациялаш амалиётининг жорий 
қилинганлиги эса тадбиркорга ўз идо-
расидан чиқмасидан туриб, божхона 
органларига божхона юк декларацияси 
ва бошқа тегишли ҳужжатларни тақ-
дим қилиш имкониятини бермоқда.

Пост ҳам янги, уй ҳам
Тошкент вилояти божхона бошқармаси «Янгийўл» ташқи иқтисодий фаолият 

божхона пости ва Қорақалпоғистон Республикасидаги «Даут ота» чегара-божхона 
постининг янги бинолари, шунингдек, «Даут ота» постида хизмат қилаётган ходим-
ларнинг оилалари учун бунёд этилган янги хонадонларнинг тантанали очилиш ма-
росимлари бўлиб ўтди.

Пойтахтимиздаги миллий матбуот марказида 
ҳуқуқни муҳофаза қилувчи ташкилотлар, вазирлик 
ва идоралар, жамоат бирлашмалари ҳамда фуқа-
роларнинг ўзини ўзи бошқариш органлари вакил-
лари иштирокида одам савдоси ва бу иллатга 
қарши жойларда олиб борилаётган профилактик 
тадбирларга бағишланган анжуман ташкил этилди.

Тадбирда «Маҳалла» хайрия жамоат фонди республика бо-
шқаруви раисининг ўринбосари Д. Аллаев ва бошқалар сўзга 
чиқиб, мавзу юзасидан атрофлича фикр юритдилар. Жумла-
дан, ҳуқуқбузарликларнинг умумий профилактикасини амал-
га ошириш ва ҳуқуқ-тартиботни сақлашда маҳаллаларда таш-
кил этилган милиция таянч пунктлари, «Маҳалла посбони» 
жамоат тузилмалари, шунингдек, фуқароларнинг ўзини ўзи 
бошқариш органлари қошидаги яраштирув комиссиялари-
нинг хизмати катта бўлаётганлиги алоҳида таъкидланди. 

Самарали чора-тадбирлар аҳоли ўртасида ҳуқуқбузарлик 
ҳолатларининг олдини олиш, жиноятни келтириб чиқаради-
ган сабаблар ва шарт-шароитларни аниқлаш, уларни ўз вақти-
да бартараф этиш, ҳудудларда соғлом турмуш тарзини қарор 
топтиришда муҳим аҳамият касб этмоқда. 

— Ҳуқуқ-тар-
тибот органлари 
билан жамоат-
чилик ўртасида 
ўзаро ҳамкорлик 
кучайтирилиши-
дан барчамиз ман-
фаатдормиз. Бу, 
аввало, фуқаро-
ларнинг ҳокими-
ят институтларига 
бўлган ишончини 

мустаҳкамлаб, белгиланган вазифаларни муваффақиятли 
амалга ошириш имконини беради, — дейди Ички ишлар ва-
зирлиги Ҳуқуқбузарликларнинг олдини олиш бош бошқар-
маси катта инспектори, майор Ў. Назаров. — Жумладан, одам 
савдосининг олдини олиш, уни аниқлаш, бу иллат оқибатла-
рини минималлаштириш, жабрланганларга ёрдам кўрсатиш, 
мажбурий меҳнат ёки хизматлар, қуллик ёки шунга ўхшаш 
одатлар, инсон аъзолари ҳамда тўқималарини ажратиб олиш 
каби жиноятларга чек қўйиш бугунги кунда ҳар қачонгидан 
долзарб масаладир. Ҳуқуқбузарлик соҳасида амалга оширил-
ган махсус профилактик чоралар натижасида одам савдоси би-
лан шуғулланувчи 400 нафардан зиёд шахс аниқланиб, уларга 
нисбатан қонуний чоралар кўрилди. 

Тадбирда аҳоли, айниқса. вояга етмаганлар, ёшлар ва хо-
тин-қизларнинг ҳуқуқий саводхонлигини ошириш, улар ора-
сида маънавий-маърифий ишларни кучайтириш ҳамда одам 
савдоси билан боғлиқ ҳуқуқбузарликларнинг олдини олиш-
га қаратилган тарғибот-ташвиқот ишларини янада такомил-
лаштириш лозимлиги таъкидланди. 

Одам савдосига 
қарши кураш — 
долзарб масала

Огоҳлик

Ҳикмат 
излаганга 
ҳикматдир 
дунё!
БИР ОҚИЛ, ҲУ-
НАРМАНД, НОТИҚ, 
СОЛИҲ, ХУЛЛАСИ 
КАЛОМ, ҲАР ЖИҲАТ-
ДАН ЕТУК ЙИГИТ 
БОР ЭДИ. УНИНГ 
ИЛМИ, ХУЛҚИ ВА 
ОЛИЖАНОБЛИГИГА 
ҲАММА ТАН БЕРГАН 
ЭДИ. БИРГИНА АЙБИ 
— «Ш» ҲАРФИНИ 
ТАЛАФФУЗ ҚИЛОЛ-
МАС ЭДИ. БИРОВ 
АЙТДИ:
— ОЛДИНГИ ТИШЛА-
РИ ЙЎҚМИ, НИМА 
БАЛО?
БУ ГАПНИ ЭШИТИБ, 
БИР ДОНИШМАНД 
ДЕДИ:
— БИР ДУНЁ ФА-
ЗИЛАТИДАН КЎЗ 
ЮМИБ, ШУ БИРГИ-
НА АЙБИНИ КЎР-
ДИНГМИ?

Фахриддин НУРАЛИЕВ,
«XXI asr»

Давлат аҳамиятига молик 
ушбу  жараённи янада тез-
лаштиришга Миллий банк 
ҳузуридаги Кичик бизнес ва 
хусусий тадбиркорлик субъ-
ектлари экспортини қўл-
лаб-қувватлаш жамғармаси 
ҳам катта ҳисса қўшмоқда. 
Ўтган йили мазкур жамғарма 
3213 та тадбиркорлик субъ-
ектларига маҳсулот ва хиз-
матларни экспорт қилишда 
ташкилий, ҳуқуқий ва мо-
лиявий хизматлар кўрсатди. 
Амалга оширилган ишлар 
натижасида 1 млрд. 50 мил-
лион долларга яқин маҳсулот 
экспорт қилишга эришилга-
ни шундай дейишимизга асос 
бўла олади. 

Янги йилда жамғарма 
ҳамда ТИФ Миллий банки 
билан ҳамкорликда мамлака-
тимизда қайта ишланган қи-
шлоқ хўжалиги маҳсулотлари 
экспорт ҳажмини ошириш, 
шунингдек, маҳаллий ишлаб 

чиқарувчиларга ўз маҳсу-
лотлари экспортида янада 
қулай шарт-шароит яратиш 
мақсадида 118 та агрофирма 
ташкил этишга киришилди. 
Жамғарманинг яқин кўмаги-
да ташкил этилаётган мазкур 
агрофирмалар қуйидаги хиз-
матларни таклиф этади: 

— қайта ишланган қишлоқ 
хўжалиги маҳсулотлари бўй-
ича ташқи ва ички бозорлар 
маркетингини ўтказиш, жум-
ладан, хорижий бозорларда 
қайси турдаги қишлоқ хўжа-
лиги маҳсулотларига талаб 
борлиги, уларнинг навлари, 
бозорларга кириш шартлари-
ни ўрганиш;

— маҳаллий фермерлар-
нинг талаби ҳамда ташқи 
бозорларни ўрганиш на-
тижаларидан келиб чиқиб, 
тадбиркорларни уруғ, кўчат, 
ўғит ва бошқа зарур восита-
лар билан таъминлаш;

— қишлоқ хўжалиги маҳ-

сулотларини етиштириш 
учун молиявий маблағлар 
ажратиш, фьючерс контракт-
лари тузиш;

— мева-сабзавот маҳсу-
лотлари ва узум етиштириш 

ҳамда қайта ишлаш бўйича 
замонавий технологияларни 
амалиётга жорий этиш;

— қишлоқ хўжалиги маҳ-
сулотларини жаҳон андозала-
рига мос равишда қадоқлаш 
ҳамда сақлаш;

— хорижий кўргазма ва 
ярмаркаларда иштирок этиш, 
чет элдан ишончли харидор-

лар топиш ҳамда экспорт 
шартномалари тузиш;

— маҳсулотларни ташқи 
бозорларга етказиш учун са-
марали логистика тизимини 
ташкиллаштириш;

— республика экспорт 
салоҳиятини кенгайтириш, 
мамлакатимизга хорижий 
инвестицияларни жалб қи-
лиш.

Кўрсатиладиган хизмат-
лар рўйхатини яна давом эт-
тириш мумкин.

Жамғарма томонидан ўтка-
зилган кенг миқёсли маркетинг 

тадқиқотлари шуни кўрсата-
дики, импортчилар ва йирик 
хорижий савдо мажмуалари 
мева-сабзавот маҳсулотлари-
ни харид қилишда биринчи 
навбатда етказиб берувчининг 
ишончлилиги, йил давомида 
узлуксиз равишда маҳсулот 
билан таъминлай олиш қоби-
лияти, ташқи иқтисодий фао-
лиятда етарли иш тажрибаси 
ҳамда юқори малакали ходим-
ларга эгалиги каби омилларга 
эътибор қаратишади. Жамғар-
ма кўмагида ташкил этилаёт-
ган агрофирмалар юқоридаги 
барча талабларга жавоб бери-
ши ва йил давомида ташқи бо-
зорларга бир меъёрда маҳсулот 
етказиб бериши орқали юқори 
нархларда шартномалар тузи-
ши ҳамда қўшимча даромад 
ҳисобига экспорт салоҳияти-
ни ошириш имкониятига эга 
бўладилар. 

Хизматлар
лицензияланган.

Республика бўйича 118 та
Мамлакатимиздаги қулай инвестиция муҳити чет эллик ишбилармонлар билан ҳамкорликни янада мустаҳкамлаш ва жалб қи-

линаётган хорижий сармоялар салмоғини оширишга хизмат қилмоқда. Бу эса экспортбоп ва рақобатбардош маҳсулотлар ишлаб 
чиқаришни кенгайтириш, энг муҳими, янги иш ўринлари ташкил этиш ва халқимиз фаровонлигини янада юксалтириш демакдир.

Ўтган йили мазкур жамғарма 3213 та 
тадбиркорлик субъектларига маҳсулот ва 
хизматларни экспорт қилишда ташкилий, 
ҳуқуқий ва молиявий хизматлар кўрсатди. 
Амалга оширилган ишлар натижасида 1 млрд. 
50 миллион долларлга яқин маҳсулот экспорт 
қилишга эришилгани шундай дейишимизга 
асос бўла олади.



Навбатчилар:
Б.ИСРОИЛОВ, А.МУЗАФФАРОВ.

MUASSIS: TADBIRKORLAR VA 
ISHBILARMONLAR HARAKATI — 

O`ZBEKISTON LIBERAL-DEMOKRATIK 
PARTIYASI

«XXI ASR» ижтимоий-сиёсий газетаси ¤збекистон Матбуот ва 
ахборот агентлигида 2011 йил 14 июнда 0009 рақами билан қайта 
рўйхатдан ўтган.

«¤збекистон» НМИУ босмахонасида чоп этилди.

Корхона манзили: Тошкент шаµри, Навоий кўчаси, 30-уй.

Буюртма рақами: S 4837   Тираж: 14719

Баµоси келишилган нархда.

Топширилди — 20:00

IJTIMOIY-SIYOSIY GAZETA

НАШР КЎРСАТКИЧИ: 406

Таҳририятга келган қўлёзмалар тақриз қилинмайди ва 
муаллифга қайтарилмайди.

©«XXI ASR»дан олинган маълумотларда манба сифатида 
газета номи кўрсатилиши шарт. Муаллифлар  фикри  
таµририят нуқтаи назаридан фарқ қилиши мумкин.

Реклама материалларига таҳририят жавобгар эмас.

Газета таҳририятда терилди ҳамда дизайнер Маркс 
Юсупов томонидан саҳифаланди.

БОШ МУҲАРРИР ВАЗИФАСИНИ БАЖАРУВЧИ: Озод РАЖАБОВ.

ТАҲРИРИЯТ МАНЗИЛИ: Тошкент, Нукус кўчаси, 73А-уй.

ТЕЛЕФОНЛАР: Котибият — 281-40-17 (тел./факс), Партия турмуши ва парламент 
фаолияти бўлими — 255-64-80, Ахборот ва таµлил, хатлар ва шикоятлар бўлими 
— 255-64-80, Кичик бизнес ва хусусий тадбиркорлик фаолияти бўлими — 215-60-
45, Ёшлар ва аёллар масалалари бўлими — 254-03-79, Реклама ва шартномалар 
бўлими — 215-60-45, 255-68-50, қабулхона: 215-63-80 (тел./факс).

ЭЛЕКТРОН ПОЧТА: XXI_ASR@mail.ru

8

... ВА ҲОКАЗО
01 (633)-son, 2016-yil 7-yanvar, payshanba  www.21asr.uz,   e-mail: xxi_asr@umail.uz,   «XXI ASR»

БИЗНЕС-БАШОРАТ
Маймун йили тадбиркорларга 

нималарни инъом этади?

Кириб келган йилда молиявий ишларда имкон қадар эҳтиёткор бўлинг. 
Аммо ўз  мажбуриятларингизни адо этишингизга ҳеч қандай монелик йўқ. 
Ишхонадаги  одат тусини олган баъзи ҳолатлар, расм-русумлардан норозили-
гингиз зиддиятларга олиб келиши мумкин. Айниқса, апрель, май, ноябрь ва де-
кабрь ойларида ҳушёр бўлишга ҳаракат қилинг. Бизнесингиз равнақ топишини 
истасангиз, ҳамма билан хушмуомала бўлинг. Апрелнинг охиридан июнгача да-
ромад манбаингизни кўпайтириш имкони пайдо бўлади. Янги иш бошламоқчи 
бўлсангиз, июндан сентябргача ва ноябрь ойларида амалга оширинг. Февраль, 
ноябрь ва декабрда хизмат пиллапояларидан юқорилаш учун қулай вазиятлар 
юзага келади.

Бу –  сизнинг йилингиз

Кўп ишлашингизга тўғри келади. Қиш ойларида малакангизни оширинг, чет 
тилларни ўрганинг, танишлар орттиринг ва касбингизнинг сизга номаълум жиҳат-
ларига эътибор қаратинг. Январда муҳим шартнома имзолашингиз мумкин. Мартдан 
июлгача берган барча ваъдаларингизнинг устидан чиқиш талаб қилинади. Интизом, 
масъулиятни ҳис этиш ва ҳалоллик ўз самарасини беради. Янги автомобиль сотиб 
олишингиз мумкин. Ўз фикрингизни ҳамкорларга тўғри етказиш ва меҳнатингизга 
холис баҳо беришга ўрганинг. Хизмат сафарлари чоғида ва иш билан боғлиқ ҳужжат-
лар билан ишлашда ҳушёр ва зийрак бўлинг.

Ҳаётга  ҳамиша кулиб боқинг

Қишда сизнинг жозибангиз-у таниш-билишларингиз ҳам ишдаги аҳволин-
гизни яхшилашга ёрдам бера олмайди. Фақат астойдил меҳнат қилиш керак. 
Баҳорда қатор молиявий йўқотишлар рўй бериши мумкин. Шу сабабли ортиқча 
харажатлар ва кўнгилхушликлардан тийилинг. Янги иш бошлаган тадбиркорлар 
учун ўз истеъдодларини намоён этишларига қулай фурсат туғилади. Июль ойи-
да ишчиларнинг маошини кўтарганингиз маъқул. Банк билан боғлиқ муаммолар 
келиб чиқишига йўл қўйманг.

Етти ўлчаб, бир кесинг

Сизни қарама-қаршиликларга бой йил кутяпти. Ҳаётга муносабатингизни ўз-
гартирасиз, ҳатто ўзингизга яхши таниш инсонларни янгидан кашф этасиз. Фақат 
бу кашфиётларингиз ҳамиша ҳам сиз учун ёқимли бўлишига кафолат йўқ. 

Ишда ўзингизни тенги йўқ профессионал санай бошлайсиз ва вазифаларин-
гизга бошингиз билан шўнғиб кетасиз. Лекин кучингизга ортиқча баҳо берманг. 
Ҳордиқ чиқаришни унутманг. Бунинг учун май-июнь ойларини танлаганингиз 
маъқул. Ёзнинг ўрталарига келиб ишингиз кўпаяди. Кутилмаган харажатлардан 
тийилинг. Акс ҳолда пешона тери билан топган пулларингиз ҳавога совурилади.

Ёқимли нарсаларни ўйланг

Даромад манбаларингиз ўзгармайди. Августнинг ўрталаридан сентябрнинг охи-
ригача айрим ўзгаришлар бўлиши мумкин. Январь-февраль ойларидагина ишин-
гизга халақит берадиган тўсиқларга дуч келишингиз эҳтимоли бор. Айнан шу дав-
рда кўпроқ мулоқотда бўлинг, хизмат сафарларидан воз кечманг. Январдан майгача 
рақобатчиларнинг турли  муносабатларига тайёр туринг. Халқаро савдо шартномала-
ри тузаётган тадбиркорларимиз учун ёз фасли айни қулай фурсат. «Ҳам саёҳат, ҳам 
тижорат» деганларидек, чет элда бир йўла дам ҳам олиб  келасиз.

Меҳнатингиз роҳатини кўрасиз

Жорий йилда оила бюджетига алоҳида эътибор беринг. Йилнинг биринчи 
ярмида камхарж бўлиб, фойда келтирадиган ишга жон-жаҳдингиз билан кири-
шасиз. Тўғри ҳаракат қилсангиз, яхшигина фойда оласиз. Январь ва февралда 
янги иш бошлаш тавсия этилмайди. Июль ойи охиридан сентябрнинг бошлари-
гача сафарга чиқиш ҳамда транспорт воситаси сотиб олиш имконингиз мавжуд.

Барча ўзгаришлар — яхшиликка

Йил бошиданоқ ўз истеъдодингизни намоён этиб, мақсад сари олға интилинг. 
Янги иш очишни ўйлаб қўйган бўлсангиз — айни муддао. Фазилатларингизни ри-
вожлантириб, ўзингиз кутган натижаларга эришишингиз мумкин. Янгиликлардан 
чўчиётган бўлсангиз, маҳоратингизни оширишга ҳаракат қилинг. Тилингизни тийиб, 
асабингизни жиловлаб юрсангиз, ҳаммаси жойида бўлади. Январь, март, апрель, 
май ва октябрь ойларида ҳамкорларингиз янги иш таклиф қилишлари, нарх бораси-
да албатта сизнинг фойдангизга ён босишлари мумкин.

Фақат олға!

Ишдаги қоғозбозликлар мунтазам асаб бузилишларга сабаб бўлиши мумкин. 
Бетўхтов ишлайверсангиз соғлиғингиз ёмонлашади. Апрелдан июнгача меҳнат 
хавфсизлиги қоидаларига қатъий риоя этинг. Ранг-барангликка интилишингиз янги 
ҳамкорлар қидиришингизга сабаб бўлади. Аммо июлнинг охирларигача эски шери-
кларни ўзгартирмай турганингиз маъқул. Йилнинг иккинчи ярмида даромадларин-
гиз ортади. Фаолиятингизни кенгайтирмоқчи бўлсангиз, бунга сентябрь ва октябрь 
ойларида киришинг.

Шошилманг, ҳар ишнинг ўз вақти бор

Йил давомида қўшимча даромадлар топишингиз мумкин. Аммо улар ҳам би-
ринчи ярим йилликдаги молиявий йўқотишларингиз ўрнини қоплай олмайди. Аммо 
кайфиятингизни туширманг. Ноябрь ойида катта миқдорда фойда олиш эҳтимоли 
бор. Февралнинг охирларидан яхшироқ ҳамкор топишингиз мумкин. Хизмат пилла-
пояларидан юқорилашингиз учун бу даврда ҳеч бир тўсиқ йўқ, аммо февраль, июнь 
ва октябрда бу борадаги уринишларингиз унчалик самара бермайди. Июлнинг ўрта-
ларидан омадингиз юришади. Қўрқмай олдингизга юксак мақсадларни қўяверинг!

Ҳар бир қадамингизни ўйлаб босинг

Янги йилда омадингиз чопади. Январь ва февралда ўзингизни яхши тадбиркор 
сифатида намоён қилиш имкони туғилади. Февралдан июнгача тажриба ва малакан-
гиз тўғри баҳоланиб, даромадингиз ошади. Мартдан майгача ҳамкорлар билан муно-
сабатингиз кескинлашиши мумкин. Интизом ва буйруқларни аниқ ҳамда ўз вақтида 
амалга ошириш орқали вазиятни юмшатасиз. Май-июнь ойларида сезгирлигингиз 
ҳамда ишбилармонлигингиз мураккаб муаммоларни ҳал этишда қўл келади. Октябрь 
ойидан ишларингиз кўпайиб, уларнинг бир қисмини уйда бажаришингизга тўғри ке-
лади.

Улкан ўзгаришлар вақти етди

Биринчи ярим йилликда ишлаб чиқаришга алоҳида эътибор беринг. Иккинчи 
ярим йилликда эса қўшимча даромадга эга бўласиз. Сизда кутилмаган қобилият – 
ҳар нарсани ўрнида ва аъло даражада бажариш истеъдоди намоён бўлади. 

Аммо бир маромдаги иш сиздаги ишбилармонликни сўндириши ҳам мумкин. Шу 
сабабли ҳамкорларни алмаштириш ёки ишлаб чиқаришда хилма-хилликка эришишга 
ҳаракат қилинг. Юлдузлар бу йилда сизнинг даромадларингиз ўтган йилга қараганда 
икки баробар ўсишини башорат қилмоқдалар. Дангасаликка асло йўл қўйманг!

Омадга ишонинг

Топқирлик ва тасаввур билан боғлиқ ташаббусларингиз бизнесингизга яхши 
фойда келтиради. Айниқса, йилнинг иккинчи ярмида. Мақсад сари дадил интилинг. 
Ишдаги ҳамкорларингиз сизга қўшимча даромад келтиришади. Айрим ўринларда 
ҳатто ҳомийлик қилишлари ҳам мумкин. Февралнинг ўрталарида «бахт пулда эмас», 
деган хулосага келасиз. Шундай муносабат натижасидагина молиявий ишларингиз 
юришади. Чўнтагингизга барака киради.

Яширин хислатларингизни кўрсатинг

Маданият ва спорт ишлари 
вилоят бўлими, туман ҳоким-
лиги, O`zLiDeP туман кенгаши, 
«Соғлом авлод учун» хайрия 
жамғармаси вакиллари ушбу 
хайрли ишни ташкил этишда 
бош-қош бўлдилар.

Қизғин баҳслар остида 
ўтган мусобақада Гулҳаё Аб-
дураҳмонова, Шаҳризода Аб-
дураҳмонова, Рафиль  Алек-
сандропуло, Мурод Отақулов, 
Сардор Анорбоев, Нуқитхон 
Абдуллаев, Ирода Мухторжо-
нова биринчиликни қўлга ки-
ритиб, ғолиб бўлишди.

— Ҳар томонлама баркамол 
ёшлар юртимиз ва миллатимиз 
келажагидир, — дейди таэквон-
до (ИТФ) федерацияси  вилоят 
бўлими раҳбари Евгений Кон. 
— Шундай экан, уларни нафақат 

жисмонан соғлом, балки маъ-
нан етук, иродали инсонлар 
қилиб тарбиялаш ҳар бири-
мизнинг фуқаролик бурчимиз 
саналади.

— Ушбу мажмуада спорт-
нинг ўнга яқин тури би-
лан шуғулланиш учун барча  
шарт-шароит мавжуд, — дей-
ди Шоира Шаматова. — Айни 
пайтда таэквондо (ИТФ) сек-
циясига 50 нафардан зиёд ёш 
жалб этилган. Гулистонлик 
1-дан соҳибаси Дилором Ўса-
рова улар билан машғулотлар 
олиб бормоқда. Бугунги кун-
да спортчиларимиз нафақат 
вилоят, балки республика 
ва жаҳон миқёсида ташкил 
этилган мусобақаларда фаол 
иштирок этиб, яхши натижа-
ларга эришишаяпти. Масалан, 
Шаҳризода Абдураҳмонова 
Таиландда ўтказилган белла-

шувда қатнашиб, Осиё чемпи-
они бўлди. 

Туман ҳокими Зуфар Суво-
нов ғолибларга эсдалик совға-
лари ва дипломларни топши-
рар экан, ўсиб келаётган ёш 

авлодни жисмонан соғлом, юк-
сак қадриятларга садоқат руҳи-
да тарбиялаш бундан кейин ҳам 
ижтимоий-маънавий соҳадаги 
долзарб вазифалардан бири бў-
либ қолажагини таъкидлади.

Соғлом ёшлар — миллат келажаги
Халқ депутатлари Сирдарё вилоят кенгаши депутати, тадбиркор Улуғбек Ниязов саъй-ҳаракати билан Сайху-

нобод туманида барпо этилган замонавий спорт мажмуаси ёшларни жисмоний чиниқтириш, уларнинг маҳора-
тини оширишда муҳим аҳамият касб  этмоқда. Яқинда бу ерда O`zLiDeP фаоли, халқ депутатлари туман кенгаши 
депутати Шоира Шаматова ташаббуси билан таэквондо (ИТФ) бўйича ўсмир ўғил-қизлар ўртасида вилоят бирин-
чилиги ўтказилди. Унда 11 та туман ва шаҳардан келган 60 нафардан зиёд бўлажак чемпион иштирок этди.

Дилора ЭСОНОВА,
«XXI asr»

Муносиб совға

Марғилондаги 
мулоқот

Тошлоқ тумани Найманбўстон қишлоқ 
фуқаролар йиғини ҳудудида яшовчи бола-
жонларнинг қувончи чексиз.

Гап шундаки, яқинда хусусий тадбиркор 
Содиқжон Қодиров саъй-ҳаракати билан 
банкдан олинган 100 миллион сўм кредит 
эвазига «Болалар саломатлик мажмуаси» 
қурилиб, фойдаланишга топширилди. 
Мажмуада сузиш ҳавзаси, чархпалак ҳамда 
аттракционлар ташкил этилган, футбол, тош 
кўтариш, теннис каби спорт турлари билан 
шуғулланиш имкониятлари яратилган. Қола-
верса, замонавий каруселлар, оёқ машқлари 
ва жисмоний чиниқишга мўлжалланган ве-
лосипедлар, замонавий спорт мосламалари 
ҳам болажонлар қувончига қувонч улаш-
моқда. 

Туман ҳокими Х.Умаров марказнинг 
очилиш маросимида сўзга чиқиб, янги 
мажмуа қишлоқ ёшларининг жисмонан 
соғлом ва бақувват бўлиб улғайишларида 
муҳим аҳамият касб этишини таъкидлади.

O`zLiDeP Марғилон шаҳар кенгаши-
да «Фуқароларнинг ўзини ўзи бошқариш 
органлари тўғрисида»ги қонуннинг маз-
мун-моҳияти ва унда белгиланган вазифа-
лар ижросига бағишланган давра суҳбати 
ташкил этилди. 

Тадбирда халқ депутатлари шаҳар кен-
гаши доимий комиссияси аъзолари, маҳалла 
фуқаролар йиғинлари раислари, партия фа-
оллари ҳамда тадбиркорлар иштирок этди.

Партия вилоят кенгаши ҳузуридаги Сиё-
сий таълим маркази раҳбари  Аҳмаджон Те-
шабоев сўзга чиқиб, O`zLiDePнинг нодавлат 
нотижорат ташкилотлари, фуқароларнинг 
ўзини ўзи бошқариш органлари билан ҳам-
корлигини янада кенгайтириш, кичик биз-
нес ва хусусий тадбиркорлик учун яратилган 
имкониятлардан тўлароқ фойдаланиш, бу 
борадаги қонунчилик амалиётини янада та-
комиллаштириш юзасидан фикр юритдилар. 

Очиқ мулоқот давомида мавзу бўйича 
тушган саволларга мутасаддилар атрофлича 
жавоб қайтаришди.

Муҳаммаджон МАҲМУДОВ.

ҚУЁН ТЕРИСИ НЕГА ЮПҚА БЎЛАДИ?
Қуённинг териси газета қоғозидек юпқа. Бунинг мудофаа аҳами-

яти бор. Бўри ёки тулки қуённи биқинидан тишлагудек бўлса, «узунқу-
лоқ» қаттиқ силтанади, шунда терининг бир парчаси осонликча юлиниб, 
йиртқичнинг оғзида қолади. Қуён эса қочиб кетади. Терининг юлинган 
жойи қонамайди. Жароҳат тезда битиб, яна жун ўсиб чиқади. 

ШЕРМИ ЁКИ ЙЎЛБАРС?
Гарчи одамлар шерни энг кучли 

йиртқич ҳисобласалар-да, у ёввойи 
ҳайвонларнинг ҳаммасини ҳам енга 
олмайди. Айтайлик, йўлбарснинг 
шердан кучлироқ эканлиги аниқ.

Ҳайвонот боғлари ва циркларда-
ги тажрибалардан маълум: шер би-
лан йўлбарс олишганида шер кўпроқ 
жароҳатланади ва енгилади. Агар ўз 
вақтида ажратилмаса, йўлбарс шер-

ни ғажиб ўлдириши ҳам мумкин. 
Уларнинг вазни бир хил эмас. Эркинликда юрган шернинг оғирлиги 

100 кг. дан 220 кг. гача бўлса, йўлбарсники 150-300 кг.дир. Шунингдек, 
йўлбарс шердан йирикроқ: думи билан қўшиб ҳисоблаганда танасининг 
узунлиги 3,8 метргача боради. Шер танасининг максимал узунлиги эса 3 
метр. Сибирь ёки Амур йўлбарси дунёдаги энг кучли ва энг йирик мушук 
ҳисобланади. 

«БИР ОТ КУЧИ» АМАЛДА НИМАГА ТЕНГ?
«Дамас» автомобили 

моторининг қуввати деярли 
60 от кучига тенг. Бироқ  бу 
машина 20 тонна юкни та-
ший оладими? Жойидан ҳам 
қўзғата олмайди. От эса фақат 
бир от кучига эга бўлган ҳолда 
20 тонна юкни жадал тортиб 
кетаверади. Бу ўринда оғир 
юк ташувчи аравакаш отлар 
назарда тутилмоқда. 

Отнинг юк тортишда 
қўйган рекорди — 27 минг килограмм. Айтиш жоизки, энг кучли от ҳам 
бунақа оғир юкни жойидан дарҳол қўзғата олмайди. Шу боис от юкнинг 
асосий қисми ортилган аравани тортиб кета бошлагач, аравага қум тўл-
дирилган қоплар йўл-йўлакай ортилаверади ва от юролмай, тўхтаб қол-
гунча юк ортиш давом эттирилади.    

ЕР ЮЗИДА ЭНГ КЎП СОНЛИ ҚУШ ҚАЙСИ?
 Энг кўп тарқалган қуш ҳамма шаҳарлар, қишлоқларда учрайдиган 

каптар ҳам, бошқа майда-чуйда қушлар ҳам эмас,  балки оддий товуқдир. 
Одам оёғи етган ҳамма жойда, жумладан,  ҳиндулар, ҳабашлар ва па-

пуасларнинг қалин ўрмонлар ичидаги кўзга кўринмайдиган маконларида 
ҳам товуқлар бор. Уларни санаб саноғига етиб бўлмайди. Ер юзида қан-
ча товуқ борлиги ҳақида аниқ маълумот йўқ. Лекин мутахассислар сай-

ёрамиздаги ана шу паррандалар сони беш миллиарддан кам эмас, дея 
тахмин қилмоқдалар. Кўплиги жиҳатдан чумчуқлар товуқлардан кейин 
иккинчи ўринда туради.   

ТУЯҚУШ БОШИНИ ҚУМГА ЯШИРАДИМИ?
Ҳа. Лекин кўпчилик ўйлаганидек, 

қўрққанидан эмас, балки паразит ҳа-
шаротлар жонига текканидан бошини 
қумга тиқиб туради. Одатда, у қумга «чў-
милиши» олдидан шундай қилади. Ту-
яқушнинг калласида текинхўр ҳашарот-
лар кўп бўлади. Улардан қутулиш учун 
кўзларини юмиб олиб, бошини бироз  
иссиқ қумга тиқиб туради, сўнг бошини 
чиқаради ва қоқинади. Кейин қумга кў-
крагигача кўмилиб, қанотларини қоқиб-қоқиб «чўмилади». Шу йўл билан 
қанотлари остидаги ҳашаротлардан ҳам халос бўлади. 

ЖАЙРА ИГНАСИНИ ОТАДИМИ?
Жайра ғанимига игнасини отади, деган гапга ҳамма ҳам ишонавер-

майди. Немис зоологи Дате ва унинг ходимлари Берлиндаги ҳайвонот 
боғида жайранинг игналарини катта куч билан отганини ўз кўзлари би-
лан кўришган. Игналар учиб бориб, ёғоч тўсинларга қадалган!

Бундай ҳаракат амалга ошишига ҳар бир игнанинг асосини ўраб ту-
рувчи ҳалқасимон мускулларнинг тўсатдан қисқариши сабаб бўлади, дея 
тахмин қилинмоқда.     

ҚУШЛАРНИНГ ПАТИ ҚАНЧА?
Уларнинг пати қуролланмаган кўз билан кўрса бўладиган юлдузлар 

сонидан ҳам кўп. Энг серпат қуш — оққуш. Унинг 25 минг дона пати бор. 
Бунинг бешдан бир қисмигина танасида, қолганлари бошида ва чиройли 
бўйнида. Ёввойи ўрдакнинг пати бундан икки баравар кам, каптарники 
эса атиги 2000-2500 дона. 

ТАБИАТДА ҚАЙСИ
ИП ЭНГ ИНГИЧКА ҲИСОБЛАНАДИ?

Табиатдаги энг ингичка ип — ўргимчак тўрининг толаси. У одамнинг 
соч толасидан минг баробар ингичкароқ. Толанинг ингичкалиги ва пи-
шиқлиги денье деб аталадиган бирликларда ўлчанади. Денье — узун-

лиги 9 км. келадиган ипнинг 
граммларда ифодаланган ваз-
ни. Ипак қурти ўраган пилла 
толасининг вазни — 1 денье, 
одам соч толасининг оғирлиги 
— 50 денье, ўргимчак ини то-
ласининг вазни эса атиги 0,07 
деньега тенг. Демак, ўргимчак 
инининг Ер шарини экватор 
бўйлаб ўрашга етадиган узун-
ликдаги толасининг вазни 300 
граммдан ортмайди.  

Бек НАЗАР тайёрлади.

Ҳамма ўқиши шарт эмас...

Қутлов

Елкангиздаги 
тоғни ағдаринг

Азизлар, кириб келган йилда бо-
шингизга давлат, омад ва бахт қуши 
қўнишини  истасангиз, донишманд-
ларнинг баъзи маслаҳатларига амал 
қилинг. Хусусан, қуйидаги рўйхатда 
баён этилган ишларни амалга оши-
ринг!

Эски йил давомида рўй берган 
кўнгилсизликларни ва сизни хафа 
қилган инсонларга нисбатан хафагар-
чиликни унутинг. Янги йилни ғам-ан-
дуҳсиз ва гина-кудуратсиз бошлашга 
ҳаракат қилинг.

Кераксиз нарсалардан халос 
бўлинг. Бу ишни гардеробингиздан 
бошлашингиз маъқулроқ. Умуман, уй-
ингизда ишлатилмайдиган ёки яроқ-
сиз ҳолга келиб қолган нарсаларни 
сақлашнинг ҳеч бир нафи йўқ.  Улар-
дан халос бўлсангиз, ўрнини янгилари 
эгаллаши аниқ.

Ота-оналарингизга меҳрибон бў-
линг, ғамхўрлик кўрсатинг. Умуман, 
яқинлар билан тез-тез кўришинг. Янги 
йил бошида қадрдонлар билан ҳам уч-
рашинг. Очиғи, бундан нафақат ўзин-
гиз, улар ҳам ғоят хурсанд бўлишади. 

Яшаётган жойингиздаги янги 
бунёд этилган жойларга ташриф бую-
ринг. Бу сизга янги ҳиссиётлар, «теша 
тегмаган» таассуротлар ҳадя этади. 

Берган ваъдаларингиз устидан 
чиқинг. Бирор кишига ўтган йили қан-
дайдир ваъда берган бўлсангиз, уни 
янги йил бошидаёқ бажаринг. «Ҳечдан 
кўра кеч», дейишган. Кўрасиз, бундан 
елкангиздан тоғ ағдарилгандек бўла-
ди. 


